
UOT 355/359 
 

KӘŞFİYYAT MӘLUMATIN DOĞRULUĞUNUN MÜӘYYӘN EDİLMӘSİ ÜSULU 
 

polkovnik Vüqar Mәmmәdov 
f.-r.e.d., professor Azad Bayramov 

Silahlı Qüvvәlәrin Hәrbi Akademiyası 
E-mail: vuqar70mm@mail.ru 

 
Xülasә. Mәqalәdә kәşfiyyat mәlumatının doğruluğunun müәyyәn edilmәsi, onun müqayisәlәrә 

uyğun olaraq qiymәtlәndirilmәsi, cәmlәşdirilmәsi vә informasiya entropiyasını nәzәrә alaraq, onun 
kәmiyyәtcә hesablanması tәklif olunur. Kәşfiyyat mәlumatının doğruluğunun kәmiyyәtcә müәyyәn 
edilmәsi üsulunun kәşfiyyat mәlumatlarının emalı prosesindә istifadәsi mәqsәdәuyğundur. 

Açar sözlәr: kәşfiyyat, mәlumatın doğruluğu, mәlumat mәnbәyinin etibarlılığı, mәlumatın 
doğruluğunun qiymәtlәndirilmәsi üsulu, mәlumatın informasiya entropiyası. 

 
Giriş 

 

Taktiki fәaliyyәtlәrin planlaşdırılması vә aparılması zamanı kәşfiyyat mәlumatlarının әldә 
olunması, toplanması vә emalı prosesindә kәşfiyyat orqanlarından, ümumiyyәtlә qoşunlardan alınan 
kәşfiyyat mәlumatlarının doğruluğu mühüm әhәmiyyәt kәsb edir. Çünki hәmin mәlumatlara әsasәn, 
komandirlәr tәrәfindәn müvafiq qәrarlar qәbul edilir. 

Mәlumatların doğruluğunun müәyyәn edilmәsi sualı mütәxәssislәr tәrәfindәn daima araşdırılır 
vә öyrәnilir. Mәlumatların doğruluğu qrafiki olaraq tam doğrudan qeyri-doğruya qәdәr bütün 
dәrәcәlәri göstәrmәk vә hәr dәrәcәyә müvafiq tәrif vermәk üçün, Şerman Kent, doğruluq dәrәcәsi 
nöqteyi-nәzәrindәn mәlumatların әyani tәsnifatını vermişdir [1] (Şәkil 1). 

 

 
 

Şәkil 1. Mәlumatın doğruluq dәrәcәsini әks etdirәn sxem. 

Kәşfiyyat sahәsi üzrә mütәxәssislәr tәrәfindәn mәlumatların doğruluğunun hәmin mövzu ilә 
әlaqәli digәr mәlumatlarla tutuşdurulması, hәmin sahә üzrә ekspert tәsәvvürlәri (rәyi) ilә uyğunluğu 
vә mәnbә etibarlılığı nәzәrә alınmaqla qiymәtlәndirilmәsi tәklif olunur [2]. 

Mәlumatlar göstәrilәn qaydada müqayisә edilir (𝑚௦) vә kәmiyyәtcә qiymәtlәndirilir: 
‒ hәmin mövzu haqqında digәr mәlumatlarla uyğunluğu: uyğun gәlir (0,9), qismәn uyğun gәlir 

(0,5), digәr mәlumat yoxdur (0,3), uyğun gәlmir (0,1); 
‒ tәsvir olunan mövzuya aid hәmin növdә mövzu haqqında ümumi tәsәvvürlәrlә uyğunluğu: 

uyğun gәlir (0,9), qismәn uyğun gәlir (0,5), uyğun gәlmir (0,1); 
‒ mәnbәyin etibarlılığı: tam etibarlı mәnbә (0,9), adәtәn, etibarlı mәnbә (0,8), kifayәt qәdәr 

etibarlı mәnbә (0,6-0,7), hәr zaman etibarlı olmayan mәnbә (0,4-0,5), etibarsız mәnbә (0,2-0,3), 
mәnbәyin etibarlılığını müәyyәn etmәk mümkün deyil (0,1). 

Göstәrilәn müqayisәlәrin vә mәnbә etibarlılığının göstәricilәri toplanır: 
 

 𝒎𝒔 ൌ ∑ 𝑆 ൅ 𝑀௘ (1) 
 

Burada, 𝑚௦ – müqayisәlәrin cәmi, 𝑆 – müqayisәlәrin göstәricilәri, 𝑀௘ – mәnbәyin 
etibarlılığıdır. 

Mәlumatların doğruluğunun (𝑀ௗ) yuxarıda göstәrilәn müqayisәlәrә uyğun olaraq kәmiyyәtcә 
qiymәtlәndirilmәsi, cәmlәşdirilmәsi vә alınan kәşfiyyat mәlumatının informasiya entropiyasını 
nәzәrә alaraq hesablanması tәklif olunur:  

 

 𝑴𝒅 ൌ ௠ೞ

௦
െ 𝐻஺ (2) 
 

Burada, s – müqayisәlәrin sayı, 𝐻஺ – mәlumatın informasiya entropiyasıdır. 
Kәşfiyyat mәnbәyinin etibarlılığının (𝑀௘) müәyyәn edilmәsi, onun xüsusiyyәtlәrinin 

qiymәtlәndirilmәsi ilә hәyata keçirilir vә aşağıdakı kimi tәklif olunur: 
– Kәşfiyyat mәlumat mәnbәnin mümkün xüsusiyyәtlәri (𝑚௫) [3]: sәriştәlilik (0,9 – tam 

sәriştәli; 0,5 – qeyri-kifayәt qәdәr sәriştәli; 0,1 – sәriştәsiz); mәlumatların detalları ilә (xırdalıqla) 
verilmәsi (0,9 – tam; 0,5 – orta; 0,1 – natamam); verilәn mәlumatların tamlığı (0,9 – tam; 0,5 – orta; 
0,1 – natamam); tәqdim edilәn mәlumatların gecikdirilmәsi (0,9 – vaxtında verilib; 0,5 – müәyyәn 
etmәk mümkün deyil; 0,1 – gecikdirilib); mövzu sahәsinin әhatә genişliyi (0,9 – tam әhatәli; 0,5 – 
natamam әhatә edir; 0,1 – әhatә etmir); mәtnlәrin informasiya ilә dolğunluğu (0,9 – tam dolğun; 0,5 
– müәyyәn etmәk mümkün deyil; 0,1 – dolğun deyil); mәtnlәrin keyfiyyәti (mәtnlәrdә olan 
diqqәtsizlik, onların yanlış qavranmasına gәtirib çıxara bilәr) (0,9 – tam aydın; 0,5 – tam aydın deyil; 
0,1 – aydın deyil); mәnbәyinin öz maraqları vә mәlumata tәsiri (0,9 – öz marağındadır; 0,5 – neytral; 
0,1 – öz marağında deyil). 

Kәşfiyyat mәnbәyinin xüsusiyyәtlәrinin yuxarıda göstәrilәn kimi kәmiyyәtcә 
qiymәtlәndirilmәsi vә sonradan cәmlәşdirilmәsi tәklif olunur: 

 

 𝒎𝒙 ൌ ∑ 𝑔 (3) 
 

Burada, g – mәnbә xüsusiyyәtlәrinin göstәricilәridir. 
Sәriştәlilik – müәyyәn bilik sahәsindә peşәkarlıq (ixtisas) dәrәcәsidir. Sәriştәlilik dәrәcәsinin 

kәmiyyәt qiymәtlәndirilmәsi üçün sәriştәlilik әmsalından istifadә edilir. Sәriştәlilik әmsalının 
müxtәlif hesablama metodları mövcuddur [2]. Kәşfiyyat mәnbәyinin sәriştәlilik sәviyyәsinin 
hesablanması üçün hәmin mәnbәnin qarşıya qoyulan tapşırıqları müvәffәqiyyәtlә yerinә 
yetirilmәsinin nisbәti vә kәşfiyyat sahәsindә xidmәti (stajı) nәzәrә alınaraq aşağıda göstәrilәn düstur 
hesablanması tәklif olunur. 

 

 𝑲𝒊 ൌ
ே೔

ೠ

ே೔
೎ 𝐾௧ (4) 

 

Burada, i – mәnbә, 𝑁௜
௨ – kәşfiyyat tapşırıqlarının uğurlu nәticәlәrinin sayı, 𝑁௜

௖ – kәşfiyyat 
tapşırıqlarının ümumi sayı, Kt – kәşfiyyat stajının әmsalıdır.  

Kәşfiyyat mәnbәyinin kәşfiyyat stajı әmsalı (KSӘ): 

 𝑲𝒕 ൌ ்೔

ೡ்
 (5) 

 

Burada, Ti – kәşfiyyat mәnbәyinin xidmәt müddәtinin cәmi, Tv – qanunla (qәrarla) müәyyәn 
olunmuş ümumi xidmәt müddәtidir. 

Kәşfiyyat mәnbәyinin etibarlılığının müәyyәn edilmәsi tәklif olunur: 
 

 𝑴𝒆 ൌ 𝒎𝒙

𝒙
 (6) 

 

Burada, x – xüsusiyyәtlәrin sayıdır. 
Kәşfiyyat mәnbәyinin etibarlılığının (𝑀௘) kateqoriyalara bölünmәsi V.Plett tәrәfindәn tәklif 

olunmuşdur [4]. Әlavә olaraq, mәnbә etibarlılığının hesablamalarda istifadәsi mәqsәdilә kәmiyyәtcә 
qiymәtlәndirilmәsi tәklif olunur: tam etibarlı mәnbә (0,9); adәtәn, etibarlı mәnbә (0,8); kifayәt qәdәr 
etibarlı mәnbә (0,6-0,7); hәr zaman etibarlı olmayan mәnbә (0,4-0,5); etibarsız mәnbә (0,2-0,3); 
mәnbәnin etibarlılığını müәyyәn etmәk mümkün deyil (0,1). 

Qeyd etmәk lazımdır ki, müxtәlif kәşfiyyat informasiya mәnbәlәrinin mәlumatları arasında 
hәddindәn artıq oxşarlıq vә ya fikir ayrılığı kimi xüsusiyyәtlәr, hәmçinin mәlumatın mәnbә 
imkanlarında uyğunsuzluq şübhә üçün әsas ola bilәr. 

Kәşfiyyat mәlumatlarının entropiyasının müәyyәnlәşdirilmәsi üçün amerikalı riyaziyyatçı 
Klod Şennonun (Claude Elwood Shannon) nәzәriyyәsinә uyğun hesablaması aparmaq tәklif olunur 
[3]:  

 

 𝑯𝑨 ൌ െ𝑝ଵ logଶ 𝑝ଵ െ 𝑝௡ logଶ 𝑝௡ (7) 
 

Burada, 𝐻– Şennon entropiyası, 𝐴 – hadisә (hal), 𝑝௡ – hadisәnin (hal) ehtimalıdır. 
Şennonun entropiyası kәmiyyәt olaraq ötürülәn mәlumatların etibarlılığını xarakterizә edir vә 

mәlumatın qeyri-müәyyәnlik miqdarını hesablamaq üçün istifadә olunur. Alınan mәlumatların 
miqdarı nә qәdәr çox olarsa, hadisә (hal) haqqında daha әhatәli informasiya olur vә bununla da qeyri-
müәyyәnlik azalır. İnformasiya miqdarını aydınlaşdırmaq üçün nәzәrdә tutulan hadisә (hal) barәdә 
mәlumatının entropiyasında azalma tәbiidir. İstәnilәn hadisә (hal) ilә bağlı әldә olunan mәlumatın 
entropiyasını müәyyәn etmәklә onun doğruluğunu bilmәk olar. Entropiyanı hesablayarkәn bu hadisә 
ilә bağlı digәr mәlumatlar vә mümkünlük (ehtimal) nәzәrә alınmalıdır. Kәşfiyyat mәlumatının 
informasiya entropiyasının ifadәsi aşağıdakı kimidir: mәlumatda qeyri-müәyyәnlik yoxdur (0-0,1); 
mәlumatda qeyri-müәyyәnlik çox azdır (0,1-0,3); mәlumatda qeyri-müәyyәnlik azdır (0,3-0,5); 
mәlumatda qeyri-müәyyәnlik çoxdur (0,5-0,7); mәlumatda qeyri-müәyyәnlik yüksәkdir (0,7-0,9); 
tam qeyri-müәyyәn mәlumatdır (0,9-1). Qeyd etmәk lazımdır ki, tәqdim olunan mәlumatın 
informasiya entropiyası sıfıra yaxınlaşdıqca mәlumatın doğruluğu yüksәlir. 

Mәlumatların doğruluğu amerikalı briqada generalı Vaşinqton Plett (Washington Platt) 
tәrәfindәn göstәrilәn kateqoriyalara bölünmüşdür [4] vә bizim tәrәfimizdәn yuxarıda göstәrilәn 
qaydada (1) hesablama aparılmış, alınan nәticәyә uyğun müәyyәn edilmәsi tәklif olunmuşdur: – 
mәlumatın doğruluğu digәr mәnbәlәrin mәlumatları ilә tәsdiq olunur; – mәlumat çox ehtimalla, 
doğrudur; mәlumat ola bilsin ki, doğrudur; – şübhәli mәlumat; – mәlumat doğru deyil; – mәlumatın 
doğruluğunu müәyyәn etmәk mümkün deyil. 

Yuxarıda göstәrilәnlәrә uyğun, mәlumatın doğruluğunu (𝑀ௗ) müәyyәnetmә alqoritmini 
hazırlayaq. İlkin mәlumatları müәyyәn edәk: 

‒ müqayisә (S1) – mövzu ilә әlaqәli digәr mәlumatlarla tutuşdurulma sәviyyәsi, misal üçün – 
qismәn uyğun gәlir (0,5); 

‒ müqayisә (S2) – tәsvir olunan mövzuya aid hәmin növdә mövzu haqqında ümumi 
tәsәvvürlәrlә uyğunluq sәviyyәsi, misal üçün – uyğun gәlir (0,9); 

‒ müqayisә (S3) – kәşfiyyat mәnbәyin etibarlılığı (𝑀௘), misal üçün – kifayәt qәdәr etibarlı 
mәnbәdir (0,7); 

– kәşfiyyat mәlumatının informasiya entropiyası, misal üçün 𝐻஺ ൌ 0,3 – mәlumatda qeyri-
müәyyәnlik çox azdır. 

Verilәnlәrә әsasәn, mümkün nәticәlәri nәzәrә alaraq kәşfiyyat mәlumatının doğruluğunu 
müәyyәnetmә alqoritminin proqram blok-sxemini yaradaq (Şәkil 2). 

 

 

yox hә 
0,4 ൑ 𝑀௘ ൐ 0,2 Nәticә = S 

hә 

S1= 0,5; S2 = 0,9; S3(𝑀௘) = 0,7; 𝐻஺= 0,3 

yox 
0,2 ൑ 𝑀௘ ൐ 0 

İnput 

𝒎𝒔 ൌ ෍ 𝑆 ; 𝑴𝒅 ൌ
𝑚௦

𝑠
െ  𝐻஺  

hә

hә

yox hә
Nәticә = Z 

0,6 ൑ 𝑀௘ ൐ 0,4 

Nәticә = E

Nәticә = Q 

Nәticә = F 

Nәticә 

Stop 

0,8 ൑ 𝑀௘ ൐ 0,6

Nәticә = C

0,9 ൏ 𝑀௘ ൐ 08

yox 

yox 

Şәkil 2. Kәşfiyyat mәlumatın doğruluğunu müәyyәnetmә alqoritminin proqram blok-sxemi 
Kәşfiyyat mәlumatının doğruluğunun (𝑀ௗ) qiymәtlәndirilmәsinin mümkün nәticәlәri: 
S – mәlumatın doğruluğunu müәyyәn etmәk mümkün deyil (0-0,2); 
Z – mәlumat doğru deyil (0,2-0,4); 
Q – şübhәli mәlumat (0,4-0,6); 
E – mәlumat, ola bilsin ki, doğrudur (0,6-0,8); 
C – mәlumat böyük ehtimalla, doğrudur (0,8-0,9); 
F – doğru mәlumat (0,9-1); 
Belәliklә, verilәnlәrә uyğun, kәşfiyyat mәlumatının doğruluğu (𝑀ௗ ൌ 0,7 െ 0,3 ൌ 0,4) - Z – 

mәlumat doğru deyil müәyyәn olunur. Bu mәlumat tәkrar dәqiqlәşdirilmәlidir. 
 

Nәticә 
 

Nәticәdә qeyd etmәk olar ki, kәşfiyyat mәlumatının doğruluğunun kәmiyyәtcә 
qiymәtlәndirilmәsi vә tәqdim edilәn müәyyәnetmә üsulunun kәşfiyyat mәlumatlarının emalı 
prosesindә tәtbiqi mәqsәdәuyğundur. 

Аннотация 

Определение достоверности разведывательных сведений 
Вюгар Мамедов, Азад Байрамов 

 

В статье предлагается способ количественного определения достоверности 
разведывательных сведений на основе оценки и суммирования их сравнительных 
характеристик, надежности источника информации а так же учитывая информационную 
энтропию этих сведений. Считается целесообразным использование предлагаемого способа 
количественного определения достоверности разведывательных сведений в процессе их 
обработки.  

Ключевые слова: разведка, достоверность разведывательных сведений, надежность 
источника информации, метод количественного определения достоверности 
разведывательных сведений, информационная энтропия сведений. 

 
Abstract 

Determination of the correctness of intelligence data 
Vugar Mаmmаdov, Azad Bayramov 

 

The article proposes a method for quantitatively determining the reliability of intelligence 
information based on the assessment and summation of their comparative characteristics, the 
reliability of the source of information and also considering the informational entropy of this 

information. It is recommended to use the proposed method for quantitatively determining the 
reliability of intelligence in their processing. 

Keywords: intelligence service, reliability of intelligence, reliability of the source of 
information, method of valuing of the correctness of the information, information entropy. 

UOT 912 
 

AZӘRBAYCANDA İNTERAKTİV GEOİNFORMASİYA MӘRKӘZİNİN YARADILMASI 
 

e.o. polkovnik İlqar Musayev1  

m.t.h.e.d., professor, e.o. polkovnik Elşәn Hәşimov2 
1Azәrkosmos ASC 

2Silahlı Qüvvәlәrin Hәrbi Akademiyası 
E-mail: ilqar-refiler@rambler.ru 

 
Xülasә. Coğrafi informasiya sahәsindә bütün sәylәrin birlәşdirilmәsi, tәkrarçılığa yol 

verilmәmәsi vә daha effektiv istifadәnin tәmin edilmәsi mәqsәdilә Azәrbaycan Respublikasının 
müdafiә, tәhlükәsizlik digәr dövlәt qurumlarının, elәcәdә mülki әhali vә tәşkilatlarının marağında 
vahid geoinformasiya mәkanının yaradılması vә sonrakı inkişafı günümüzün aktual, eyni zamanda 
zәruri mәsәlәlәrindәndir. 

Mәqalәdә geoinformasiya mәlumatlarının istifadәsi üzrә hazırkı vәziyyәt tәhlil edilәrәk, dünya 
tәcrübәsinin öyrәnilmәsi ilә ölkәdә vahid geoinformasiya mәkanının formalaşdırılması üçün 
İnteraktiv Geoinformasiya Mәrkәzinin yaradılması mümkün variant kimi tәklif edilir. 

Açar sözlәr: coğrafi informasiya sistemi, vahid geoinformasiya mәkanı, interaktiv 
geoinformasiya mәrkәzi, geoportal. 
 

Giriş 
 

Dövlәt müstәqilliyinin bәrpasından sonra respublikamızda vüsәt alan sosial-iqtisadi inkişaf 
bütün sahәlәrlә yanaşı ordu quruculuğuna da müsbәt tәsirini göstәrir. Azәrbaycan Ordusunda baş 
verәn yeniliklәr ölkәdә hәyata keçirilәn iqtisadi islahatlar nәticәsindә qazanılmış uğurlarla bağlıdır. 
2016-cı ilin aprel ayında keçirilәn uğurlu әks-hәmlә әmәliyyatı buna әyani sübutdur.  

Son illәr respublikamızda elektron xidmәtlәrin mәrkәzlәşdirilmiş qaydada hәyata keçirilmәsi 
istiqamәtindә aparılan institusional islahatlar idarәetmәnin optimallaşdırılması, şәffaflığın artırılması 
vә dövlәt idarәetmә sektorlarına aid ümumi mәlumatlara әlyetәrliliyin әlverişli olmasına sәbәb 
olmuşdur. Bu nailiyyәtlәr “ASAN xidmәt” vә “ASAN Kommunal” mәrkәzlәrinin vahid mәkanda 
birgә fәaliyyәti nәticәsindә qazanılmışdır. 

“ASAN xidmәt” tәcrübәsinin coğrafi informasiya (bundan sonra – geoinformasiya) xidmәt 
sahәsindә dә tәtbiqi artıq günümüzün tәlәbinә çevrilmişdir.  

 
Vahid geoinformasiya mәkanının yaradılmasının zәruriliyi 

 

Elmi tәdqiqatlar göstәrir ki, dünyada tәlәb olunan informasiyanın 80%-i coğrafi mәkanla 
bağlıdır. İnformasiyalar coğrafi mәkana bağlı olmadıqda öz dәyәrini itirir, ondan istifadә çәtinlәşir, 
qeyri-müәyyәnlik yaranır [1, s.124]. Coğrafi mәkan informasiyalarının bir-biri ilә bağlantısı olmayan 
ayrı-ayrı mәrkәzlәrdә saxlanılması isә onların daha sәmәrәli istifadәsindә problem yaradır ki, bu 
problemin hәllinin yeganә yolu hәmin mәlumatların vahid bir mәrkәzdә cәmlәşdirilmәsi, tәhlili, 
tәsnifatlaşdırılması, emal olunması, qәbul olunmuş standartlar әsasında istifadә vә mübadilәsinin 
tәmin edilmәsidir. 

Azәrbaycan Respublikasının güc nazirliklәrinin vә digәr dövlәt qurumlarının geoinformasiya 
bazalarının birgә fәaliyyәtini tәşkil etmәk vә bu sahәdә göstәrilәn xidmәtlәri vahid sistemdә vә 
әlaqәlәndirilmiş şәkildә hәyata keçirmәk mәqsәdilә respublikamızda vahid geoinformasiya 
mәkanının formalaşdırılması vә geoinformasiya mәkanın fәaliyyәtini hәyata keçirәn İnteraktiv 
Geoinformasiya Mәrkәzinin (İGM) tәsis edilmәsi zәrurәti yaranmışdır. 



Milli Tәhlükәsizlik vә Hәrbi Elmlәr – National Security and Military Sciences  
№2 (6)/2020 

HӘRBİ-NӘZӘRİ ELMLӘR MILITARY THEORETICAL SCIENCES 
 

14 

İGM-in yaradılması ilә bu vaxtadәk müxtәlif müәssisәlәrdә (güc nazirliklәrindә) toplanmış 
coğrafi mәkan mәlumatlarının mütәşәkkil idarә olunması tәmin edilәr vә mәrkәz özfәaliyyәti ilә 
ölkәmizin müdafiә vә iqtisadi qüdrәtinin daha da inkişaf etdirilmәsinә xidmәt göstәrәr. 

Vahid geoinformasiya mәkanının formalaşdırılmasında ilk addım ölkәdәki geoinformasiya 
xidmәtlәrinin mövcud vәziyyәtinin tәhlil edilmәsidir. 

1. Azәrbaycanda geoinformasiya xidmәtlәrinin cari vәziyyәtinin qiymәtlәndirilmәsi 
Dövlәt qurumlarında geoinformasiya xidmәtlәrindәn istifadә ilә bağlı mәlumatlılıq azdır. Bәzi 

tәşkilatlarda coğrafi mәlumat sisteminin (GIS) elektron bazalarının olmaması, hәlә dә kağız 
daşıyıcılardan istifadә etmәklә müasir texnologiyaların imkanlarına üstünlük vermәmәk vә 
yenilәmәyәn mәlumatlardan istifadә mәhsuldarlığın davamlı artmasına mane olur. 

Dövlәt tәşkilatlarında müasir logistika tәchizatı geoinformasiya xidmәtlәrindәn istifadә üçün 
yetәrli deyil. Maddi-texniki tәchizatın azlığı hazırda ölkәmizdә istehsal olunmayan vә xarici 
ölkәlәrdәn satın alınan, kartoqrafik materialların vә aerokosmik görüntülәrin emalı üçün nәzәrdә 
tutulmuş bahalı ixtisaslaşdırılmış avadanlıqların vә xüsusi lisenziyalı proqram tәminatının olmaması 
demәkdir. 

Geodeziya, kartoqrafiya, topoqrafiya, fotogrammetriya vә geomatika sahәlәrindә ixtisaslı 
mütәxәssislәr çatışmır. Müasir kompüter kartoqrafiya proqramlarında işlәmәk tәcrübәsi vә bacarığı 
olan mütәxәssislәrin sayı azdır. 

Bәzi dövlәt qurumlarında eyni geoinformasiya mәlumatlarını ayrı-ayrı mәrkәzlәrdә saxlayırlar 
ki, bu da onların daha sәmәrәli istifadәsindә üçün problem yaradır. CİS mәlumatları üçün vahid 
bazanın olmaması müxtәlif qurumlar tәrәfindәn oxşar layihәlәrin hәyata keçirilmәsinә sәbәb olur. 
Xәritә üzәrindәki vektor mәlumatlar (relyef vә relyef elementlәri, yaşayış mәntәqәlәri, sosial-mәdәni 
obyektlәr, dәmir yolları, avtomobil yolları, magistral yollar, bitki örtüyü, hidroqrafiya, hidrotexniki 
qurğular, körpülәr, elektrik ötürücü vә rabitә xәtlәri, küçәlәr, ünvanlar vә s.) CİS topoqrafik mәlumat 
bazasına (TMB) mәrkәzlәşdirilmiş şәkildә daxil edilmir. Eyni layihәlәrin әlaqәlәndirilmәsindә 
çәtinlik yaranır. 

Dövlәt qurumları arasında mәlumat mübadilәsinin aşağı sәviyyәdә olmasının әsas 
sәbәblәrindәn biri dә innovativ konservatizmdir. Onun hәlli isә ümumi normativ bazanın vә 
sәnәdlәrin qәbulu ilә әlaqәdardır. Hazırda Silahlı Qüvvәlәrdә, o cümlәdәn Azәrbaycan Ordusunda, 
dövlәt tәhlükәsizlik orqanlarında vә respublikanın bır sıra digәr qurumlarında istifadә edilәn 
topoqrafik mәlumat bazası “СK-42” koordinat sistemindә tәrtib edilmiş topoqrafik xәritәlәrdәn tәşkil 
edilmişdir. CK-42 koordinat sistemi (“Pulkovo koordinat sistemi”), WGS-84 (World Geodetic 
System) Ümumyer referens ellipsoidi әsasında deyil Sovet geodeziyaçısı Fyodor Krasovcki adına 
Referens-ellipsoidi әsasında hesablanmışdır [2, s.39].  

CK-42 koordinat sistemi müasir Ümumyer koordinat sistemlәri (Beynәlxalq GRS-80 vә WGS-
84, Rusiyanın ПЗ-90 vә ГСК-11) ilә müqayisәdә hәndәsi deformasiyalara malikdir vә bu sәbәbdәn 
dәqiq deyil (Cәdvәl). Müasir dövrdә dünyanın әksәr ölkәlәrindә, xüsusilә NATO ölkәlәri vә Rusiya 
Federasiyasında, topoqrafik xәritәlәrin tәrtibi zamanı yüksәk dәqiqliyә malik Ümumyer geosentrik 
ellipsoidinә әsaslanan WGS-84 vә ГСК-2011 (Геодезическая Система Координат 2011 года) 
koordinat sistemlәrindәn istifadә edilir [3, s.2]. 

Nәzәrә alsaq ki, hazırda geodezik vә hәdәfgöstәrmә ölçmәlәri çox hallarda peyk ölçmәlәrinә 
әsaslanır, CK-42 koordinat sistemindә yeni topoqrafik xәritәlәrin istehsal olunması vә hәmin 
xәritәlәrin geoinformasiya bazası kimi CİS sistemlәrinin yaradılmasında istifadәsi mәqsәdәuyğun 
deyil. Çünki xarici ölkәlәrin ordularında mövcud olan vә yeni istehsal edilәn bütün müasir hәrbi 
texnika vә silah sistemlәrindә yuxarıda adıçәkilәn müasir Ümumyer koordinat sistemlәri tәtbiq 
olunur. CK-42 koordinat sisteminin tәtbiqi davam etdirilәrsә, o zaman respublika әrazisinin iki 60-lik 
coğrafi zonada (8-ci zona 420–480 coğrafi uzunluğu vә 9-cu zona 480–540 coğrafi uzunluğu 
aralığında) yerlәşmәsi sәbәbindәn zona daxilindә, bir zonadan digәrinә keçid zamanı CK-42 
sisteminә yüklәnmiş yeni silah sistemlәrinin vәziyyәtinә (koordinatlarına) düzәlişlәr etmәk 
mәcburiyyәtindә qalacağıq. 

Cәdvәl. Yerin fırlanma ellipsoidlәri 
 

Ellipsoidin 
adı 

Hesablan
-ma ili 

Böyük  
yarımox – a

(metrlә) 

Kiçik  
yarımox – b

(metrlә) 

İstifadә edәn ölkәlәr vә 
beynәlxalq tәşkilatlar 

Ellipsoid 
növü 

Bessel 1841 6 377 397 6 356 082 Avropa, Asiya 
referens – 
ellipsoid 

Eyr 1849 6 377 563 6 356 255 
Böyük Britaniya,  
Şimali İrlandiya 

referens – 
ellipsoid 

Delamber 1810 6 376 428 6 355 958 Belçika 
referens – 
ellipsoid 

Danimarka  6 377 104 6 355 847 Danimarka, İslandiya 
referens – 
ellipsoid 

Plessisa  6 376 523 6 355 860 Fransa 
referens – 
ellipsoid 

Sruve  6 378 298 6 356 655 İspaniya 
referens – 
ellipsoid 

Heyford 1909 6 378 388 6 356 912 
Avropa, Asiya, Cәnubi 
Amerika, Antarktida 

referens – 
ellipsoid 

Everest 1830 6 377 276 6 356 075 
Hindistan, Pakistan, Nepal, 

Şri-Lanka 
referens – 
ellipsoid 

Klark 1858 6 378 293 6 356 620 Avstraliya, İrlandiya 
referens – 
ellipsoid 

Klark 1866 6 378 206 6 356 585 Şimali vә Mәrkәzi Amerika 
referens – 
ellipsoid 

Klark 1880 6 378 249 6 356 517 
Afrika, Barbados, Yamayka, 

İsrail, İordaniya, İran 
referens – 
ellipsoid 

Krasovski 
(CК-42) 

1940 6 378 245 6 356 863 
Keçmiş sosialist ölkәlәri, 

MDB-yә daxil respublikalar 
referens – 
ellipsoid 

Avstraliya 1984 6 378 160 6 356 771 
Avstraliya,  

Papua-Yeni Qvineya 
referens – 
ellipsoid 

GRS 80 1980 6 378 137 
6 356 

752,314 

Beynәlxalq Geofizika vә 
Geodiziya Assosasiyası 

(IUGG) 

Ümumyer 
ellipsoid 

WGS-72 1972 6 378 135 6 356 753 
ABŞ  

(80-cı illәrәdәk) 
Ümumyer 
ellipsoid 

WGS-84 1984 6 378 137 6 356 755 
ABŞ vә NATO blokuna 

daxil olan dövlәtlәr 
Ümumyer 
ellipsoid 

ПЗ-90 1990 6 378 136 6 356 754 Rusiya Federasiyası 
Ümumyer 
ellipsoid 

ГСК-2011 1990 6 378 136, 5 6 356 754 Rusiya Federasiyası 
Ümumyer 
ellipsoid 

Zonadan asılı olaraq CK-42 koordinat sistemi ilә müasir Ümumyer koordinat sistemlәri 
arasında planimetrik koordinat fәrqlәnmәsi x oxu üzrә 1800m, y oxu üzrә 90m arasında dәyişir. Tәbii 
ki, koordinatdan-koordinata keçid avtomatik yerinә yetirilsә belә, zaman alacaq vә dәqiqliyә mәnfi 
tәsir göstәrәcәkdir.  

Әlavә olaraq qeyd etmәk lazımdır ki, CK-42 koordinat sistemindәn imtina edilmәmәsinә 
baxmayaraq, hazırda respublikamızda bütün topoqrafiya, geodeziya vә kadastr işlәri WGS-84 
koordinat sistemindә yerinә yetirilir [4, s.31]. 

2. İnteraktiv Geoinformasiya Mәrkәzinin yaradılmasının mahiyyәti 
İGM-nin yaradılmasında başlıca mәqsәd – Azәrbaycan Respublikasının müdafiә, tәhlükәsizlik 

vә digәr dövlәt qurumlarında CİS-in birgә istifadәsini tәmin etmәk, qarşılıqlı tәhlükәsiz informasiya 
mübadilәsini hәyata keçirmәk vә ölkәdә vahid geoinformasiya mәkanının yaradılmasından ibarәtdir. 
Bu mәrkәz – mәlumatların vahid bazada fiziki olaraq saxlanması vә qorunmasını deyil, hәr bir 
müdafiә vә tәhlükәsizlik qurumunda mövcud olan coğrafi informasiya sistemlәrinә digәr qurumlar 
üçün әlyetәrlilik tәmin edәn mәrkәzi interfeys – Qapalı Geoportalın fәaliyyәtini nәzәrdә tutur. 

Mәrkәzin yaradılması üzrә işlәrin mahiyyәti beynәlxalq tәcrübәnin öyrәnilmәsi, konkret 
texniki tәkliflәrin vә mәsәlәlәrin hәlli yollarının hazırlanması, lazımi avadanlıqların vә proqram 
tәminatlarının alınması vә quraşdırılmasından ibarәtdir. 

3. Provayder vә istifadәçilәr 
Azәrbaycan Respublikasında vahid geoinformasiya mәkanının formalaşdırılması mәqsәdilә 

yaradılacaq İGM Beynәlxalq standartlaşdırma tәşkilatı ISO (International Organization for 
Standardization) vә NATO-nun geomәkan vә coğrafi informasiya standartlarına cavab vermәklә, 
ölkәmizin müdafiә, tәhlükәsizlik vә digәr dövlәt qurumlarının tәlәbatını ödәyәcәkdir. Bu qurumlar 
hәm İGM-nin provayderlәri, hәm dә istifadәçilәri olacaqlar. 

İGM-dә informasiyalara әlyetәrlilik tәhlükәsizlik sәviyyәlәri üzrә hәyata keçirilәcәkdir. 
Bununla belә mәrkәz mülki әhali vә tәşkilatlar üçün dә açıq olacaqdır [4, s. 37]. 

4. Geoportal 
İGM-in geoportalı geomәkan mәlumatlarına daxilolma, istifadәetmә vә yayımlama üçün 

hazırlanan vә yüksәk tәhlükәsizliyi tәmin edәcәk bir interfeysdir. Geoportal üzәrindәn tәsvirlәrә, 
elektron xәritәlәrә, qatlara vә metamәlumatlara giriş mümkün olacaqdır. Geoportal, mәrkәzin 
interfeysi rolunu yerinә yetirmәklә aşağıdakı funksiyaları daşıyır: 

‒ mәnbәlәr, informasiyalar, material vә xidmәtlәr elektron kataloq vә ya reyestrlәrdә 
qeydiyyatdan keçirildikdәn sonra tәqdim olunur. 

‒ istifadәçi mәlumatları vә ya xidmәtlәri veb-sәhifәyә yerlәşdirilmiş kataloqlarda vә ya 
reyestrlәrdә axtarır. 

‒ istifadәçi axtarışlar nәticәsindә әldә edilmәyәn mәlumatlar barәdә mәlumat vә ya xidmәtlәri 
tәqdim edәnә (tәdarükçüyә) sorğu göndәrә bilәr. 

5. İdarәetmә vә koordinasiya 
İGM üzrә strateji qәrarların qәbul edilmәsi, sistemin idarә olunması, qurumlar arasındakı 

fәaliyyәtlәrin koordinasiyası, zәruri yoxlama vә nәzarәt prosedurlarının hәyata keçirilmәsi mәqsәdilә 
idarәetmә qrupunun yaradılması tәlәb olunur. İdarәetmә qrupunun tәrkibinin nazirliklәr, dövlәt 
tәşkilat vә qurumlarının tәqdimatı әsasında tәsdiq olunan heyәtdәn tәşkil olunması tәklif edilir. 
İdarәetmә qrupu İGM üzrә hәyata keçirilәn fәaliyyәtlәr barәdә nazirliklәrin işçi komissiyasına 
hesabatlar tәqdim edir.  

İdarәetmә qrupunun vәzifәsinә: 
1. İGM-nin idarә olunması; 
2. Koordinasiya qrupunun yaradılması; 
3. İGM-in fәaliyyәtinә nәzarәt daxildir.  
İGM-nin koordinasiya qrupu, idarәetmә qrupunun qәrarlarını dövlәt nazirlik, tәşkilat vә 

qurumlar sәviyyәsindәki әlaqәlәndirmә orqanları ilә koordinasiya edir. 

Koordinasiya qrupu müxtәlif nazirlik vә dövlәt tәşkilatlarının nümayәndәlәrindәn tәşkil olunur 
vә sahәlәr üzrә işçi qruplarına ayrılır. İşçi qrup texniki prinsiplәrin işlәnilmәsinә, biliklәrin 
mübadilәsinә, ideya vә fikirlәrin razılaşdırılmasına, hәmçinin elm vә iqtisadi mәsәlәlәrin 
koordinasiya edilmәsinә kömәklik göstәrir. 

İGM-in fәaliyyәti aşağıdakı tәlәblәri tәmin etmәlidir: 
‒ operativ uyğunluğu – standartlaşdırma interfeyslәri üzәrindәn ümumi mәlumatların 

mübadilәsini; 
‒ genişlәnmәni – yeni yaradılan komponentlәr hesabına genişlәnmәni; 
‒ universallıq – bütün dövlәt idarәetmә sәviyyәlәrindәki orqanların, hәmçinin elm vә 

iqtisadiyyatın ixtisaslaşdırılmasından asılı olmayaraq tәtbiq edilә bilәr;  
‒ әlyetәrliliyi – hüquqi şәrtlәr, norma vә standartlar әsasında istehlakçıların әlverişli istifadә 

imkanlarını;  
‒ effektivliyi – istifadәçilәrin hüquqi şәrtlәri vә imkanları әsasında verilәn sorğuların sürәtli 

emalını; 
‒ testlәşdirmә imkanlarını – xüsusi proqramlarının kömәkliyi ilә uyğunluluq sәviyyәsinin 

yoxlanılmasını;  
‒ miqyaslılığı – yetәrli istehsal imkanlarının tәmin edilmәsi üçün sistemin ayrı-ayrı 

komponentlәrinin paylaşma vә genişlәnmә imkanlarına malik olmasını;  
‒ tәhlükәsizliyi – mәkan mәlumatlarının vә xidmәtlәrinin etibarlı qorunması vә onlardan 

daima istifadәni. 
 

Nәticә 
 

İnteraktiv Geoinformasiya Mәrkәzinin yaradılması vә fәaliyyәtә başlaması ilә ölkәnin müdafiә, 
tәhlükәsizlik vә digәr dövlәt qurumlarında, hәmçinin mülki әhali vә tәşkilatlarında aşağıdakı nәticәlәr 
әldә edilә bilәr: 

1. NATO, ISO vә OGC (Open Geospatial Consortium) standartlarına cavab verәn, müasir 
koordinat sistemi әsasında işlәyәcәk bu mәrkәz, hesablama, planlaşdırma vә qәrarların dәqiqliyini 
artırmaqla Ordunun vә Silahlı Qüvvәlәrin döyüş hazırlığını vә әmәliyyat imkanlarını daha da 
yüksәldәcәk. 

2. Mәrkәzin geoportalına әlyetәrliliyinin “generaldan әsgәrәdәk” texniki cәhәtdәn tәmin 
olunması sayәsindә hәrbi әmәliyyatların gedişatında vәziyyәtdәn asılı olaraq ortaya çıxan 
problemlәrin daha operativ hәll edilmәsi mümkün olacaq [5, s. 4]. 

3. Analiz, optimallaşdırma, simulyasiya vә planlaşdırma imkanlarına malik olacaq, taktiki, 
operativ vә strateji sәviyyәdә planlaşdırma imkanlarını genişlәndirәcәk. 

4. Mәrkәzin birgә istifadәsi sayәsindә onun geniş geoinformasiya mәlumat bazasının resurs vә 
imkanlarından daha sәmәrәli istifadә edilәcәk, qurumlararası koordinasiya artacaq, qurumların bir-
birini tamamlayıcı funksiyaları güclәnәcәk, ümumi döyüşün (әmәliyyatın) planlaşdırılması vә idarәsi 
asanlaşacaq. 

5. Mәrkәzin fәaliyyәti sayәsindә ayrı-ayrı qurumlarda eynimәqsәdli layihәlәrin 
tәkrarlanmasının qarşısı alınmaqla maliyyә vәsaitlәrinin qәnaәt edilmәsinә sәbәb olacaq. 

6. Mülki tәyinatlı mәkan mәlumatlarına nisbәtәn daha yüksәk ayırdetmәli tәsvirlәrә, daha 
dәqiq, yeni vә әtraflı mәlumatlara, geniş tәhlil imkanlarına malik olan mәrkәzdәn mülki mәqsәdlәr 
üçün dә geniş istifadә edilәcәk. Belә ki, mәzmunundakı mәxfilik qrifi götürülmüş hәrbi tәyinatlı 
geoinformasiya material vә mәlumatlar mülki qurumların vә әhalinin istifadәsinә açıq olacaq (Spin-
off, әsas mәhsuldan ikincidәrәcәli mәhsulların yaradılması). 

Аннотация 
Создание единого геоинформационного пространства в Азербайджане 

Ильгар Мусаев, Эльшан Гашимов 

 

Создание и развитие единого геоинформационного пространства в Азербайджанской 
Республике в интересах обороны и безопасности в силовых структурах, а также в гражданских 
целях является одним из актуальных и необходимых вопросов современности. Это позволить 
объединить всех специалистов и учреждений в области геоинформации, избежать повторения 
создание ГИС в одной и той же сфере разными организациям и обеспечить более эффективное 
использования геоданных. 

В статье подробно анализируя существующую ситуацию по использованию 
геоинформационных данных государственными органами республики и после изучения 
мирового опыта в области геоинформации предлагается создание Интерактивного 
геоинформационного центра для формирования единого геоинформационного пространства в 
Азербайджане. 

Ключевые слова: географическая информационная система, единое 
геоинформационное пространство, интерактивный геоинформационный центр, геопортал. 
 

Abstract 
Establishing a common geographic information space in Azerbaijan 

Ilgar Musayev, Elshan Hashimov 
 

In order to unite all efforts in the field of geo-information, to avoid repetition and ensure more 
efficient use of geodata, the establishing and further development of the common geo-information 
space in the Republic of Azerbaijan in the interests of defense, security, other state bodies, and the 
civilian population is one of the topical and necessary issues our days. 

In the article, analyzing in detail the existing situation on the use of geo-information by state 
bodies of the republic and after studying world experience in the field of geo-information, it is 
proposed to create an Interactive Geo-information Center to form a common geo-information space 
in the country. 

Keywords: geographic information system, common geo-information space, interactive geo-
information center, geoportal. 

Xülasә. Mәqalәdә qәdim Azәrbaycan torpağı olan Gәncә xanlığının XIX әsrin әvvәllәrindә çar 

Rusiyası tәrәfindәn işğalının türk tarixşünaslığında işıqlandırılmasında bәhs edir. Hәmçinin Cavad 
xanın başçılıq etdiyi Gәncә xanlığının Rusiya işğalına qarşı qәhrәman mübarizәsi ilә bağlı Türkiyә 
tarixşünaslığında aparılan tәdqiqat işlәri tәhlil edilir. Tәdqiq olunan problemә münasibәtdә öz 
obyektivliyi ilә fәrqlәnәn türk tarixçilәri, arxiv sәnәdlәrinә әsasәn, mülahizә yürütmәyә çalışmışlar. 
Mәqalәdә arxiv sәnәdlәrindәn vә arxiv sәnәdlәrinә әsaslanan kitablardan da istifadә edilmişdir.  

Açar sözlәr: Şimali Azәrbaycan, çar Rusiyası, Gәncә xanlığı, Cavad xan, işğal, türk tarixçilәri. 
 

Giriş 
 

Qәdim Azәrbaycan torpağı olan Gәncә diyarı çox әsrlik tarixә malikdir. Mühüm coğrafi vә 
strateji mövqeyinә görә Gәncә qәdim zamanlardan Azәrbaycan vә Rusiya, o cümlәdәn Dağıstan vә 
Şimali Qafqaz arasında bir növ körpü rolunu oynayırdı. Nadir şah Әfşarın vәfatından sonra 
Azәrbaycanın digәr bölgәlәri kimi Gәncә dә müstәqil xanlığa çevrildi. XIX әsrin әvvәllәrindә xeyli 
güclәnәn Gәncә xanlığı Cavad xan başda olmaqla nәhәng Rusiya imperiyasına qarşı ciddi müqavimәt 
göstәrdi. Tәdqiq olunan mәsәlә türk tarixçilәrinin dә diqqәtini çәkmiş vә mәsәlә Türkiyә 
tarixşünaslığında da geniş şәkildә işıqlandırılmışdır. 

Türkiyә tarixşünaslığında problemin tәdqiqi sәviyyәsi öyrәnilәrkәn çox saylı monoqrafiyaya 
vә elmi mәqalәlәrә müraciәt edilmişdir. Bu әsәrlәr elmi dәyәr vә obyektivlik baxımından 
qruplaşdırmış, ilkin mәnbәlәrә istinad olunaraq tәhlil edilmişdir. Tәdqiqat işindә türk tarixçilәrinin 
elmi axtarışlarından geniş şәkildә istifadә olunmuşdur. 

Görkәmli türk tarixçilәri Mehmet Saray [1; 2], Cemal Gökce [3], Mufit Sadik Bilge [4; 5], 
Cemalettin Taşkıran [6], Celalettin Yücel [7], Naki Keykurun(Şeyhzamanlı) [8], Muharrem Yıldız 
[9], Anıl Çeçen [10] vә başqalarının Qafqaz vә Şimali Azәrbaycanla bağlı araşdırmalarında Gәncә 
xanlığının işğalı mәsәlәsi dә özünәmәxsus yer tutur.  

Gәncә mövzusu ilә bağlı arxiv fondlarında da xeyli materiallara rast gәlinir. Bu baxımdan 
Başbakanlıq Osmanlı Arxivlәrinin (BOA) sәnәdlәri arasında Xәtti-Humayun (HAT) fondu üstünlük 
tәşkil edir [11]. Problemin araşdırılmasında arxiv sәnәdlәri әsasında hazırlanan kitablar da mühüm 
әhәmiyyәtә malikdir. Bu kitablar arasında ikicildlik “Osmanlı Dövlәti İlә Azәrbaycan Türk Xanlıqları 
Arasındakı Münasibәtlәrә Dair Arxiv Sәnәdlәri” [12; 13], "Osmanlı Dövlәti ilә Qafqaz, 
Türkmәnistan vә Kırım Xanlıqları Arasındakı Münasibәtlәrә Dair Arxiv Sәnәdlәri (1687–1908)” 
[14] kitablarında Gәncә xanlığının tarixinin müәyyәn mәqamları tәsvir edilir. 

 
Gәncә xanlığının işğalı türk tarixçilәrinin әsәrlәrindә 

 

Mәlumdur ki, Gәncә xanlığının çar Rusiyası tәrәfindәn işğalı hәlә 1801-ci ildә Şәrqi 
Gürcüstanın Rusiyaya ilhaq edilmәsi ilә başlamışdır. Belә ki, xanlığa aid olan Qazax, Şәmşәddil, 
Borçalı sultanlıqları Gürcüstanla birlikdә Rusiya ya birlәşdirilmiş vә hәmin sultanlıqlara rus qoşunları 
yeridilmişdir. Bu hadisә Gәncә xanı Cavad xanın narazılığına sәbәb olmuş, qoşunların hәmin 
sultanlıqların әrazisindәn çıxarılmasını tәlәb etmişdir. Lakin buna mәhәl qoymayan çar hökumәti 
işğalçılıqda israrlı olduğunu göstәrmiş vә nәticәdә, işğal faktı ilә barışmayan yerli әhali sultanlıqların 

әrazisini tәrk etmәyә mәcbur olmuşdur. XIX әsrin әvvәllәrindә baş verәn bu hadisәlәr Türkiyә 
tarixşünaslığında da geniş şәkildә öz әksini tapmışdır. 

Başbakanlıq Osmanlı Arxivlәrinin sәnәdlәrindә hәlә 1800-ci ildә Rusiyanın Tiflis, Şuşa, Gәncә 
tәrәflәrindә İrana qarşı fәallaşdığı qeyd olunur [11, s.7081]. XIX әsrin әvvәlindә başlayan rus 
işğallarını öz әsәrlәrindә әtraflı şәkildә işıqlandıran müasir dövrün görkәmli türk tarixçisi Mehmet 
Saray Gәncә xanlığının qәhrәman müdafiәsinә, Cavad xanın göstәrdiyi igidliklәrә xüsusi yer 
vermişdir. Müәllif bu barәdә ilkin qaynaqların verdiyi bilgilәri türk oxucusuna çatdırmışdır [2]. 
Müәllifin “Azәrbaycan Türklәri Tarixi” adlı әsәrindә dә Gәncә xanlığının qәhrәman müdafiәsi vә 
Cavad xanın rolu xüsusilә qeyd olunaraq, ermәnilәrin Rusiyanın Qafqaz siyasәtindәki yeri mәsәlәsi 
dә tәdqiq edilmişdir. Bu zaman müәllif qeyd edir ki, ermәnilәrin bir qismi könüllü şәkildә Rusiya 
qüvvәlәrinin xeyrinә casusluq fәaliyyәti ilә mәşğul olmuşdusa, digәr hissәsi buna zorla vadar 
edilmişdi. Qeyd etmәk lazımdır ki, Cәnubi Qafqazın işğalının gedişindә xristian amilindәn kifayәt 
qәdәr ustalıqla yararlanan Rusiya gürcülәrlә yanaşı, ermәnilәrdәn dә bir vasitә kimi istifadә etmişdir. 
Müәllifin fikrincә, hәmişә Rusiyanın timsalında özünә hami axtaran ermәnilәr, demәk olar ki, işğal 
prosesinin gedişindә çarizmin sadiq buyruq qulları kimi çıxış etmiş vә onları bu işә xüsusi olaraq 
mәcbur etmәyә ehtiyac olmamışdır [1]. Doğurdan da, Gәncә xanlığının işğalında ruslarla әlbir olan 
ermәnilәrin rolu danılmazdır. Bu haqda Azәrbaycan tarixşünaslığında kifayәt qәdәr mәlumat vardır. 
Göründüyü kimi, bu mәqam türk tarixçilәrinin dә diqqәtindәn yayınmayıb. 

Gәncә xanlığının әlverişli mövqeyindәn bәhs edәn M.Saray әsәrindә onu da qeyd edir ki, 
Gәncә, şimaldan Azәrbaycana gәlәn hәrbi vә ticarәt yollarının birlәşdiyi әsas mәntәqә idi. Rusiya 
qoşunlarının Azәrbaycanda hücum etdiyi ilk xanlıq da Gәncә olmuşdur. Müәllif, hәmçinin ölkәni 
mәharәtlә idarә edәn Cavad xanın idarәçiliyindәn, 1804-cü ildә Rusiyanın Gәncәyә hücumu zamanı 
xanlığı qәhrәmancasına müdafiә etmәsi barәdә mәlumat verir [1, s.17]. Mәlum olduğu kimi, Gәncә 
xanlığı bir ay mühasirә vәziyyәtindә olaraq nәhәng imperiyaya müqavimәt göstәrmiş, bütün hәdә-
qorxulara baxmayaraq, Cavad xan tәslim olmağı ağlından belә keçirmәmişdir. 

Çar qoşunlarının amansız hәmlәlәrindәn bәhs edәn M.Saray yazır: “Cavad xanın bütün 
sәylәrinә baxmayaraq, 1804-cü ildә Gәncә ruslar tәrәfindәn işğal edildi. Gәncә adı rus çarının hәyat 
yoldaşının şәrәfinә Yelizavetpol adlandırıldı vә mәscidlәr kilsәyә çevrildi. Osmanlı dövlәti bu qanlı 
rus istilasına ümumiyyәtlә cavab vermәdi” [1, s.17]. Onu da qeyd edәk ki, Gәncәnin işğalından az 
sonra Qacar İranı Rusiya ilә müharibә elan etdi. Amma müharibәnin әsas qüvvәsi Azәrbaycan 
xanlıqları idi. 

Türk tarixçisi Abdullah Saydam “Kırım ve Kafkas Göçleri (1856-1876)” adlı әsәrindә 1801-ci 
ildә Qazax vә Şәmşәddilin işğalı ilә başlayan rus istilasından, Azәrbaycan vә Dağıstanın tәhdidindәn 
bәhs etmişdir. Әsәrdә Sisyanovun işğalçı siyasәti, onun Bakı yaxınlığında öldürülmәsi, Gәncәli 
Cavad xanın dastan olan müqavimәti vә digәr xanlıqların işğalı yer almışdır [15]. Tarixçi Celalettin 
Yücel “Dış Türkler” adlı әsәrindә Gәncә xanlığının işğalı ilә bağlı bir sıra mәqamlara toxunmuşdur. 
Tarixçi, hәmçinin rusların Azәrbaycanda hәdәf olaraq seçdiklәri ilk xanlığın Gәncә olduğunu qeyd 
edir [7, s.77-78]. Müәllifin adıçәkilәn әsәrindә, son hökümdar Cavad xanın Gәncәni qәhrәmancasına 
müdafiә edәrkәn şәhid olması, şәhәrin 2000 şәhid vә 18000 әsir vermәsi, hәmçinin Gәncәnin adının 
I Aleksandrın arvadının şәrәfinә Yelizavetpol olaraq dәyişdirilmәsi öz әksini tapmışdır [7, s.78].  

Osmanlı İmperiyasının Qafqaz siyasәtindәn bәhs edәn tarixçi Camal Gökçe әsәrindә Gәncә 
xanlığının işğalına da yer vermişdir. 1804-cü ildә Rusiyanın Gәncә xanlığına işğalçı yürüşündәn bәhs 
edәn müәllif yazır: “Gәncә xanı Cavad xanda daxil olmaqla bir çoxları ruslara qarşı çıxaraq 
canlarını fәda etdilәr. Gәncә xanlığı ruslar tәrәfindәn işğal edildi” [3, s.189-190]. Onu da qeyd edәk 
ki, tarixçi C.Gökçe yanlış olaraq әvvәl Şirvanın, sonra isә Şәkinin ruslar tәrәfindәn 1804-05 illәrdә 
tutulduğunu qeyd edir. Elәcә dә o, Sisyanovun 1805-ci ildә Bakıya girmәsindәn bәhs edir.  

Osmanlı İmperiyasının Qafqazla әlaqәlәrindәn bәhs edәn, sanballı bir monoqrafiyanın müәllifi 
olan tarixçi Müfit Sadık Bilge qeyd edir ki, 1803-cü ilin noyabrında Gәncә rus qoşunlarının 
Qafqazdakı baş komandanı Sisyanov tәrәfindәn mühasirәyә alındı. Yalnız, 1804-cü il yanvarın 3-dә 
Gәncә xanı Cavad xan vә oğlu Hüseyqulunun şәhid olmasından sonra Gәncә işğal edildi. Ruslar 

tәrәfindәn talan edilәn Gәncәnin adı dәyişdirilәrәk çariçanın şәrәfinә Yelizavetpol adlandırıldı [4, 
s.167]. Mәlumdur ki, әvvәlki illәrdәn Qacarlar sülalәsinin xanları tәrәfindәn idarә edilәn, fәqәt 1804-
ci ildә ruslar tәrәfindәn işğal olunaraq rus çarı I Aleksandrın arvadının şәrәfinә Yeizavetpol 
adlandırılan vә rus hәrbi idarәsi qurulan Gәncәdә xalq, Abbas Mirzәnin komandanlığında ruslara 
qarşı mühüm döyüşlәrә qatıldı [16, s.28-29].  

Türkiyә tarixşünaslığının digәr nümayәndәsi Anıl Çeçen “Türk Devletleri” adlı tәdqiqat 
әsәrindә qeyd edir ki, Qafqazı istila etmәyә çalışan Rusiya Gәncә vә Qarabağ xanlıqlarında daha 
ciddi müqavimәtlә üzlәşmiş, Gәncә qalası uzun müddәt işğalçılara müqavimәt göstәrmişdi [10, 
s.286]. Daha sonra müәllif yazır ki, çәtin vә qanlı döyüşlәrdәn sonra Azәrbaycanın çar Rusiyasının 
nәzarәti altına keçmәsi hüquqi baxımdan bir ölkәnin müstәqilliyinә zorla son qoyularaq hәyata 
keçirilәn hәrbi işğaldır. Müәllif fikrincә, “ermәnilәrlә gürcülәrin ruslarla müharibәdәn çәkilmәsi 
Qafqaz vә Azәrbaycan üçün cәsarәt qırıcı bir hadisә olmuşdur” [10, s.287]. Müәllifin “ermәnilәrlә 
gürcülәrin ruslara qarşı müharibәdәn çәkilmәsi Qafqaz vә Azәrbaycan üçün cәsarәt qırıcı olmuşdur” 
tezisi fikrimizcә tәnqidi yanaşma tәlәb edir. Çünki çar Rusiyasını Qafqaza mәhz gürcülәr dәvәt 
etmişdilәr vә belә olan halda onların Rusiyaya qarşı hansısa müqavimәt hәrәkatında iştirakından 
söhbәt gedә bilmәzdi. Ermәnilәrә gәldikdә isә bәhs olunan dövrdә onların bir güc olaraq göstәrilmәsi 
düzgün deyil.  

Azәrbaycan Xalq Cümhuriyyәti dövründә әks-inqilab ilә mübarizә tәşkilatının rәisi vә bu 
dövlәtin süqutundan sonra mühacir hәyatı yaşamağa mәcbur olan tarixçi Nağı Keykurunun 
(Şeyxzamanlı) fikrincә, ruslar әn çәtin mübarizәni Gәncә xanlığı ilә edәrәk çoxlu itkilәr vermişdir. 
Müәllif “Azerbaycan İstiklal Mücadelesinden Hatıralar (1905-1920)” adlı әsәrindә yazır: “Şәhәrә 
girәn vәhşi rus әsgәrlәri qarşılarına çıxan hәr canlını qәddarcasına mәhv edirdilәr. Bu rus çarının 
onlara icazә verdiyi qәlәbә haqqıdır” [8, s.5]. Hәqiqәtәn dә, Gәncәnin süqutundan sonra şәhәrdә baş 
verәnlәr çox dәhşәtlidir vә әhalinin kütlәvi mәhvi tarixçinin diqqәtindәn yayınmayıb. N.Keykurun 
yazır: “Çar qoşunlarının Gәncә vә Azәrbaycan xalqına etdiklәri vәhşәt vә qәddarlıq unudulmayacaq 
qәdәr ağırdır... xalqımız heç bir zaman ruslara isınmamış, onlara hәmişә nifrәt vә kin dolu nәzәrlәrlә 
baxmışdırlar. Özünә inanan kәnd gәnclәri fürsәt düşdükcә rus idarәçi jandarmlarını öldürür, sonra 
da silahlarını alıb dağa çıxardılar” [8, s.7]. Müәllifin gәldiyi qәnaәtә görә, baş verәnlәr heç bir 
zaman unudulmayacaq faciәvi bir tarixdir. Artıq şәrhә ehtiyac qalmır. 

Qafqaz tarixinin tәdqiqinә hәsr olunmuş “Dünden Bugüne Kafkasya” adlı akademik 
araşdırmanın müәllifi Muharrem Yıldız, böyük әksәriyyәti türk-oğuz boylarına mәnsub olan 
Azәrbaycan türklәrindәn, Gәncә xanlığından sonra digәr xanlıqların da zorla Rusiyanın tәrkibinә 
daxil edilmәsindәn bәhs edir. Müәllifin fikrincә, xanlıqlar arasındakı ziddiyyәtlәrdәn doğan bu böyük 
fәlakәtin acı nәticәlәrini vaxt keçdikcә anlayan Azәrbaycan türklәri yurdlarını, tarixin, taleyin ağrılı 
oyunlarından, rus zülmündәn qorumaq vә ondan xilas olmaq üçün qәhrәmancasına mübarizә 
aparsalar da, baş vermiş fәlakәtdәn qurtula bilmәdilәr [9, s.79]. 

Müәllif C. Taşkıranın fikrincә, Gәncә xanlığının süqutundan sonra digәr bütün xanlıqlar 
bәrabәr olmayan güc tarazlığı vә müxtәlif hiylә yolları ilә süqut etdilәr. Qarabağlı İbrahim xan 1805-
ci ilin mayında ruslarla anlaşmaq mәcburiyyәtindә qaldı [6, s.68]. Gәncә xanlığının süqutu digәr 
Azәrbaycan xanlıqlarının Rusiya tәrәfindәn işğalını asanlaşdırdı [17, s.74]. Tarixçi N.Keykuruna 
görә mәğlubiyyәtin sәbәbi xanlıqlar dövründә Azәrbaycanda birliyin olmamasıdır, bu sәbәbdәn rus 
imperializmi bunları tәk-tәk uda bilmişdir. Bununla yanaşı, müәllif, ancaq başlarına gәlәn bu 
fәlakәtdәn sonra xanlıqların öz xalqları ilә birlikdә ruslara qarşı amansız bir mübarizәyә başladığını 
qeyd edir [8, s.5]. Hәqiqәtәn dә, xanlıqların işğala vә onların birlәşmәsinә razılıq vermәmәlәri 
mәğlubiyyәtin әsas sәbәblәrindәn biridir. Xanların bu hәqiqәti vaxtında başa düşmәmәsi onların 
faciәsi oldu. 

Azәrbaycan әsilli türk tarixçisi Mirzә Bala Mәmmәdzadә İslam Ensiklopediyasında “Gәncә” 
adlı maddәsindә qeyd edir ki, Gәncәni qırğınlar törәdәrәk işğal edәn ruslar, әtrafdan, xüsusilә 
Osmanlı Dövlәti ilә İrandan tәsirli bir tәzyiq olmadığını görüncә istila hәrәkәtinә davam etdi [18, 
s.762-766]. Bu hadisәdәn sonra Qacarlar Rusiyaya müharibә elan etsә dә, bu vәziyyәtә elә bir ciddi 

tәsir göstәrmәdi vә tәdricәn digәr Azәrbaycan xanlıqları da zәbt olundu. 1813-cü ildә Qacar İranı vә 
Rusiya arasında imzalanan Gülüstan müqavilәsi Gәncә xanlığının Rusiya tәrәfindәn işğalını 
rәsmilәşdirdi. 

Osmanlı dövlәtinin bu hadisәlәrә münasibәtinә gәlincә, bu dövrdә Osmanlı dövlәtinin getdikcә 
zәiflәmәsi vә bütün cәbhәlәrdә müharibәyә cәlb olunması tәhlükәsi, onun Cәnubi Qafqazdakı 
hadisәlәrә sәssiz qalmasına sәbәb oldu. Türk tarixçisi M.S.Bilge qeyd edir ki, Rusiya ilә müharibәdәn 
mәğlub vә yorğun ayrılan Osmanlı dövlәti, nә Rusiya, vә nә dә İranla üz-üzә gәlmәk istәmәyәrәk 
Qafqazdakı hadisәlәrә müdaxilә etmәdi. Onlar sadәcә rusların Qafqazdakı hәrәkәtini müşahidә edәn 
sәrhәd vilayәtlәri hakimlәrinin göndәrdiklәri hesabatlarla kifayәtlәnmәli oldular [5, s.306]. 

Göründüyü kimi, Gәncә xanlığı bir ay müddәtindә imperiyaya ciddi müqavimәt göstәrdikdәn 
vә yalnız ağır artilleriya atәşlәrindәn sonra şәhәr әlә keçirildi. Bütün tәfәrrüatlara baxmayaraq, 
Türkiyә tarixşünaslığında Cavad xan başda olmaqla Gәncә xanlığının qәhrәmancasına müdafiәsinin 
Azәrbaycan xalqının tarixindә mühüm әhәmiyyәt kәsb etmәsi qeyd olunur.  
 

Nәticә 
 

Belәliklә, 1804-cü ildә Gәncә xanlığının rus qoşunları tәrәfindәn işğalı türk tarixçilәrinin 
araşdırmaları nәticәsindә qardaş ölkәnin elmi ictimaiyyәtinin diqqәtinә çatdırılmışdır. Ümumilikdә, 
tarixi faktlara әsaslanan Türkiyәli müәlliflәr hadisәlәrә obyektiv yanaşaraq çarizmin iç üzünü açmış, 
onun işğalçı siyasәtini tam mәnası ilә ortaya qoya bilmişlәr. Cәnubi Qafqazda baş verәn vәhşiliklәrә 
Osmanlı Dövlәtinin fәal müdaxilә edә bilmәmәsi vә onu sükutla qarşılaması da tarixçilәrin 
diqqәtindәn yayınmamışdır. Onu da qeyd edәk ki, türk tarixçilәr SSRİ-nin dağılmasından sonra 
araşdırılan mövzuya daha geniş şәkildә tәmas edә bilmişlәr. 

Tәdqiqat mövzusundan bәhs edәn türk tarixçilәri, Gәncә xanlığının zәbt olunmasının әsas 
sәbәbini birbaşa çarizmin yeritdiyi işğalçı siyasәtin nәticәsi kimi dәyәrlәndirirlәr. Mәğlubiyyәtin 
sәbәbinә gәldikdә isә, tarixçilәrin fikrincә bu, işğal әrәfәsindә xanlıqların birlәşә bilmәmәsi vә 
özlәrini qorumaları üçün ciddi tәdbirlәr görmәmәsi, Qacar İranı vә Osmanlı Türkiyәsinin bu 
hadisәlәrdәn çox uzaqda qalması ilә bağlı idi. Digәr tәrәfdәn isә әlbәttә ki, güc tarazlığının Gәncә 
xanlığının xeyrinә olmaması vә yerli ermәnilәrin tәxribatı nәticәsindә xanlığın yaranan daxili 
gәrginlik üzündәn işğalçılara qarşı tam qüvvәsi ilә çıxa bilmәmәsi bura daxil edilmәlidir. Mәlumdur 
ki, işğal nәticәsindә Gәncә xanlığı çar Rusiyasının ucqar bir vilayәtinә çevrildi vә Gәncә şәhәri 
Yelizavetpol adlandırıldı.  

Türk tarixçilәrinin gәldiyi qәnaәtә görә, Gәncә xanlığının müdafiәsi Azәrbaycan xalqının 
qәhrәmanlığını bir daha sübut edәn mühüm tarixi hadisәlәrdәn biridir. Problemin araşdırılmasının 
tarixşünaslığımız üçün başlıca elmi әhәmiyyәti dә bundan ibarәtdir. 

Аннотация 

Завоевание Гянджинского ханства царской Россией в историографии Турции 
Видади Умудлу 

 

Основная цель статьи – определить степень изучения в турецкой историографии 
оккупации царской Россией древней азербайджанской земли Гянджинского ханства в начале 
XIX века. Следует отметить, что оккупация Гянджинского ханства царской Россией является 
одной из наиболее обсуждаемых тем в историографии Турции. В статье анализируется и 
доводится до сведения научного сообщества, проведенного в историографии Турции, о 
героической борьбе Гянджинского ханства во главе с Джавад-ханом против русского 
завоевания. Турецкие историки, которые отличались объективностью в отношении 
исследуемой проблемы, пытались выносить суждения на основе архивных документов. В 
статье также использовались архивные документы и книги на основе архивных документов. 

Ключевые слова: Северный Азербайджан, царская Россия, Гянджинское ханство, 
Джавад хан, оккупация, турецкие историки. 

Abstract 
The conquest of the Ganja khanate by tsarist Russia in the historiography of Turkey 

Vidadi Umudlu 
 

The main goal of the article is to determine the degree of study in Turkish historiography, the 
occupation by the tsarist Russia of the ancient Azerbaijani land of the Ganja Khanates, at the 
beginning of the 19th century. It should be noted that, the occupation of the Ganja Khanate by tsarist 
Russia is one of the most discussed topics in the historiography of Turkey. The article analyzes and 
brings to the attention of the scientific community, carried out in the historiography of Turkey, about 
the heroic struggle of the Ganja Khanate led by Javad Khan against the Russian conquest. The Turkish 
historians, who differed in their objectivity in relation to the problem under investigation, tried to 
make judgments based on archival documents. The article also used archival documents and books 
based on archival documents. 

Keywords: Northern Azerbaijan, Tsarist Russia, Ganja Khanate, Javad Khan, occupation, 
Turkish historians. 

UOT 355/359 
 

AZӘRBAYCAN ORDUSUNDA KADR TӘMİNATI VӘ TEXNOLOGİYALARI 
 

f.-r.ü.f.d. Möhübbәt Rәsulov 
Silahlı Qüvvәlәrin Hәrbi Akademiyası 

 
Xülasә. Mәqalәdә Azәrbaycan Ordusunda kadr tәminatının mәzmunu açıqlanır, kadr tәminatı 

proseslәri, tәtbiq olunan texnologiya vә idarәetmә metodlarının, hәmçinin onların tәtbiqi prosesindә 
yaranan problemlәrin tәhlili verilir, qarşıda duran prioritet mәsәlәlәr tәdqiq edilir. 

Açar sözlәr: kadr tәminatı, kadr işi, kadr texnologiyaları, insan potensialı, insan resursları, 
elmi idarәetmә.  

 
Dünyada baş verәn köklü islahatlar Silahlı Qüvvәlәrdә (SQ-dә) dә adekvat proseslәrin hәyata 

keçirilmәsini zәruri edir. SQ-nin fәaliyyәtinin sәmәrәliliyi kadr potensialının formalaşdırılması vә 
saxlanması, yüksәk rәhbәr vәzifәlәrә müasir elmi tәfәkkürlü, peşәkar, qarşıya çıxan ziddiyyәtlәri dәf 
edә bilәn, sürәtli qәrar qәbul etmәyi bacaran, dayanıqlı mәnәvi-әxlaqi keyfiyyәtlәrә malik hәrbi 
qulluqçuların tәyin edilmәsi probleminin hәll edilmә sәviyyәsindәn asılıdır.  

Müasir xidmәti-döyüş fәaliyyәtinin mürәkkәb vә dinamik xarakteri, bu fәaliyyәtlәrdә yeni 
texnologiyaların tәtbiqi, yeni silah-sursat vә hәrbi texnika növlәrinin silahlanmaya daxil edilmәsi, 
bununla әlaqәdar tәşәbbüskar vә müasir düşüncәli mütәxәssislәrә tәlәbat, hәrbi xidmәtdә әnәnәvi 
metod vә formalardan informasion, inkişafetdirici vә düşündürücü formalara keçilmәsi, hәmçinin 
hәrbi qulluqçuların passiv icraçıdan aktiv iştirakçıya çevrilmәsi tendensiyası peşәkar hәrbi kadrların 
yetişdirilmәsi sisteminin tәkmillәşdirilmәsini, bu mәqsәdlә yeni metod vә vasitәlәrin tәtbiqini zәruri 
edir.  

AO-da müasir dövrün tәlәblәrinә uyğun olaraq aparılan islahatlar bir sıra hәrbi-kadr 
problemlәrinin hәllini vә bu istiqamәtdә yeni yanaşmaların ortaya qoyulmasını şәrtlәndirir. “SQ-dә 
kadr siyasәti konsepsiyası”nda [1] nәzәrdә tutulan müddәalar hәrbi qulluqçuların peşәkarlığının 
artırılmasına, zabit nüfuzunun, hәmçinin bütövlükdә SQ-nin döyüş hazırlığının vә döyüş 
qabiliyyәtlәrinin yüksәldilmәsini tәmin edәn tәdbirlәrin hәyata keçirilmәsinә imkan verir. 

SQ-dә müasir hәrbi-kadr siyasәtinin reallaşması mexanizmlәrinin tәdqiqi idarәetmә praktikası 
vә nәzәriyyәsindә әsas problemlәrdәn biridir.  

Kadr tәminatı. SQ-dә insan resurslarının idarә edilmәsi (İRİE) sisteminin kadr tәminatı 
dedikdә, kadr xidmәtinin zәruri kәmiyyәt vә keyfiyyәtә malik şәxsi heyәti (kadr orqanlarında xidmәt 
keçәn hәrbi qulluqçular, dövlәt qulluqçuları vә mülki işçilәr) başa düşülür. SQ-dә kadr işinin 
sәmәrәliliyi kadr orqanlarında çalışan personalın peşәkarlığından vә sәriştәliliyindәn asılıdır. Kadr 
orqanı işçilәrinin sәriştәsi onların İRİE üzrә rәhbәredici sәnәdlәrin (qanunlar, qәrarlar, sәrәncamlar, 
tәlimatlar, әmrlәr vә s.) tәlәblәrini bilmә sәviyyәsi, kadr işindә tәcrübәsi, bacarıq vә vәrdişlәri ilә 
müәyyәn olunur. Hәr bir tәşkilatda olduğu kimi, SQ-dә dә kadr işinin keyfiyyәti kadr orqanı 
işçilәrinin peşәkarlığından asılıdır. 

Apardığımız araşdırmaların nәticәsindә müәyyәn edilmişdir ki, SQ-nin kadr orqanlarında hәlә 
dә peşәkarlığı lazımi sәviyyәdә olmayan kadr orqanı işçilәri vardır. Bunların bir qismi kadr xidmәtinә 
yeni qәbul olunmuş kifayәt qәdәr tәcrübәsi olmayan zabitlәrdir vә onlar digәr hәrbi uçot 
ixtisaslarından “kadrlarla iş” hәrbi uçot ixtisasına dәyişmişlәr. Bu kateqoriyalı hәrbi qulluqçuların 
kadr orqanlarında yerlәşdirilmәsinin obyektiv sәbәblәri vardır. Bir çox ölkәlәrin ali tәhsil sistemindә 
sırf “kadrlarla iş” ixtisası nәzәrdә tutulmadığından hәm mülki, hәm dә hәrbi tәşkilatlarda kadr 
orqanlarının ştatları digәr ixtisaslardan olan mütәxәssislәrlә komplektlәşdirilir.  

Kadr işindә yeni tendensiyaları (kadrların idarә edilmәsindә taktiki yanaşmadan strateji 
yanaşmaya keçilmәsi) vә müasir tәlәblәri nәzәrә alsaq, tәcrübәsi olmayan şәxslәrin kadr orqanlarında 
fayda verәcәyini düşünmәk doğru deyil. SQ-dә digәr hәrbi uçot ixtisaslarından “kadrlarla iş” hәrbi 

uçot ixtisasına keçirilәn zabitlәr, bir qayda olaraq, hәrbi hissәlәrdә kadr bölmә rәisinin kömәkçisi 
vәzifәsinә tәyin olunurlar. Hәmin zabitlәr tәhsil aldıqları hәrbi uçot ixtisasları üzrә nәzәri biliklәrә vә 
praktik vәrdişlәrә yiyәlәnsәlәrdә, kadr orqanlarının qarşısında qoyulan tapşırıq vә vәzifәlәr, hәmçinin 
kadrların idarә edilmәsi üzrә fәaliyyәtlәr haqqında sәthi bilgilәrә malik olurlar. Kadrların idarә 
edilmәsinin nәzәri әsaslarını (metodları, prinsiplәri vә vasitәlәri) dәrindәn bilmәmәsi vә praktik 
tәcrübәyә malik olmaması hәm onların özlәri, hәm dә rәislәri üçün böyük çәtinliklәr yaradır. Bir 
tәrәfdәn hәrbi hissәnin tәyinatını, strukturunu, şәxsi heyәtә qoyulan tәlәblәri, vәzifәlәrin xüsusiyyәt 
vә tәlәblәrini bilmә zәruriliyi, digәr tәrәfdәn son dövrlәr elmi-texniki tәrәqqinin sürәtlә inkişafı, yeni 
texnologiyaların yaranması, yeni növ silah, sursat vә texnika növlәrinin silahlanmaya daxil edilmәsi, 
hәmçinin idarәetmәyә strateji yanaşma meyillәrinin artması kadr işçilәri qarşısında yeni vәzifә vә 
tәlәblәr qoyur. 

Yuxarıda sadaladığımız problemlәr bir çox xarici ölkәlәrin silahlı qüvvәlәrindә mövcuddur. Bu 
problemlәrin müvәffәqiyyәtli hәlli bütün sәviyyәli idarәetmә subyektlәrini düşündürür. Kadr 
orqanlarına yeni qәbul olunan zabitlәrin yetişdirilmәsi vә gәlәcәkdә müvәffәqiyyәtlә xidmәtini 
davam etdirmәsi üçün aşağıdakı metoddan istifadә etmәk olar. 

SQ-dә insan resurslarının idarә edilmәsi üzrә mütәxәssislәrin (hәrbi hissәlәrin kadr bölmә 
rәislәri vә onların kömәkçilәri) ixtisas hazırlığının sәviyyәsinin yüksәldilmәsi mәqsәdilә ildә әn azı 
bir dәfә “hәrbi kadrlarla iş” hәrbi uçot ixtisası üzrә ixtisasartırma kursları tәşkil edilә bilәr. Bu 
kursların tәşkil edilmәsinin mәqsәdi, kadr bölmә rәislәrinin kömәkçilәrinә insan resurslarının idarә 
edilmәsi üzrә nәzәri metodoloji biliklәrin verilmәsi vә praktik vәrdişlәrin aşılanmasıdır. Kursun 
davametmә müddәti, planı vә proqramı SQ-nin yuxarı idarәetmә orqanlarının qәrarı әsasında 
müәyyәn edilir, dәrslәr müvafiq idarәlәrinin aparıcı mütәxәssislәri (hәrbi qulluqçular vә dövlәt 
qulluqçuları) tәrәfindәn aparılır. Kursda tәdris olunan mövzular nәzәri vә praktik xarakterlidir. 
Kursun başlanmasına әn azı bir ay qalmış iştirakçıların sayı, kursun keçirilmә vaxtı, müddәti, yeri, 
proqramı müәyyәnlәşdirilir, müvafiq vәzifәli şәxs tәrәfindәn tәsdiq olunur. Kursun sonunda 
dinlәyicilәrdәn test üsulu ilә imtahan götürülür vә müvәffәqiyyәt qazanmış namizәdlәrә sertifikat 
verilir. Kursun effektivliyini vә namizәdlәrin mәsuliyyәtini artırmaq mәqsәdilә yekunda imtahan 
keçirilir. Onların topladığı balların miqdarından asılı olaraq qeyri-müvәffәq qiymәt alan namizәdlәr 
“hәrbi kadrlarla iş” hәrbi uçot ixtisasından uzaqlaşdırılaraq ilkin hәrbi uçot ixtisaslarına qaytarıla 
bilәrlәr.  

Kadr orqanı işçilәrinin peşәkarlıq sәviyyәsinin artırılması metodlarından biri dә kadr işinin 
planlı yoxlanılmasının hәyata keçirilmәsidir. SQ-dә kadr orqanı işçilәrinin fәaliyyәtinә nәzarәt 
mәqsәdilә ildә iki dәfә kadr işinin planlı yoxlanılması hәyata keçirilә bilәr. Yoxlamada әsas mәqsәd 
kadr orqanı işçilәrinә metodiki yardımın göstәrilmәsidir. Yoxlama zamanı kadr orqanı işçilәrinin 
praktik fәaliyyәti, tәlәb olunan uçot vә normativ sәnәdlәrin mövcudluğu vә aparılması keyfiyyәti üzә 
çıxarılmaqla yanaşı, onların normativ hüquqi sәnәdlәrin (rәhbәredici sәnәdlәrin) tәlәblәrini bilmә 
sәviyyәsi, peşә biliklәri, bacarıq vә vәrdişlәrinin keyfiyyәt göstәricilәri dә müәyyәnlәşdirilir. Kadr 
orqanı işçilәrinin fәaliyyәtinin yoxlanılmasının nәticәsi “Yoxlama aktında” әks olunur [2]. 

Dövlәt hәrbi kadr siyasәtinin әsas elementlәrindәn biri dә onun reallaşmasının tәşkilati-iqtisadi 
tәminat mexanizmidir. Bu mexanizm hәrbi kadr xidmәtinin strukturunu, funksiyalarını, onun 
fәaliyyәtinin forma vә metodlarını, kadr işinin mәqsәd vә tapşırıqlarının işlәnmәsini 
(hazırlanmasının, müәyyәnlәşmәsinin), müvafiq fәaliyyәtlәrin bilavasitә hәyata keçirilmәsi vә onlara 
nәzarәt edilmәsi prosesini tәnzimlәyir [3].  

Hәrbi kadrların formalaşdırılması sisteminin fәaliyyәtinin tәşkilati-iqtisadi mexanizmindә 
hәrbi qulluqçuların peşә-vәzifә vә ixtisas strukturuna, elәcә dә funksional vәzifәlәrinә әsaslanan 
müasir tәlәblәrin obyektiv qiymәtlәndirilmәsi önәmlidir.  

Hәrbi İRİE-nin elmi informasiya tәminatının әsas mәqsәdi, SQ-nin müvafiq struktur 
bölmәlәrindә formalaşan vә reallaşan hәrbi kadr siyasәtinin infrastruktur subyektlәrinin sәmәrәli 
qarşılıqlı tәsirini tәmin edәn informasiya fazası (ordu vә donanmada hәrbi kadr potensialı haqqında 
birlәşdirilmiş mәlumat bazasının mövcudluğu, zabit kadrların (xüsusilә yüksәkrütbәli) 

monitorinqinin aparılması, kadr resurslarının tәhlili vә s.) yaratmaqdır. Şәkil 1-dә insan resurslarının 
idarә edilmәsinin tәminatının tәrkibi verilmişdir. 

 

 
Şәkil 1. İnsan resurslarının idarә edilmәsinin tәminatları 

 
Hәrbi İRİE-nin tәdris metodiki tәminatı tәdris prosesinә müasir innovasiya proqramları vә 

texnologiyalarının tәtbiqi, tәdris prosesinin elmi metodiki vәsait, tәdris proqramı, trenajorlar, 
hәmçinin tәdris prosesindә müasir tәlәblәrә cavab verәn hәrbi peşә tәhsili standartlarının 
dәstәklәnmәsinә istiqamәtlәnir. 

Tәhsilin innovativliyinin tәmin olunmasında qarşıya çıxan әsas ziddiyyәt müasir dünyada 
biliklәrin sürәtli inkişafı ilә bağlı olaraq onların öyrәnәnlәr tәrәfindәn mәnimsәnilmәsindәki 
uyğunsuzluqdur [4]. 

Tәdris prosesinin tәkmillәşdirilmәsinin perspektiv istiqamәtlәrindәn biri müxtәlif innovasiya 
texnologiya vә metodlarından istifadә etmәklә kompüterlәşmәdir. Tәdris prosesindә informasiya-
kommunikasiya texnologiyalarının aktiv tәtbiqi professor-müәllim heyәtindә tәhsilalanların idrak 
(qavrama) fәaliyyәtinin idarә edilmәsi üçün tamamilә yeni imkanlar yaradır. 

Hәrbi kadr siyasәtinin hüquqi bazası hәrbi kadrlarla iş qaydasını, hәrbi xidmәtin müddәtini, 
hәrbi kadr hazırlığının formalarını, silahlı qüvvәlәrdә xidmәt keçmәnin digәr qaydalarını, hәmçinin 
hәrbi qulluqçulara xidmәt zamanı vә xidmәtdәnkәnar vaxtlarda qoyulan tәlәblәri vә standartları 
(normaları) müәyyәn edir. 

Bütövlükdә, SQ-dә kadr siyasәtinin formalaşması vә reallaşması mexanizmlәri yüksәk 
peşәkarlığa malik hәrbi kadr heyәtinin formalaşdırılmasının müxtәlif normativlәrini әks etdirir. 

SQ-dә insan resurslarının idarә edilmәsi üzrә fәaliyyәtlәr kadr texnologiyalarınin kömәyi ilә 
reallaşdırılır [5]. 

Kadr texnologiyaları (KT) personalın statusu vә xarakteristikasına görә ardıcıl fәaliyyәtlәr, 
üsullar, әmәliyyatlar mәcmusu olub, işçinin xidmәti vәzifәsinin icra xarakterinә uyğunluğu, onun 
әmәyinin sәmәrәliliyi, işgüzar, peşәkar vә şәxsi keyfiyyәtlәrin işin tәlәblәrinә uyğunluğunun 
müәyyәn edilmәsi vә onun әsasında hәrbi qulluqçuların planlaşdırılması, seçilmәsi, yerlәşdirilmәsi 
(vәzifәyә tәyin olunması), hazırlanması, yenidәn hazırlanması, karyera inkişafı, qiymәtlәndirilmәsi 
proseslәri hәyata keçirilir.  

İRİE prosesi o halda texnoloji olur ki, o dәqiq, real nail oluna bilәn mәqsәd, metodiki işlәnmiş 
prosedur vә qaydalar әsasında hәyata keçirilir. Bunun üçün rәhbәrlәrin vә kadr xidmәti 
mütәxәssislәrinin müәyyәn peşәkar bilik vә tәcrübәyә malik olması әsas şәrtdir. Hәmçinin yerinә 
yetirilәn işin sәmәrәliliyinin müntәzәm olaraq qiymәtlәndirilmәsini aparmaq üçün kadr fәaliyyәtini 
nizamlayan sәnәdlәrin varlığı zәruridir. 

Fәaliyyәt subyekti kimi ümumi idarәetmә texnologiyalarının tәsir obyekti insandır. İdarәetmә 
texnologiyaları insanın davranışına, әlverişli idarәetmә mühitinin yaradılmasına, mütәşәkkilliyә, 
intizama, etibara tәsir göstәrmәklә idarәetmәnin mәqsәdlәrinә uyğun olaraq, personalın әmәyә 

İRİE tәminatları 

Kadr tәminatı Tәşkilati tәminat Hüquqi tәminat Sosial-iqtisadi tәminat 

Elmi informasiya tәminatı Tәdris metodiki tәminat 

münasibәtinin dәyişmәsini vә müәssisәnin sosial kapitalının formalaşmasını tәmin edir. İnsan hәm 
dә tәşkilatda, peşә qabiliyyәtli olması ilә sosial rol oynayır. 

Kadr texnologiyaları әsasında tәşkilatda insanın peşә tәcrübәsinin tәlәblәri vә çoxaldılması 
mexanizmi formalaşır. Onların tәsir obyekti insanın ixtisas (peşә) qabiliyyәtidir ki, bu da onun 
peşәkar inkişafının nәdәn asılı olması, vәzifә statusunun dәyişmәsi, imkanlarının reallaşması vә 
әmәyinin adekvat mükafatlandırılması haqqında tam mәlumat almağa imkan verir.  

Hәr bir KT-nin prinsiplәri, prosedur mәxsusiyyәtlәri, sәmәrәlilik meyarları vardır vә onlar 
hamısı müәyyәn tәlәblәrә cavab vermәlidir: sosial şәrtlәnmә, müvafiq şәrtlәrin varlığı; nәticәnin 
әsaslandırılmış olması vә mәqsәdyönlülüyü; KT-nin mәqsәdlәrinә nailolma imkanı; qәnaәtcillik vә 
informasiya tәminatlı olması; sәmәrәli kadr qәrarlarının qәbulu üçün şәrtlәrin tәmin edilmәsi; 
normativ müәyyәnliliyi (normativ hüquqi aktların varlığı); hüquqi ziddiyyәtsizlik (ziddiyyәtin 
olmaması); tәşkilatla personalın mәqsәdinin uzlaşması; kadr qәrarları ilә nәticәnin fәrdilәşdirilmәsi. 

KT-nin hüquqi vә normativ şәrtini “Әmәk mәcәllәsi”, Qanunlar, Prezident sәrәncamı, Nazirlәr 
kabinetinin qәrarları vә lokal normativ hüquqi aktlar müәyyәn edir. 

KT-nin reallaşma mexanizmlәri onların tәtbiqini tәmin edәn aşağıdakı әsaslara söykәnir: 
Elmi әsaslar: müәssisәnin daxili vә xarici mühitinin daim dәyişmәsi şәraitindә personalın 

fәaliyyәt xüsusiyyәtlәrini nәzәrә almaqla KT tәtbiqi üzrә metodik göstәrişlәrlә tәmin edilir. 
Tәşkilati әsaslar: idarәetmәnin tәşkilati strukturunun vә vәzifәli şәxslәrin KT-nin işlәnmәsi, 

reallaşdırılması vә tәkmillәşdirilmәsi üzrә sәlahiyyәtlәrini, kompetensiya vә mәsuliyyәtini müәyyәn 
edir. Tәşkilati әsaslar KT-nin inzibati – sәnәd tәminatı KT-nin prosedur xarakterini müәyyәn edәn 
(әmr, sәrәncam, plan, tәlimat, proqram) imkanları yaradır.  

Maddi maliyyә әsasları: maddi tәminat vә maliyyәlәşmә KT-nin (personalın 
qiymәtlәndirilmәsi, proqram tәminatı, müstәqil ekspertlәrin әmәk haqqı) maddi tәminatı vә 
maliyyәlәşmәni tәmin edir. 

İnformasion әsaslar: bu vә ya digәr KT-nin zәruriliyi, onların innovativliyini, praktikada 
lazımlılığını, hüquqi nizamlamada zәruriliyini, göstәrilәn nәticәni verә bilәcәyini, hәmçinin maddi 
maliyyә tәminatının tәhlilini müәyyәn edәn kadr üzrә mәlumatların toplanması, saxlanması vә 
ümumilәşdirilmәsinә imkan verәn kadr proseslәrini vә münasibәtlәrini nәzәrdә tutur. 

Peşәkar kadr әsasları: idarәetmә personalının qarşısına qoyulmuş mәqsәdlәrә nail olmaq üçün 
KT-dan istifadә tәşkilatın faktiki imkanlarını müәyyәn edir. O tәmin edir: kadr işinin reallaşmasında 
kadr idarәetmә xidmәtinin mütәxәssislәrinin hazırlığını; kadr texnoloji tәsirin subyekti rolunda çıxış 
edәn rәhbәrlәrin kadr mәdәniyyәtinin müәyyәn sәviyyәsini; personalın (kadr-texnoloji tәsirin 
subyekti) kadr texnologiyalarına şüurlu münasibәtini; tәşkilatda öz şәxsi mәqsәdlәrinә nail olmaq 
üçün onların әhәmiyyәtini qiymәtlәndirmәk qabiliyyәtini. 

Kadr texnologiyalarından istifadәnin sәmәrәlilik şәrtlәri kimi: elmi işlәnmә vә metodiki tәmin 
edilmә, tәcrübәdәn keçirilmә; hüquqi müәyyәnlik vә normativ tәminatlılıq; mәlumatların emalının 
sәnәdli vә informasion analitik mәqsәdyönlülüyü; personalın şәxsi keyfiyyәtlәrindәn vә fәaliyyәt 
şәrtlәrindәn asılı olaraq kadr texnologiyalarının tәtbiqindә mәxsusiyyәtlәrin nәzәrә alınması; 
texnologiyalardan istifadәnin nәticәlәri üzrә qәrarların mühümlüyü; texnologiyaların tәtbiqinin 
maliyyә tәminatlı olmasını qeyd edә bilәrik. 

KT qarşılıqlı surәtdә bir-bir ilә bağlıdır vә bir-birini tamamlayır, real idarәetmә praktikasında 
onlardan biri digәri olmadan әksәr hallarda reallaşdırıla bilmir. Onlara kadr texnologiyalarının bazası 
kimi dә baxmaq olar. 

Belәliklә, KT İRİE strukturuna daxildir, özünün spesifikası, tәsir obyekti var vә mühüm 
idarәetmә funksiyasını yerinә yetirir [6], hәrbi xidmәtdә tәtbiq olunan normativ hüquqi әsaslarla 
hәyata keçirilir ki, bu ona legitimlik verir. Bu o demәkdir ki, KT nәticәlәrinin tәtbiqi vә istifadәsi 
üzrә kadr xidmәtinin mütәxәssis vә rәhbәrinin fәaliyyәti ciddi reqlamentlәnir; KT-nin mәzmunu 
әlçatan vә kimә tәtbiq olunması onlar tәrәfindәn anlaşılan olmalıdır; KT insanların hüququnu 
pozmamalı, şәxsi lәyaqәtini alçaltmamalı, onların xidmәtinә aid olmayan informasiyanın (sağlamlığı 

ilә bağlı) әldә edilmәsi vә yayılmasına gәtirmәmәlidir; KT-nin tәtbiqi hüququ o şәxslәrә aiddir ki, 
onların vәzifә borcudur aiddir vә bunun üçün onlar kifayәt qәdәr ixtisaslaşmaya malikdir. 

Hәrbi xidmәtdә KT-nin tәtbiqinin normativ hüquqi bazası hәrbi xidmәt keçmәni nizamlayan 
qanunlar, sәrәncamlar, qәrarlar vә әmrlәrdir. 

Qeyd etmәk lazımdır ki, dövlәt mülkiyyәtindә olmayan müәssisәlәrin çoxunda kadr 
texnologiyalarının heç dә hamısı tәtbiq edilmir. Lakin onların әksәriyyәtindә attestasiya, vәzifәlәrin 
konkurs әsasında tutulması, kadr ehtiyatının yaradılması vә istifadәsi üzrә kadr texnologiyaları vardır. 
Hazırda bir çox ölkәlәrdә kadrların karyera inkişafı, kadrların rotasiyası, ixtisas (dәrәcә) imtahanları 
(güc strukturunda) vә s. bir sıra normativ sәnәdlәrlә tәnzimlәnir. 

KT rәhbәrlәrә vә kadr xidmәti işçilәrinә tәşkilatda kadr münasibәtlәri, kadr proseslәrinin 
vәziyyәti haqqında mәlumat әsasında personal üzrә zәruri fәaliyyәtlәri hәyata keçirmәyә imkan verir. 
Bu fәaliyyәtlәrin xarakteri, mәzmunu, istiqamәti müxtәlif ola bilәr – işçilәrin cәlb edilmәsindәn, 
işdәn xaric etmәyә qәdәr. 

Müxtәlif müәssisәlәrdә kadr texnologiyalarından istifadәnin özünәmәxsusluğu vardır. Bütün 
hallarda kadr texnologiyalarının nәticәlәrindәn normativ sәrhәdlәr çәrçivәsindә istifadә edilir.  

İRİE texnologiyalarının reallaşdırılmasında tәsir üsulundan asılı olaraq, әsasәn, inzibati, 
iqtisadi, sosial-iqtisadi, sosial-psixoloji idarәetmә metodlarından istifadә edilir. 

İdarәetmә metodu tәşkilatın mәqsәdlәrinә nail olmaq üçün personala idarәedici tәsir üsullarıdır. 
İnzibati metodlar personala idarәedici tәsir olub, hakimiyyәtә, sәlahiyyәtә, intizama vә 

cәzalandırmaya әsaslanır. 
SQ-dә inzibati metodların: 
‒ tәşkilati tәsiri: tәlimatlar, normativlәr, metodik vәsaitlәr; 
‒ inzibati tәsiri: töhmәt, cәrimә sanksiyaları, hәrbi xidmәtdәn azad edilmә; 
‒ sәrәncamverici tәsiri: әmrlәr, sәrәncamlar, normativ sәnәdlәr; 
‒ stabillәşdirici tәsiri: peşә standartları, vәzifә tәsvirlәri, daxili normativ hüquqi aktlar, 

sәrәncamlar vasitәsilә hәyata keçirilir. 
Hәrbi idarәetmәdә sosioloji metodlar (SPM) (anketlәşdirmә, testlәşdirmә, sorğu, müsahibә vә 

s.) vacib rol oynayır, belә ki, hәrbi kollektivdә hәrbi qulluqçunun yeri, әhәmiyyәti vә rolunu müәyyәn 
etmәyә, liderlәri üzә çıxarmağa imkan verir, onların dәstәklәnmәsini tәmin edir. Hәrbi qulluqçuların 
motivasiyasını son nәticә ilә әlaqәlәndirir, hәrbi kollektivdә ziddiyyәtlәrin hәllini vә sәmәrәli 
kommunikasiyanı tәmin edir.  

SQ-dә insan resurslarının idarә edilmәsinin sosial psixoloji metodları mәnәvi motivasiyaya 
әsaslanır vә hәrbi qulluqçuların sosial aktivliyini yüksәltmәk mәqsәdilә tәtbiq olunur. Onların kömәyi 
ilә hәrbi qulluqçuların şüuruna, sosial etnik, dini vә digәr maraqlarına tәsir edilir vә hәrbi xidmәtin 
mәnәvi stimullaşması hәyata keçirilir.  

SPM özündә sosial psixologiyanı vә insanı öyrәnәn digәr elmlәr tәrәfindәn işlәnmiş müxtәlif 
formalı üsul vә vasitәlәri saxlayır.  

İdarәetmәnin SPM-ni aşağıdakı kimi tәsnifatlandırmaq olar: kadrların idarә edilmәsindә geniş 
istifadә olunan metodlar (test, anket, müsahibә, söhbәt, sorğu); ekstremal problemlәrin hәlli üçün 
mütәxәssislәrin hәyata keçirdiyi tәdqiqat metodları: açıq müşahidә, eksperiment; aktiv tәlim 
metodları: işgüzar oyunlar, idarәedici şәrait. 

Ümumiyyәtlә, SQ-dә idarәetmәnin әn güclü metodu kimi yaradıcılıq mәsәlәlәrinin hәlli 
nәzәriyyәsi (YMHN) sisteminin tәtbiqi mümkündür [6]. 

YMHN әsası 1946-cı ildә H.S. Altşuller tәrәfindәn işlәnmişdir. Onun әsas ideyaları: optimal 
vә superoptimal hәllin (qәrarın) axtarılması vә işlәnmәsi obyektiv qanunauyğunluqlara 
әsaslanmalıdır; bu proses konkret şәxsin subyektiv münasibәtindәn (onun intuisiyasından, anadan 
gәlmә istedadından vә s.) asılı olmamalıdır. 

YMHN-nin mәqsәdi tәsadüfi elementlәri ( qәfil vә qabaqcadan gözlәnilmәz, bilinmәyәn, kor-
koranә seçim vә insanın әhvalından (kefindәn) asılı olaraq variantların atılması vә s.) istisna etmәklә 
qәrar (hәll) axtarışı prosesini sürәtlәndirmәkdir. YMHN-nin mәqsәdlәrindәn biri dә psixoloji 

inersiyanı (durğunluğu) aradan qaldırmaq vә yaradıcı tәfәkkürü güclәndirmәklә işlәnәn qәrarın 
sәviyyәsini vә keyfiyyәtini yüksәltmәkdir. Bu gün YMHN texniki sahәlәrdә daha çox tәtbiq edilir, 
lakin onun әsas prinsiplәrini dövlәt idarәçiliyindә, hәrbi idarәetmәdә, siyasәtdә vә s. sahәlәrdә 
idarәetmә qәrarlarının qәbulu zamanı tәtbiq etmәk olar. 

SPM personalla işdә konkret şәxsә istiqamәtlәnir, insanlın daxili alәmini, intellektini, hisslәrini, 
hәyat tәrzini, davranışını, daxili potensialını zәruri istiqamәtә yönlәndirmәk mәqsәdilә tәtbiq edilir. 

SPM-in tәtbiqi hәrbi kollektivdә sәmәrәli psixoloji mühit formalaşdırmaq üçün personalla işin 
yeni istiqamәti olan psixoloji planlaşdırmaya әsaslanır, insanın hәrtәrәfli inkişafı konsepsiyasının 
zәruriliyindәn qaynaqlanır, hәrbi kollektivin deqradasiyasını, mәnfi tendensiyaları aradan qaldırır. 
Psixoloji planlaşdırmanın mәqsәdi inkişaf mәqsәdlәrinin müәyyәnlәşdirilmәsi, sәmәrәlilik 
meyarlarının, psixoloji normaların, psixoloji mühitin planlaşdırılması metodlarının işlәnmәsi vә son 
nәticәyә nail olunmasıdır.  

AO-da İRİE sisteminin vә onun әsas metodlarının tәkmillәşdirilmәsi sistemli tәhlil, 
dekompozisiya, cari vә strateji mәqsәdlәrin strukturlaşdırılması, ekspert analitik, tәcrübә (sınaq), 
balanslaşdırma metodları vasitәsilә reallaşdırıla bilәr.  

Son olaraq qeyd etmәk lazımdır ki, Azәrbaycan Ordusunun İRİE sistemindә personalın effektiv 
seçilmәsi üsulları, tәhsil vә ixtisasartırma, tәltif, mükafatlandırma, stimullaşdırma vә motivasiya, 
korporativ mәdәniyyәt, sosial faktorlar vә bu kimi digәr mәsәlәlәrin aktuallığına әsaslanan metod vә 
prinsiplәr tәtbiq olunur. 

 
Nәticә 

 

Azәrbaycan Ordusunun qarşısına qoyulan vәzifәlәri yüksәk sәviyyәdә hәyata keçirә bilәn kadr 
ehtiyatının formalaşdırılması vә gәlәcәkdә daha da inkişaf etdirilmәsi mәqsәdilә müәyyәn edilmişdir:  

‒ kadr siyasәti onun fәaliyyәtlәrini hәrtәrәfli tәmin edәn tәminatlar (kadr, sosial-iqtisadi, 
informasiya, maddi-maliyyә, hüquqi vә s.) vasitәsilә hәyata keçirilir; 

‒ kadr tәminatının bütün elementlәri normativ-hüquqi aktlarla möhkәmlәndirilir;  
‒ kadr tәminatı hәrbi xidmәtin spesifikası, funksiyaları vә xüsusiyyәtlәri nәzәrә alınmaqla 

hәyata keçirilir; 
‒ insan resurslarının idarә edilmәsi kadr siyasәtinin tәlәblәrini nәzәrә alaraq, kadr 

texnologiyalarının tәtbiqi ilә hәyata keçirilir. 

Аннотация 
Кадровая поддержка и технологии в Азербайджанской Армии 

Мохуббат Расулов 
 

В статье описывается содержание кадрового состава в армии Азербайджана, 
анализируются кадровые процессы, применяемые технологии и методы управления, а также 
проблемы, возникающие в процессе их применения, а также рассматриваются приоритетные 
вопросы. 

Ключевые слова: кадровая поддержка, кадровая работа, кадровые технологии, 
человеческий потенциал, человеческие ресурсы, научный менеджмент. 

 
Abstract 

Personnel support and technologies in the Azerbaijani Army 
Mohubbat Rasulov 

 

The article describes the content of staffing in the Azerbaijani Army, analyzes staffing 
processes, applied technology and management methods, as well as the problems that arise in the 
process of their application, and explores the priority issues. 

Keywords: personnel support, personnel work, personnel technologies, human potential, 
human resources, scientific management. 

Xülasә. Әsl siyasi lider yaranmaqda olan tәlәbatı, tarixin gedişatını qabaqcadan görәn vә 
düzgün yol göstәrәn şәxsdir. Böyük şәxsiyyәtlәr yaşayıb yaratdıqları, fәaliyyәt göstәrdiklәri 
zamanlarda siyasi, iqtisadi vә digәr proseslәri öz xalqlarının rifahı naminә irәliyә aparmaqla adlarını 
әbәdi olaraq tarixә yazmışlar. Müasir Azәrbaycanın memarı Heydәr Әliyev belә lider idi vә mәhz 
onun fenomenal liderlik keyfiyyәtlәri sayәsindә Azәrbaycan qarşılaşdığı hәrbi-siyasi böhrandan 
çıxdı, davamlı vә sabit inkişaf yolunu tutdu, dünya dövlәtlәri arasında etibarlı tәrәfdaşa çevrildi vә 
bu gün dә böyük uğurlar әldә edir. 

Açar sözlәr: lider, liderlik, cәsarәt, uzaqgörәnlik, iradә, qәtiyyәt, özünәinam, tәşәbbüskarlıq, 
xarizmatik. 

 
Lider, cәmiyyәtә vә insanların hәyat tәrzinә görünәn, hiss olunan vә fәrqli tәsir göstәrmәyi 

bacaran bir şәxsdir. Bәşәriyyәt tarixboyu irәliyә dahi liderlәrin çiyinlәri üstündә getmişdir. Böyük 
liderlәr öz ölkәsinin gәlәcәk inkişaf yollarını әvvәlcәdәn görә bilmiş, hәmin ali mәqsәdә çatmaq üçün 
xalqını mübarizәyә sәfәrbәr etmәyi bacarmışlar. Cәmiyyәtin, insan hәyatının inkişafı qanunlara 
әsaslansa da, onların reallaşmasında ayrı-ayrı tarixi liderlәrin rolu danılmazdır. Bir çox fәlsәfi vә 
sosioloji nәzәriyyәlәrdә lider cәmiyyәt tarixinin hәrәkәtverici qüvvәsi kimi qәbul olunur. Amma 
xalqı tәşkil edәn tәk-tәk adamların cәmiyyәtdәki ictimai-siyasi yeri eyni olmadığı kimi, onların 
mәnәvi-fiziki keyfiyyәtlәri, qavrayışı vә qiymәtlәndirmә aparmaq imkanları vә qabiliyyәti dә eyni 
deyildir. Ona görә, sözsüz ki, onların cәmiyyәtә verә bilәcәklәri dә fәrqlidir. Bunun nәticәsidir ki, 
müxtәlif sferalarda insanları malik olduqları qabiliyyәtinә görә fәrqlәndirmәk olur. Hәyatın bu vә ya 
digәr sahәlәrindә xüsusi istedada malik olan insanların mövcudluğu da liderlik fenomeninin 
reallığından xәbәr verir. Liderlik bir tәrәfdәn liderin cәlbedici ideyalar irәli sürmәsini, insanlara fәal 
vә ciddi tәsir göstәrmәklә onları idarә etmәsini, digәr tәrәfdәn liderә inanmağı, ona tabe olmağı, 
insanların onun ardınca getmәyә hazır olmasını, qәbul etdiyi qәrarlarda bilavasitә iştirakını әks 
etdirir. Tarixin müxtәlif mәrhәlәlәrinә nәzәr salsaq, milyonların içәrisindә öz uzaqgörәnliyi, 
qәtiyyәtliliyi vә iradәsi ilә seçilәn liderlәrin, fenomenal şәxsiyyәtlәrin baş verәn hadisәlәrә tәsir 
imkanları, bu hadisәlәrin istiqamәtini düzgün mәcraya yönәltmәk bacarığı sәhifә-sәhifә göz önündә 
canlanar. Xalqlarının, elәcә dә bәşәriyyәtin tarixindә xüsusi xidmәtlәrә malik belә şәxsiyyәtlәrin 
nadirәn olması tәsadüfi deyil, onlar mövcud zәruri şәraitin ifadәsi kimi tarixi inkişafın hәlledici 
dövrlәrindә ortaya çıxırlar vә onlara olan ehtiyacların ödәnilmәsindә ictimai-tarixi rollarını 
oynayırlar. Hәmin dahi şәxslәrdәn biri dә, öz liderliyi ilә dünyanı heyran etmiş, onun siyasi elitasında 
әn uca zirvәlәrdәn birini tutmuş, Azәrbaycanı parçalanmaq, mәhv olmaq tәhlükәsindәn qorumuş vә 
qeyri-adi liderlik keyfiyyәtlәrinә malik olmuş Ümummilli liderimiz Heydәr Әlirza oğlu Әliyev idi. 

Liderlik funksiyasını öz şәxsi nüfuzu, yüksәk tәşkilatçılığı, fәallığı, tәşәbbüskarlığı, 
uzaqgörәnliyi, cәsarәti, yaradıcılığı vә enerjisi ilә fәrqlәnәn, xüsusi idarәçilik vә xarizmatik 
keyfiyyәtә malik vә problemlәri hәlletmә qabiliyyәtindә olan şәxslәr yerinә yetirirlәr. Lider 
insanların hiss vә qәlblәrinә tәsir edәrәk, onların böyük hörmәt vә sevgisini qazanır [1]. Bunlara әlavә 
olaraq, siyasi liderlәr qәrar tutduğu şәraitin mahiyyәtini vә xarakterini başqalarına nisbәtәn daha 
dәqiq qiymәtlәndirmәyi bacaran, hadisәlәrin gedişini dәyişdirmәyә, siyasi proseslәri 
istiqamәtlәndirmәyә qadir olan şәxsiyyәtdir. O, böyük işlәrin görülmәsi, cәmiyyәtin sәfәrbәr 
edilmәsi, tarixi şәraitin tәlәblәrinә uyğun olaraq müvafiq addımların atılması istiqamәtindә daha 
böyük istedad, daha düzgün yanaşma nümayiş etdirir. Görkәmli akademik Ramiz Mehdiyevin 

“Azәrbaycan: tarixi irs vә müstәqillik fәlsәfәsi” kitabında bu barәdә qeyd etmişdir: “Lider 
funksiyasını öz üzәrinә götürmüş şәxsiyyәt taleyüklü, milli problemlәri hәll etmәk üçün ayağa qalxmış 
xalq kütlәlәrinin öndәri rolunu yerinә yetirir. Belә şәxsiyyәt heç kәsin bacarmadığı әmәllәrә vә 
fәaliyyәtә qadirdir. O, cәsarәtlidir, qorxub çәkinmir, millәtin vә dövlәtin tәrәqqisi naminә riskә 
getmәyi bacarır” [2, s.39]. 

Bәşәriyyәtin mövcudluğu dövründә tarix sәhnәsindә çoxlu sayda böyük liderlәr yaşamış vә 
fәaliyyәt göstәrmişdir. Bunlar dövlәtin idarә edilmәsindә, hәrb işindә, tәşkilatçılıqda, yüksәk 
nailiyyәtlәr әldә edәrәk tarixdә iz buraxmış insanlardır. Mövcudluq tarixindә böyük liderlәr, rәhbәrlәr 
yetişdirә bilmәyәn xalqların milli ideologiyasından da danışmaq mümkün deyil. Güclü lideri olan 
millәt vә ölkәlәr yüksәk inkişaf yolu keçmiş vә tarixi uğurlar әldә etmişdir. Lev Tolstoy demişdi: 
“Böyük millәtlәr böyük adamları yetişdirir” [3, s.12]. Xalqımız çoxәsrlik tarixindә Vәtәnin azadlığı 
vә inkişafı naminә әzmlә mübarizә aparan bir çox görkәmli liderlәr olmuşdur. Azәrbaycan xalqının 
qәdim dövlәtçilik әnәnәlәrindәn danışarkәn, görkәmli dövlәt vә ictimai-siyasi liderlәrin tarixdәki 
rolları da mütlәq qeyd edilmәlidir. Cavanşir, Şәmsәddin Eldәgiz, Uzun Hәsәn, Şah İsmayıl, Nadir 
şah vә digәr görkәmli dövlәt xadimlәri Azәrbaycan xalqının zәfәr salnamәsinә şanlı sәhifәlәr yazmış, 
parlaq qәlәbәlәrә, böyük nailiyyәtlәrә imza atmışlar. Xalqımızın bu ulu, nәhәng övladları içәrisindә 
öz möhtәşәmliyi ilә yüksәkdә duran şәxsiyyәtlәrdәn biri dә Heydәr Әliyevdir. Heydәr Әliyev XX 
әsrdә Azәrbaycan xalqının yetişdirdiyi çox görkәmli sima, dövlәt idarәçiliyi sahәsindә son dәrәcә 
böyük vә tәcrübәli siyasәt adamı, dahi lider idi. Onun zәngin vә mәnalı hәyat yolu elә şәrәfli bir 
tarixdir ki, gәlәcәk nәsillәr bu yolunun hәr anını, hәr sәhifәsini öyrәnәcәk, ondan ibrәt götürәcәklәr. 

Heydәr Әliyevdәn miras qalan tәcrübәnin tәhlili vә qiymәtlәndirilmәsi onu göstәrir ki, hәr bir 
xalqın tarixindә dahi liderlәrin böyük rolu vardır vә belә şәxsiyyәtlәr tarixin inkişafına tәkan vermәyә 
qadirdirlәr. Әsl siyasi lider keyfiyyәtlәrini bütün parlaqlığı ilә nümayiş etdirәn Ümummilli Lider 
xalqı sәfәrbәr etmәklә çox qısa müddәtdә müasir siyasi vә iqtisadi inkişaf ideyalarını reallaşdırmağa 
müvәffәq oldu. Bu günün zirvәsindәn baxdıqda, o illәrdә Heydәr Әliyevin fenomenal liderlik 
keyfiyyәtlәri daha qabarıq sezilir. Ulu Öndәr XXI әsrin hәqiqi lideri kimi, fәrqlәnmәyә müvәffәq 
oldu. Azәrbaycan Respublikasının müstәqilliyinin möhkәmlәndirilmәsi üçün Heydәr Әliyevin 
göstәrdiyi böyük xidmәtlәr, onun bir lider kimi malik olduğu potensialın ifadәsidir. 

Dahi liderlәr o zamanlar tarix meydanına çıxırlar ki, konkret zaman kәsiyindә cәmiyyәt 
qarşısında dayanan möhtәşәm vәzifәlәrin hәlli üçün bütün xalqı hәrәkәtә gәtirәcәk vә 
istiqamәtlәndirәcәk bir rәhbәrә ehtiyac duyulur. Heydәr Әliyevә xalq etimadının göstәrilmәsi vә 
respublikanın rәhbәrliyinә dәvәt edilmәsi dә konkret tarixi ehtiyacdan doğurdu. XX әsrin 90-cı 
illәrindәn etibarәn Azәrbaycan xalqının tarixindә tamamilә yeni bir mәrhәlәnin başlanğıcı qoyuldu. 
İstәr keçmiş SSRİ daxilindә cәrәyan edәn dağıdıcı proseslәr, istәrsә dә respublika daxilindә mәrkәzin 
әdalәtsiz siyasәtinә qarşı baş qaldıran genişmiqyaslı hәrәkatlar son nәhayәtdә Azәrbaycan xalqının 
öz müstәqilliyini bәrpa etmәsinә zәmin yaratdı. Bununla da Azәrbaycanın müstәqil inkişafına, milli-
mәnәvi vә tarixi dәyәrlәrin dirçәlişinә, xalqın öz taleyini vә gәlәcәyini әlinә almasına, dünya birliyi 
arasında öz yerini tutmasına nail olundu. Amma müstәqilliyin ilk illәrinin tәcrübәsi göstәrdi ki, bu 
müstәqilliyi qoruyub inkişaf etdirmәk, qazanılmış olan fürsәtlәrdәn xalqın bu günü vә gәlәcәyi 
naminә bәhrәlәnmәk, dövlәtlәr sırasında layiqli yer tutmaq elә dә asan bir mәsәlә deyil. O vaxt 
hakimiyyәtdә olan qüvvәlәrin tәcrübәsizliyi, sәriştәsizliyi vә milli maraqlardan uzaq olan siyasәti 
nәticәsindә yaranan dәrin böhran ölkәni çox böyük fәlakәtlәrlә üzbәüz qoydu. Sosial, iqtisadi, siyasi 
hәrbi böhran hökm sürürdü vә ölkәni xaos, anarxiya, hәrc-mәrclik bürüdü. Azәrbaycan torpaqlarının 
20%-ә qәdәri Ermәnistanın işğalçı qüvvәlәri tәrәfindәn zәbt edildi vә ölkә mәhv olmaq tәhlükәsi ilә 
üzlәşdi. O illәrdә baş verәn iqtisadi tәnәzzül ölkәmizi çox çәtin vәziyyәtә salmışdı, praktiki olaraq 
sәnaye vә kәnd tәsәrrüfatı sektorları dağıdıldı. Beynәlxalq alәmdә ölkәnin әvvәllәr mövcud olan 
nüfuzu әn aşağı hәddә düşdü vә nәticәdә Azәrbaycan dünyanın siyasi sәhnәsindә tәklәndi. 

Gәnc respublikanın qarşılaşdığı hәrbi-siyasi böhran, xalqın gündәn-günә ağırlaşan hәyat tәrzi, 
dövlәtçiliyin sınağa çәkilmәsi cәmiyyәtin hәyatında dәyişikliklәr yarada bilәcәk fenomen şәxsiyyәtin 
ali siyasәt meydanına gәlmәsini tәlәb edirdi. Mәlumdur ki, Azәrbaycanı bu dәrin vә tәhlükәli 



Milli Tәhlükәsizlik vә Hәrbi Elmlәr – National Security and Military Sciences  
№2 (6)/2020 

HӘRBİ-XÜSUSİ ELMLӘR MILITARY SPECIAL SCIENCES 
 

34 

böhrandan böyük dövlәt xadimi Ulu öndәr Heydәr Әliyev çıxardı. Xalqın tәlәbi ilә Azәrbaycanın 
rәhbәrliyinә qayıdan Ulu öndәr Heydәr Әliyev ölkәnin ağır günlәrindә bütün xalqı öz әtrafında 
birlәşdirәn vә onun gücünü düzgün istiqamәtlәndirәn Ümummilli Liderә çevrildi. Dövlәt idarәçiliyi 
sahәsindә zәngin tәcrübәyә malik olan Heydәr Әliyevin müdrik daxili vә xarici strateji kursu ölkәni 
bürümüş dәrin siyasi, iqtisadi, sosial vә psixoloji böhran vә sarsıntılardan çıxararaq, müstәqilliyin 
әbәdi yolu ilә inamla irәlilәmәsi üçün möhkәm zәmin yaratdı. Onun gәlişi ilә Azәrbaycanın 
müstәqilliyi dönmәz xarakter aldı, çox keçmәdi ki, Azәrbaycan daxili parçalanmadan, vәtәndaş 
müharibәsi tәhlükәsindәn, xaos vә özbaşınalıqlardan xilas oldu, daxili vә xarici tәhdidlәrin qarşısının 
alınması üçün ciddi tәdbirlәr hәyata keçirildi, real ordu quruculuğunun әsası qoyuldu, dövlәtin 
siyasәtinә vә bütünlükdә dövlәt quruculuğuna yeni mәzmun verildi, xalqın dinc vә әmin-amanlıq 
içindә yaşayışına obyektiv imkanlar yaradıldı. Bir sözlә, Ulu öndәr Heydәr Әliyev Azәrbaycanın 
müstәqilliyinin xilaskarına çevrildi. 

Azәrbaycanın Ümummilli lideri Heydәr Әlirza oğlu Әliyev dahilәrә mәxsus olan liderliyin 
aşağıdakı xarakterik xüsusiyyәtlәri diqqәtlәri cәlb etmişdir: siyasi uzaqgörәnlik, cәsarәt vә qәtiyyәt, 
polad iradә, dәrin tәfәkkür vә ensiklopedik bilik, özünә inam, böyük sәbir, fenomenal yaddaş, 
tәşәbbüskarlıq, cazibәdar natiqlik – öz ideya vә fikirlәrini sadә dildә xalqa çatdırmaq mәharәti. 

Heydәr Әliyev uzaqgörәn lider kimi hәr zaman böyük rәğbәt vә ehtiramla xatırlanır. Uzaq vә 
böyük planlar qurmaq Ümummilli Liderimizin siyasi rәhbәrliyinin mühüm cizgisi idi. O, bir neçә on 
il bundan sonra görülәcәk işlәri bu gün hәyata keçirmәyi vә çoxgedişli kombinasiyalar qurmağı 
bacaran nadir keyfiyyәtlәrә malik uzaqgörәn siyasәtçi vә tәcrübәli dövlәt xadimi idi [4, s. 116]. Onun 
bu sahәdәki fitri istedadı vә fövqәladә qabiliyyәti, hadisәlәri öncә görmәk mәharәti siyasәt alәminә 
qәdәm qoyduğu ilk günlәrdәn özünü büruzә vermişdi. Tәsadüfi deyil ki, onun atdığı addımlar, irәli 
sürdüyü problemlәr, qәbul etdiyi qәrarlar, söylәdiyi fikirlәr öz aktuallığı, düzgünlüyü vә obyektivliyi, 
hәr cәhәtdәn ölçülüb-biçildiyindәn әtraflardakıları heyrәtlәndirmiş, siyasәt alәminin patriarxı adını 
qazandırmışdır [5]. 

Hәlә Azәrbaycan keçmiş Sovetlәr Birliyin tәrkibindә olduğu bir dövrdә mühüm siyasi, iqtisadi 
vә ideoloji әhәmiyyәt kәsb edәn tarixi qәrarların qәbul edilmәsi, hәqiqәtәn, böyük uzaqgörәnlik vә 
cәsarәt tәlәb edirdi. Cәsarәtli vә uzaqgörәn siyasәtçi, müdrik dövlәt rәhbәri olan Heydәr Әliyev 
Azәrbaycanın müstәqillik üfüqlәrini hәlә sovet hakimiyyәti illәrindә respublikaya rәhbәrlik etdiyi 
dövrlәrdә yaxşı görürdü. 1969-cu ilin iyulunda Heydәr Әliyevin respublika rәhbәri seçilmәsi ilә 
Azәrbaycanın taleyindә vә tarixindә dönüş başlandı. Xalqımızın mәnәvi-әxlaqi dәyәrlәrinә söykәnәn 
genişmiqyaslı vә cәsarәtli tәdbirlәrin hәyata keçirilmәsi insanlarda nәinki milli ruhun vә özünüdәrkin 
oyanışını şәrtlәndirdi, hәmçinin onların ictimai fәallığı vә işgüzarlığının yüksәlmәsinә tәkan verdi. 
Milli qürur hissinin güclәnmәsi, milli şüurun yüksәlmәsi sosial-iqtisadi vә mәdәni hәyatın bütün 
sahәlәrinin dirçәlişi üçün zәmin oldu. Azәrbaycanı müstәqillik idealına tәrәf aparmaq üçün Heydәr 
Әliyevin qarşısında o zaman iki әsas vәzifә dururdu: birincisi, Azәrbaycanın iqtisadiyyatını inkişaf 
etdirib müstәqil ölkә kimi yaşaya bilәcәk bir sәviyyәyә qaldırmaq idi. Ona görә 1969–1982-ci illәri 
müstәqilliyin iqtisadi әsaslarını yaratmaq mәrhәlәsi adlandırmaq olar. Azәrbaycana rәhbәrlik etmәyә 
başladığı ilk gündәn o zaman әn geridә qalmış respublikalardan biri sayılan Azәrbaycanı qısa vaxt 
әrzindә keçmiş Sovet İttifaqının әn qabaqcıl respublikaları sәviyyәsinә qaldıran, sürәtli inkişafını 
tәmin edәn bu yorulmaz insanın gördüyü böyük quruculuq işlәrinә bu gün tarixin prizmasından nәzәr 
saldıqda onun cәsarәtinә, tәşәbbüskarlığına vә uzaqgörәnliyinә heyrәt etmәmәk olmur. İkinci vәzifә 
isә ölkәnin milli elmi potensialın yüksәldilmәsi, ixtisaslı kadrlara olan ehtiyacın ödәnilmәsi 
olmuşdur. Bu sәbәbdәn ölkәmizin sonrakı taleyindә vә inkişafında mühüm rol oynayan yüzlәrlә 
azәrbaycanlı gәnc oxumaq üçün keçmiş Sovetlәr İttifaqının әn güclü ali mәktәblәrinә göndәrildi. Bu 
uzaqgörәn addım vәtәnpәrvәr, dövlәtinә vә millәtinә sadiq olan yüksәkixtisaslı mütәxәssislәrin 
respublikamızın bütün dövlәt strukturlarında müxtәlif vәzifәlәrdә yer almasına gәtirib çıxardı. Bu 
baxımdan hәrbi kadrları xüsusi qeyd etmәk lazımdır. Fitri istedadı vә iti fәhmi hesabına ölkәmizin 
perspektiv müstәqilliyini proqnozlaşdıran Heydәr Әliyev, hәlә Sovet imperiyasının dünyaya meydan 

oxuduğu dövrdә milli zabit kadrlarının gәlәcәk dövlәtçilik baxımından vacibliyini nәzәrә alaraq, 
onların yetişdirilmәsi istiqamәtindә mәqsәdyönlü addımlar atmağa başlamışdı. 

Hәmin dövrdә Azәrbaycan ildә tәxminәn 60 min gәnci ordu sıralarına göndәrirdi. Ancaq 
onların әksәriyyәti inşaat batalyonlarında xidmәt keçirdi. Hәrbi hissәlәrdә azәrbaycanlı zabitlәri isә 
necә deyәrlәr, barmaqla saymaq olardı. Müttәfiq respublikalarda hәrbi tәdris mәktәblәri, әsasәn, 
Rusiya, Ukrayna vә Belarusiyada fәaliyyәt göstәrirdi. “Bunları görәndә, düşünürdüm ki, yaxşı, biz 
Sovet İttifaqının bәrabәrhüquqlu müttәfiq respublikasıyıq, böyük sәlahiyyәtlәrimiz var. Biz nә üçün 
ordudan tәcrid olunuruq?” – bu sözlәri mәrhum Heydәr Әliyev 2003-cü il aprelin 21-dә, Cәmşid 
Naxçıvanski adına hәrbi mәktәbin 30 illik yubileydә çıxış edәrkәn demişdi. [6] Ona görә dә 
Ümummilli Liderin hәyata keçirmәk istәdiyi әsas mәsәlәlәrdәn biri azәrbaycanlılar arasında hәrbi 
kadrların yetişdirilmәsi idi. Sovet rejiminin әn güclü vaxtlarında Azәrbaycanda milli hәrbi kadr 
hazırlığı üçün baza rolunu oynayacaq mәktәbin yaradılmasına rәsmi Moskva müxtәlif bәhanәlәrlә 
qarşı çıxırdı. Tәsadüfi deyil ki, hәmin dövrdә Bakıya tәşrif buyuran çeşidli komissiyalar 
Azәrbaycanda belә bir hәrbi mәktәbә ehtiyac olmadığını “әsaslandırmağa” çalışırdılar. Amma 
H.Әliyev bu cәhdlәrin qarşısını qәtiyyәtlә almağı bacardı. 1971-ci ildә Moskvanın etdiyi etirazlara 
baxmayaraq, onun böyük hünәri vә cәsarәti nәticәsindә Azәrbaycanda Çәmşid Naxçıvanski adına 
hәrbi lisey yaradıldı vә hәmin liseyi gәlәcәk müstәqil Azәrbaycanın hәrbi kadrları üçün güclü 
qaynağa, mәnbәyә çevirә bilmişdi. Bu liseyin yaradılması azәrbaycanlılar arasında hәrbi sahәyә 
marağın kütlәvi xarakter almasına sәbәb oldu. 70-ci illәrdә hәmin mәktәbin kursantı olan gәnclәr bu 
gün müstәqil Azәrbaycanın Silahlı Qüvvәlәrinin komandirlәri, generallarıdır vә onlar ölkәnin hәrb 
salnamәsinә yaddaqalan sәhifәlәr yazmışdır. Tәkcә onu demәk kifayәtdir ki, ölkәmiz Ermәnistanın 
tәcavüzünә mәruz qalan zaman adıçәkilәn tәhsil ocağının mәzunları ermәni işğalçılarına qarşı 
vuruşlarda әsl qәhrәmanlıq nümunәlәri göstәrmişdir. Çox sonralar, 2003-cü ilin aprel ayında hәmin 
liseyin 30 illik yubileyindә Heydәr Әliyev deyirdi: “Bu mәktәbi yaradanda heç ağlıma gәtirә 
bilmәzdim ki, 30 ildәn sonra mәn yenә dә bu mәktәblә bir yerdә onun yubileyini keçirәcәyәm. Ancaq 
bu, mәnә qismәt olub vә çox şadam ki, hәqiqәtәn belә şәrәfli iş mәnә nәsib olubdur. 1972–1973-cü 
illәrdә mәktәbә daxil olmuş gәnclәr, uşaqlar indi burada çıxış edirlәr. İndi onlar generallar, 
polkovniklәrdir. Korpusa komandanlıq edirlәr, böyük hәrbi hissәlәrә komandanlıq edirlәr” [7]. 

Heydәr Әliyev polad iradәli şәxsiyyәt idi, millәtin vә dövlәtin tәrәqqisi yolunda riskә getmәyi 
bacarırdı vә canından keçmәyә belә hazır idi. Sovet qoşunlarının 1990-cı ilin 20 yanvarında Bakıda 
törәtdiyi qanlı qırğınla әlaqәdar Heydәr Әliyev ertәsi gün Kreml rejiminin tәqiblәrinә vә sәhhәtinin 
ağır olmasına baxmayaraq, özünün vә oğlu İlham Әliyevin hәyatını riskә qoyaraq imperiyanın 
paytaxtı Moskvada, Azәrbaycanın daimi nümayәndәliyinә gedәrәk orada bәyanat vermiş, SSRİ 
hakimiyyәtinin Azәrbaycan xalqına qarşı hәyata keçirdiyi kütlәvi qırğın әmәliyyatını pislәmişdi. 
Daha sonra Heydәr Әliyev Sovet İttifaqı Kommunist Partiyası üzvlüyündәn bәyanatla çıxaraq, ona 
qarşı olan tәqiblәrdәn çәkinmәdәn, Azәrbaycana – anadan olduğu doğma Vәtәni Naxçıvana getmiş 
vә hәmin ildә Azәrbaycan Ali Sovetinә deputat seçilmişdi. Tezliklә muxtar respublikaya blokada 
şәraitindә rәhbәrlik onun üzәrinә qoyuldu. Ulu Öndәrin burada gerçәklәşdirdiyi zәruri tәdbirlәrlә 
Naxçıvan işğaldan xilas edildi, qәbul edilmiş tarixi qәrarlarla dövlәtçiliyimizin bәrpası naminә ciddi 
addımlar atıldı.  

Azәrbaycanı sovet keçmişinә bağlayan tellәri qıran, müstәqillik simvollarını xalqa qaytaran da 
mәhz Ümummilli Lider oldu. 90-cı illәrin әvvәlindә Naxçıvan Muxtar Respublikasına rәhbәrlik edәn 
Heydәr Әliyev zamanın diktәsi ilә siyasi proseslәrdә fәal iştirak etmiş, Azәrbaycanın dövlәt 
müstәqilliyinә real zәmin formalaşdırmışdır. Azәrbaycan xalqı yaxşı bilir ki, SSRİ hökumәtinin hәlә 
fәaliyyәtdә olduğu dövrdә, Muxtar Respublikada Sovet İttifaqının qorunub saxlanmasına dair 
referendumun keçirilmәsinә yol verilmәmişdir. Naxçıvan Muxtar Respublikası keçmiş SSRİ-nin 
qalıb-qalmaması barәdә sәsvermә prosesindә iştirakdan imtina edәn yeganә mәkan oldu. Naxçıvan 
Muxtar Respublikasının adından “Sovet Sosialist” sözlәri çıxarılmış, cümhuriyyәt dövrünün 
atributları bәrpa olunmuşdu. Azәrbaycanın müstәqillik rәmzi olan üçrәngli bayrağımız hәlә 1991-ci 
ilin 17 noyabrında ilk dәfә olaraq mәhz Naxçıvan Muxtar Respublikasının rәsmi bayrağı kimi qәbul 

edildi. SSRİ-nin mövcud olduğu bir dövrdә belә bir qәrarın qәbul vә icra edilmәsi tam mәnası vә 
mәntiqi ilә de-fakto SSRİ-nin tәrkibindәn çıxmaq, әn azı bu dövlәtin çәrçivәsindә müstәqil dövlәt 
qurumu yaratmaq demәk idi. Bütün bunlar yüksәk siyasi sәriştә vә qeyri-adi cәsarәt, hәmçinin 
uzaqgörәnlik tәlәb edirdi ki, bunu da Ulu öndәr Heydәr Әliyev nümayiş etdirdi. Nәticәdә, müstәqil 
Azәrbaycan Respublikası yarandı. Müstәqil Azәrbaycanın keşiyindә xalqın arxalandığı Heydәr 
Әliyev dayandı. 

Azәrbaycan xalqı müstәqillik әldә etdikdәn sonra, ermәni işğalçılarının aramsız hücumları, 
AXC-Müsavat iqtidarının sәriştәsiz siyasәti, Cәnubda “Talış Muğan Respublikası”nın elan edilmәsi, 
şimalda “Sadval” tәşkilatının әrazi iddiaları vә Gәncәdә Surәt Hüseynova mәxsus hәrbi hissәnin 
әmәllәri hәmin dövrdә ölkәmizin dәhşәtli siyasi kataklizmlәr mәrhәlәsindә olduğunu bir daha 
tәsdiqlәyir. Ümummilli Liderin belә bir vәziyyәtdә 1993-cü il iyunun 9-da xalqın tәkidli istәyinә sәs 
verәrәk Bakıya qayıtması isә onun nә qәdәr qәtiyyәtli, prinsipial, heç bir riskdәn çәkinmәyәn, 
dövlәtinin taleyinә biganә qalmayan fenomen şәxsiyyәt olduğunu bir daha tәsdiqlәyir. O vaxt 
Azәrbaycanı, Azәrbaycan xalqını böyük bәladan, dәhşәtli fәlakәtdәn Heydәr Әliyev fenomeni, 
Heydәr Әliyev cәsarәti vә müdrikliyi qoruyub saxladı. Әgәr bu böyük şәxsiyyәt olmasaydı, 
Azәrbaycanı heç bir qüvvә qurtara bilmәzdi. 

Bu gün ölkәnin istәr regionda, istәrsә da dünyada tutduğu mövqeyә vә rola nәzәr salsaq tam 
әminliklә söylәmәk olar ki, Heydәr Әliyevin uzaqgörәn vә cәsarәtli siyasәti nәticәsindә әldәn 
getmәkdә olan müstәqilliyimiz, milli azadlığımız qorunub saxlanıldı, ölkәdә hakimiyyәt böhranına 
son qoyuldu, digәr torpaqlarımızın düşmәn işğalına mәruz qalmasının qarşısı alındı. Azәrbaycanda 
bugünkü sürәtli inkişafın kökündә dayanan sabitlik qısa zaman kәsiyindә bәrqәrar oldu vә ölkә öz 
tarixi missiyasını yerinә yetirmәk imkanını әldә etdi. Onun qeyri-adi әzmkarlığı, iradәsi vә siyasi 
zәkası sayәsindә Azәrbaycanın beynәlxalq alәmdәn tәcridolunma tәhlükәsi aradan qaldırılmış vә ölkә 
dünya dövlәtlәri arasında özünә layiq yer qazanmışdır. Qısa müddәtdә Ulu Öndәrimizin uzaqgörәn 
müdrik siyasәti nәticәsindә Azәrbaycanın beynәlxalq imici dәyişdi, ölkәmiz dünyanın siyasi vә 
iqtisadi arenasının fәal subyektlәrindәn birinә çevrildi. Ölkә mötәbәr beynәlxalq strukturlara siyasi 
vә sosial-mәdәni cәhәtdәn inteqrasiya olunaraq, 150-dәn çox dövlәtlә diplomatik әlaqәlәr qurdu. 
Bütün bunlar Ermәnistan – Azәrbaycan, Dağlıq Qarabağ münaqişәsinә dünya birliyinin baxışlarının 
dәyişmәsindә dә mühüm rol oynamaqla yanaşı, beynәlxalq ictimaiyyәtin ölkәmizin әrazi 
bütövlüyünә, әdalәtli mövqeyinә daha böyük dәstәk vermәsinә sәbәb olmuşdur. Dağlıq Qarabağ 
münaqişәsi ilә bağlı BMT Tәhlükәsizlik Şurasının qәbul etdiyi 4 qәtnamәdә başqa bir dövlәtin 
әrazisinin güc tәtbiq etmәk yolu ilә әlә keçirilmәsinin yolverilmәzliyi vә Azәrbaycanın әrazi 
bütövlüyü, suverenliyi vurğulanmış, Dağlıq Qarabağ Azәrbaycanın bir hissәsi kimi tanınmış, zәbt 
olunmuş Azәrbaycan torpaqlarından işğalçı qüvvәlәrin qeyd-şәrtsiz çıxması çağırışı әksini tapmışdır. 
Habelә ATӘT vә Avropa Şurasının müvafiq sәnәdlәri vә qәrarlarında Azәrbaycanın suverenliyi, 
әrazi bütövlüyü vә beynәlxalq sәviyyәdә tanınan sәrhәdlәrinin toxunulmazlığını tәsdiqlәnir. Bütün 
bunlar Heydәr Әliyevin uğurlu uzaqgörәn vә düşünülmüş siyasәti sayәsindә baş vermişdir. 

Azәrbaycan Respublikasının Prezidenti İlham Әliyevin qeyd etdiyi (10 may 2004-cü il) kimi: 
“Ümummilli lider Heydәr Әliyevin uzaqgörәn siyasәti nәticәsindә Azәrbaycan beynәlxalq tәcriddәn 
çıxdı. Bu gün Azәrbaycan beynәlxalq alәmdә çox görkәmli yer tutur, beynәlxalq tәşkilatların üzvüdür, 
onlarda fәal iştirak edir. Bütün dövlәtlәr tәrәfindәn tanınır. Azәrbaycanın böyük hörmәti var. Artıq, 
demәk olar ki, regional mәsәlәlәrdә Azәrbaycanın sözü hәlledicidir. Azәrbaycanın iştirakı olmadan 
bölgәdә heç bir regional layihә hәyata keçirilә bilmәz. Belәliklә, Azәrbaycan region üçün mәrkәzә 
çevrilmişdir. Bizim nüfuzumuz artır, gücümüz artır. Bu, bizә imkan verәcәk ki, qarşımızda duran 
bütün mәsәlәlәri öz xeyrimizә hәll edәk. Bütün bunlar Heydәr Әliyevin xidmәtlәridir” [8]. 

Ümummilli Liderimiz Heydәr Әliyevin siyasi uzaqgörәnliyinin vә siyasi iradәsinin mәntiqi 
nәticәsi olaraq, 1994-cü ildә “Әsrin müqavilәsi”nin әfsanәdәn reallığa çevrilmәsi ölkәnin bütün 
strateji әhәmiyyәtli sahәlәrinin dinamik inkişafına güclü tәkan verdi. “Әsrin müqavilәsi”nin 
imzalanmasından sonra Azәrbaycan iqtisadiyyatında dönüş yarandı vә böyük işlәr görülmәyә 

başlandı. Daha sonra Azәrbaycan neftinin dünya bazarlarına nәqli istiqamәtindә müstәsna әhәmiyyәt 
kәsb edәn tәdbirlәr görüldü vә mühüm әmәkdaşlıq layihәlәri gerçәklәşdirildi. 

Heydәr Әliyevin fitri liderlik istedadı nüfuzedici natiqlik bacarığında da özünü göstәrmişdi. Bu 
bacarıq Ulu Öndәrә insanların beyninә vә qәlbinә asanlıqla yol tapmağa, geniş xalq kütlәlәri ilә 
istәnilәn sәviyyәdә ünsiyyәt qurmağa vә onları öz arxasınca aparmağa imkan verirdi. Onun dәrin 
mәntiqli nitqi, natiqlik mәharәti, söz seçmәk bacarığı, auditoriya ilә ünsiyyәt qurmaq sәriştәsi 
dinlәyәnlәri mәftun edirdi. ABŞ-ın keçmiş prezidentlәrindәn olan Corc Buş isә demişdir: “Dünyada 
tanınmış görkәmli dövlәt xadimi Heydәr Әliyevin şәksiz liderliyinә, cәsarәtinә, misilsiz 
dünyagörüşünә vә nadir natiqlik istedadına valehәm” [9]. 

Müasir siyasi texnologiyalarda lider üçün xarizma mәsәlәsi çox vacib şәrt hesab edilir. Heydәr 
Әliyevin hәyat vә fәaliyyәtinә qısa nәzәr salmaq kifayәtdir ki, onun xarizmatik lider vә unikal tarixi 
şәxsiyyәt kimi formalaşmasını şәrtlәndirәn bir sıra sәciyyәvi cәhәtlәr aydın görünsün. Tarixi tәcrübә 
tәsdiqlәyir ki, dövlәt müstәqilliyinin qorunub saxlanılması, onun qazanılmasından daha ağrılı vә çәtin 
prosesdir. Belә bir ziddiyyәtli vә mürәkkәb mәrhәlәdә dövlәtin xilası mәhz xarizmatik liderlәrdәn 
asılı olur. 1993-cü ilin iyununda ölkәdә yaşanan tәlatümlәr dә tәsdiqlәdi ki, yalnız dәmir iradәyә, fitri 
idarәçilik keyfiyyәtlәrinә, geniş siyasi dünyagörüşünә malik xarizmatik lider Azәrbaycanın dövlәt 
müstәqilliyini qorumaq, möhkәmlәndirmәk vә yaşatmaq kimi ağır missiyanın öhdәsindәn uğurla gәlә 
bilәr. Mәhz Ulu Öndәr xarizmatik liderliyi sayәsindә Azәrbaycan mәhv olmaqdan, parçalanmaqdan, 
xalqımız bәrpa etdiyi müstәqilliyini yenidәn itirmәk tәhlükәsindәn xilas oldu. 

Xeyirxahlıq vә alicәnablıq, inam vә etibar, tәmkin vә sәmimiyyәt, zәka, sәbat, diqqәt kimi 
cәhәtlәr Heydәr Әliyevin tәbiәtinә xas olan xüsusiyyәtlәr idi. Bu xüsusiyyәtlәr onun insanlara 
sevgisini, humanist duyğularını üzә çıxarır, eyni zamanda, Heydәr Әliyevi insanlara daha da sevdirir, 
onu xarizmatik liderә çevirirdi. Cәnab İlham Әliyev demişdir: “Mәn prezidentә xalqın mәhәbbәtini, 
xalqın inamını öz gözümlә gördüm, çünki prezidentin bütün bölgәlәrә sәfәrlәrindә mәn onun 
yanındaydım. Mәn bildim ki, xalq Heydәr Әliyevә inanır, Heydәr Әliyevi dәstәklәyir, Heydәr Әliyevi 
sevir vә Heydәr Әliyevә alternativ görmür” [9]. 

Görkәmli Amerikalı yazıcı-publisist Çon Maksvell “Liderliyin inkaredilmәz 21 qanunu” 
kitabın da belә yazmışdı: “Liderin miqyası onun özündәn sonra qoyub getdiyi irslә ölçülür”. 

 
Nәticә 

 

Unudulmaz Liderimiz Heydәr Әliyevin miras qoyduğu zәngin irs, misilsiz sәrvәt, ölmәz 
ideyalar bu gün dә yaşayır vә bizi inamla gәlәcәyә aparır. Bu dövlәtin banisi sayılan Heydәr Әliyevin 
bizә miras qoyub getdiyi müstәqilliyimizin gündәn-günә möhkәmlәnmәsi, ölkәmizin dünya 
dövlәtlәri sırasında öz layiqli yerini tutması üçün misilsiz işlәr görülmüşdür vә görülür. Azәrbaycanın 
bu gün әldә etdiyi bütün nailiyyәtlәrin kökündә Heydәr Әliyevin yeni Azәrbaycanı qurmaq vә 
yaratmaq ideyaları, onun müstәqilliyini әbәdilәşdirmәk arzuları dayanır. O, xalqa vә Vәtәnә sonsuz 
sevgisi, dövlәtçiliyә hәdsiz sәdaqәti ilә indiki vә gәlәcәk nәsillәrә örnәk ola bilәcәk bir fәaliyyәt 
nümunәsi, әsl siyasi liderlik mәktәbi miras qoymuşdur. O, dahi lideri kimi Azәrbaycanın gәlәcәyini 
fikirlәşәrәk banisi olduğu dövlәtçilik irsinin әbәdiliyini tәmin edәcәk, qüdrәtli varis vә lider 
yetişdirmişdir. Bu gün Ulu Öndәrin ölkәmizin inkişafı sahәsindә başladığı nәhәng işlәr, möhtәşәm 
layihәlәr – daxili sabitliyin inkişaf etdirilmәsi vә faktiki olaraq, siyasi hәmrәyliyin vә milli birliyin 
möhkәmlәndirilmәsi, iqtisadiyyatımızın dinamik inkişafı, xalqımızın sosial rifahının yüksәlmәsi 
Ümummilli Liderin layiqli davamçısı Prezident İlham Әliyevin gәrgin әmәyi vә siyasi iradәsi ilә 
hәyata keçirilir. Ölkәmiz Heydәr Әliyev yolu ilә qәtiyyәtlә irәlilәyir vә Prezident İlham Әliyevin 
rәhbәrliyi ilә müasir inkişaf tariximizin yeni salnamәsi yaranır. 

Аннотация 
Особенности лидерства в наследии Гейдара Алиева 

Рашад Тахиров 
 

Настоящий политический лидер – это человек, который предвидит возникающие 
потребности, ход истории и показывает правильный путь. Великие личности навсегда вписали 
свои имена в историю, продвигая политические, экономические и другие процессы на благо 
своих народов. Таким лидером является архитектор современного Азербайджана Гейдар 
Алиев, и именно благодаря его феноменальным лидерским качествам Азербайджан вышел из 
военно-политического кризиса, прошел путь устойчивого и стабильного развития, стал 
надежным партнером среди государств мира и сегодня добивается больших успехов. 

Ключевые слова: лидер, лидерство, смелость, предусмотрительность, воля, 
решительность, уверенность в себе, инициативность, харизматичность. 
 

Abstract 
Features of leadership in the legacy of Heydar Aliyev 

Rashad Tahirov 
 

A true political leader is a person who anticipates emerging needs, the course of history and 
shows the right path. Great personalities forever inscribed their names in history, promoting political, 
economic and other processes for the benefit of their peoples. Heydar Aliyev is a best example of 
political leader and thanks to his phenomenal leadership qualities, Azerbaijan has overcome the 
military-political crisis, embarked on the path of sustainable and stable development, has become a 
reliable partner among the countries of the world and today is making great strides. 

Keywords: leader, leadership, courage, foresight, will, determination, self-confidence, 
initiative, charisma. 

Xülasә. Mәqalәdә kursantların Hәrbi Liseydә xidmәti tәdris vә әmәyi әhatә edәn mürәkkәb 

fәaliyyәt növü kimi tәhlil edilir. Kursantların müvәffәqiyyәt göstәricisinә tәsir edәn amillәrin 
öyrәnilmәsi aktual problemlәrdәndir. Kursantların sosial-demoqrafik mәlumatlarının onların tәdris 
vә intizam göstәricilәrinә tәsirini aydınlaşdırmaq üçün eksperimental-psixoloji tәdqiqat aparılmış vә 
ailә formasından asılı olaraq onların intizam vә tәdrisindә alınan nәticәlәr müqayisәli şәkildә tәhlil 
edilmişdir. Tam vә natamam ailәli kursantların tәdris göstәricilәrindә olmasa da, intizam göstәricilәri 
arasında statistik әhәmiyyәtli fәrq aşkarlanmışdır. Mәqalәdә ailә formasından asılı olaraq kursantların 
intizam göstәricilәrindә statistik әhәmiyyәtli fәrqin sәbәbi araşdırılır. 

Açar sözlәr: kursant, tәhsil vә xidmәti fәaliyyәt, müvәffәqiyyәt, tәdris, intizam, tam ailә, 
natamam ailә, statistik tәhlil, reqressiya. 
 

Hәrbi xidmәtә qәdәr artıq formalaşmağa başlamış kursant şәxsiyyәti sabit xarakter daşımır, 
әksinә dinamik olub hәrbi tәlim, tәhsil, tәrbiyә prosesindә daha da inkişaf edir. Hәrbi Liseydә tәhsil 
almağa başlayan kursant gәlәcәyin zabiti olmaq üçün müәyyәn inkişaf yolu keçmәlidir. Hәrbi xidmәt 
– hәm tәdrisi, hәm dә әmәyi әhatә edәn mürәkkәb fәaliyyәt növüdür. Hәrbi tәhsil hәrbi xidmәtin 
böyük bir hissәsini tәşkil edir, kursantlar bilik vә vәrdişlәr aşılayır.  

Hәrbi tәhsil müәssisәsinә qәbul olmaq üçün bütün yoxlanış vә imtahanlardan keçәn kursant 
tamamilә yeni bir mühitә düşür. Bu zaman ona hәrbi tәhsil müәssisәsinә xas olan müxtәlif amillәr 
tәsir edir: 

Bioloji amil – yuxu vaxtının mәhdudlaşdırılması, yemәklәrin çeşidlәrindә, miqdar vә 
keyfiyyәtindә mәhdudiyyәt, sistematik fiziki fәaliyyәt (sıra hazırlığı, bәdәn tәrbiyәsi dәrs saatlarının 
artması). 

Sosial-psixoloji amil – ünsiyyәt iyerarxiyası, tabelilik, davranış normalarının ciddi şәkildә 
tәnzimlәnmәsi, ehtiyac vә maraqların hәyata keçirilmәsindә mәhdudiyyәtlәr, gün rejiminin ciddi 
tәnzimlәnmәsi, daxili naryadların aparılması, hәrbi forma, mәlumat әldә etmәyә qoyulan 
mәhdudiyyәtlәr, valideynlәri vә dostları ilә ünsiyyәtdә mәhdudiyyәtlәr, qrup fәaliyyәtlәrinin 
üstünlük tәşkil etmәsi, ciddi intizam, eynicinsli mühitdә ünsiyyәt, asudә vaxtın mәhdud olması, 
sәrbәst mәişәt hәyatına keçid, daim müşahidә vә nәzarәt altında olmaq, kazarma yaşayış şәraiti. 

Pedaqoji amil – әnәnәlәrin mәnimsәnilmәsi, keyfiyyәtlәrin formalaşmasıdır: fәrdi intizam vә 
çalışqanlıq, mәsuliyyәt, әmrlәri dәqiq vә vaxtında yerinә yetirmәyә hazırolma, qәtiyyәt, dözümlülük 
vә özünü idarәetmә, müәllimlәrin dәyişmәsi, hәr bir müәllimin tәlәblәrindә fәrq, özünә xidmәt 
bacarıqlarının әldә edilmәsi. 

Kursantların Hәrbi Liseydә tәhsili zamanı onların müvәffәqiyyәt göstәricilәri tәdris vә intizam 
meyarları әsasında ölçülür. 

Hәrbi kollektivlәrdә dә uğurlu fәaliyyәtin tәminatçısı hәrbi nizamnamә normaları çәrçivәsindә 
fәaliyyәtdir ki, qrupdaxili subordinasiya, qarşılıqlı hörmәt vә s. prinsiplәrә әsaslanan normal davranış 
hәrbi qrupda tarazlığın әldә olunmasına yönәlmәlidir [1, s.82].  

Hәrbi intizam – yüksәk döyüş qabiliyyәtli vә hazırlıqlı ordunun әsas şәrtidir. Ümumdövlәt 
intizamı kimi hәrbi intizam da eyni hüquqi vә mәnәvi prinsiplәrә әsaslanır. Bütün Azәrbaycan 
vәtәndaşları kimi hәrbi qulluqçular Azәrbaycan Respublikasının qanunlarının tәlәblәrinә şüurlu 
surәtdә ciddi riayәt edirlәr. Bununla yanaşı, silahlı qüvvәlәrdә hәrbi intizamın öz xüsusiyyәtlәri var. 



Milli Tәhlükәsizlik vә Hәrbi Elmlәr – National Security and Military Sciences  
№2 (6)/2020 

HӘRBİ-XÜSUSİ ELMLӘR MILITARY SPECIAL SCIENCES 
 

40 

Silahlı Qüvvәlәr sıralarına daxil olarkәn Hәrbi And içәn hәrbi qulluqçular Vәtәnә sadiq olmaqla 
yanaşı, çәtinliklәrә dözmәyә, intizamlı olmağa da and içirlәr vә andı pozarlarsa, Azәrbaycan 
Respublikasının qanunlarına әsasәn, mәsuliyyәt daşımağa hazır olduqlarını dәrk edirlәr. Azәrbaycan 
Respublikası Silahlı Qüvvәlәrindә hәrbi intizam “İntizam Nizamnamәsi” ilә tәnzimlәnir. 

İntizam – hәrbi qulluqçunun emosional-iradi aktlarının qarşılıqlı әlaqә sistemidir, hәrbçilәr 
tәrәfindәn şüurlu vә şüursuz olaraq hәyata keçirilir [2, s.50].  

İnsan psixi proseslәrinin intellektual, emosional vә iradә kimi üç sferasının olduğunu nәzәrә 
alaraq, intizamlılığı da komponentlәrә ayırmaq olar: 

1. İntizamlılığın intellektual komponentinin mühüm xarakteristikaları bunlardır: hәrbi 
qulluqçuların öz vәzifә borclarını bilmәsi, yüksәk tәşkilatçılığın zәruriliyinin dәrk edilmәsi vә 
müәyyәnlәşdirilmiş qaydalara daim әmәl olunması, bu vә ya digәr hәrәkәtin nәticәlәrini 
proqnozlaşdırmaq vә qabaqcadan görmәk bacarığı vә s.  

2. İntizamlılığın emosional komponenti bir çox hallarda insanın sinir sisteminin vәziyyәti ilә 
müәyyәn edilir. Gündәlik hәrbi xidmәt zamanı hәrbi qulluqçularda mәnfi emosiyalar (sıxıntı 
vәziyyәti, ümidsizlik, hәyәcan, frustrasiya, narahatçılıq vә s.) әmәlә gәlir ki, bunlar da onların hәrbi 
xidmәtinә mәnfi tәsir göstәrir. Sinir sistemi güclü olan hәrbi qulluqçular bu vәziyyәtin öhdәsindәn 
asanlıqla gәlsәlәr dә, zәif sinir sistemi olanlarda mәnfi emosiyalar uzun müddәt qalır bu da onların 
intizamlıq sәviyyәsinin aşağı düşmәsinә sәbәb olur.  

3. İntizamlılığın iradәlik komponenti. Bu komponenti nәzәrdәn keçirәrkәn hәrbi qulluqçunun 
kollektivdә davranışına özünәnәzarәt növlәrini müәyyәn etmәk vacibdir: birinci olaraq sәthi 
özünәnәzarәt – hәrbi qulluqçunun davranış vә hәrәkәtlәrini qüsursuz hesab edәrәk yol verdiyi 
sәhvlәri analiz etmәmәsi, ikinci olaraq dәrin özünәnәzarәt – daim öz hәrәkәtlәrini etalon hәrәkәtlәrlә 
tutuşdurmaqla düzgün davranışı tәmin etmәsi, üçüncü olaraq ali özünәnәzarәt – hәrәkәt vә 
davranışlarını konkret vәziyyәtdә yarana bilәcәk nәticәlәr nәzәrә alınmaqla proqnozlaşdırması 
nәzәrdә tutulur [3, s.287].  

Azәrbaycan Respublikasının Silahlı Qüvvәlәrindә hәrbi intizam hәrbi qulluqçuların 
şüurluluğuna vә vәtәnpәrvәrlik borclarını dәrindәn dәrk etmәlәrinә, xalqımızın beynәlmilәlçilik 
әnәnәlәrinә sadiq olmalarına, Vәtәnә sonsuz mәhәbbәt bәslәmәlәrinә vә hәrbi intizamın tәlәblәrinә 
şüurlu surәtdә tabe olmalarına әsaslanır. Bunun nәticәsidir ki, hәrbi intizam hәrbi qulluqçularda 
sadiqlik, dürüstlük, mәtinlik, dözümlülük vә s. kimi müsbәt keyfiyyәtlәr formalaşdırır. 

Tәlim-tәhsil müәssisәsinin әsas mәqsәdi tәkcә müәyyәn biliklәr ötürmәkdәn ibarәt deyil. 
Tәlim-tәhsil müәssisәsi, hәm dә şәxsdә dәyәrlәr sisteminin, kollektiv davranış formalarının, mәnәvi 
normaların formalaşdığı ictimai yerdir. 

Tәlim-tәhsil vasitәsilә insanlar tәbii vә ictimai hadisәlәrin başvermә qanunauyğunluqlarını dәrk 
edirlәr. Onların beynindә maddi alәmin, obyektiv gerçәkliyin elmi görünüşü yaradılır. Belәliklә, 
onlar dәrk olunmuş obyektiv gerçәklik qanunlarından cәmiyyәt vә şәxsiyyәtin xeyrinә istifadә 
yollarını öyrәnir. Nәticәdә, dәrs prosesindә biliklәrә yiyәlәnmәklә şәxs psixi hadisәlәri, idrak 
proseslәrini sәmәrәli şәkildә inkişaf etdirir. Bundan başqa elmi dünyagörüşü inkişaf edir ki, bu da 
şәxsdә müsbәt şәxsi keyfiyyәtlәrin inkişafına tәkan verir. Elmi dünyagörüşü insanın sosial 
mövqeyindәn asılı olmayaraq, elmi biliklәrlә yanaşı, özündә әqidә, baxış vә davranışı da birlәşdirir.  

Hәrbi tәhsil dövlәt tәhsil standartlarına uyğun biliyә, bacarığa vә dünyagörüşünә malik olan, 
xalqını vә Vәtәnini sevәn, Azәrbaycan Respublikasının tәhlükәsizliyini vә müdafiәsini tәmin etmәk 
üçün yaradılan silahlı qüvvәlәrin vә digәr silahlı birlәşmәlәrin qarşısında qoyulan vәzifәlәri yerinә 
yetirmәyi bacaran kadrların hazırlanmasına yönәlmişdir. Hәrbi tәhsil vә tәlimin әsas mәqsәdlәrindәn 
biri dә gәlәcәyin zabiti olan kursantlara çәtin, mürәkkәb hәyat vә döyüş situasiyalarını ağrısız vә 
asanlıqla dәf etmәyi aşılamaqdır.  

Kursantın şәxsiyyәti liseydә tәhsilinә qәdәr artıq formalaşmağa başlamış olsa da, bu proses 
hәrbi tәhsil müddәtindә dә davam edir. Hәrbi Liseydә kursantın şәxsiyyәtinә tәsir edәn amillәrdәn 
biri kimi tәlim vә tәrbiyә prosesinin әsas mәqsәdi aşağıdakılardır: 

‒ kursantların intellektual, mәdәni, әxlaqi vә fiziki inkişafını tәmin etmәk; 

‒ hәrbi işin ilkin bilik vә bacarıqlarının kursantlara öyrәdilmәsi; 
‒ kursantlarda vәtәnpәrvәrlik hissinin tәrbiyә olunması vә Vәtәnin müdafiәsinә hazırlanması; 
‒ hәrbi borca sәdaqәt hissinin vә tәlimә intizamlı münasibәtin formalaşdırılması; 
‒ kursantlarda yüksәk mәnәvi-psixoloji, işgüzar vә tәşkilati keyfiyyәtlәrin, fiziki dözümün vә 

möhkәmliyin inkişaf etdirilmәsi. 
Tәhsil prosesi yalnız tәhsilalanın müәyyәn fәaliyyәt növünә hazırlaşmasından ibarәt deyil o, 

insanın cәmiyyәtdә statusunada tәsir göstәrir. Tәhsil çox vaxt sosial pillәkәnlәrdәn yuxarıya doğru 
hәrәkәt vә sosial mobillik üçün әsas rol oynayır. Tәhsil, hәmdә praktik vә simvolik әhәmiyyәtә 
malikdir. 

Hәrbi Liseydә tәhsil alan kursantlar bilmәlidirlәr ki, yalnız möhkәm hәrbi intizama malik 
olmaqla dәrslәrdә, tәlimlәrdә vә gәlәcәk döyüşlәrdә yüksәk nәticәlәr әldә edәcәklәr. 

Sadalanan müvәffәqiyyәt göstәricilәri müәyyәn amillәrdәn asılı olaraq müsbәt vә ya mәnfi 
istiqamәtdә dәyişә bilәr. Kursantların müvәffәqiyyәt göstәricilәrinә bir çox amillәr tәsir edir ki, 
bunları aşağıdakı kimi sıralaya bilәrik: 

‒ iqtisadi amillәr; 
‒ sosial amillәr; 
‒ psixofizioloji amillәr; 
‒ tәdris prosesinin tәşkili xüsusiyyәtlәri. 
İqtisadi amil dedikdә, hәr bir kursantın ailәsindәki maddi vәziyyәti, mәnzil şәraiti, onların 

tәlәbatlarının ödәnilmә dәrәcәsi nәzәrdә tutulur. Tәbii ki, kursantlar bir-birindәn maddi imkanlarına 
görә fәrqlәnirlәr, bu da onların müvәffәqiyyәtinә birbaşa tәsir edәn özünәinamı formalaşdırır. 

Sosial amil kimi kursantların tәrbiyә aldıqları ailә, onun formaları, valideynlәrin tәhsil 
sәviyyәlәri vә s. nәzәrdә tutulur. 

Psixofizioloji amil dedikdә, hәr bir kursantı digәrindәn fәrqlәndirәn fәrdi psixi xüsusiyyәtlәr 
nәzәrdә tutulur. Belә ki, bu xüsusiyyәtlәrdәn asılı olaraq kursantların Hәrbi Liseyә adaptasiyası, tәdris 
metodlarını mәnisәmәsi dә fәrqli olur. 

Tәdris prosesinin tәşkili xüsusiyyәti dedikdә, tәdris proqramının mәnimsәnilmәsi üçün 
kursantlarda motivasiyanın yaradılması nәzәrdә tutulur. Demәli, kursantları hәrbçi kimi 
formalaşdırmaq vә düzgün istiqamәtә yönәltmәk üçün onları bu fәaliyyәtә tәhrik edәn davamlı 
motivlәr olmalıdır. Hәrbi tәhsil müәssisәsinә gәlәn kursantların tәhsil sәviyyәsini artırmaq üçün 
xüsusilә onların motivasiya sahәsinә diqqәt yetirәrәk düzgün istiqamәtә yönlәndirilmәsi vacibdir [4, 
s. 61].  

İnsanın bütün hәyatı boyu formalaşan vә inkişaf edәn tәlәbatlarının ödәnilmәsinә, motiv vә 
mәqsәdlәrinә nail olmasına yönәldilmiş xüsusi fәallığı motivasiya komponenti tәşkil edir. A.Maslou 
insan motivasiyası nәzәriyyәsini tәqdim etmişdir. O, bütün insan tәlәbatlarının ardıcıl struktura malik 
olduğunu göstәrmiş vә fizioloji (hava, su, qida vә s.) tәlәbatlardan sonra psixoloji tәlәbatların dörd 
(tәhlükәsizlik, mәhәbbәt, hörmәt, özünü aktuallaşdırma) sәviyyәsini vә әsas koqnitiv tәlәbatlar olan 
– bilmәk vә dәrk etmәk arzusunun, estetik tәlәbatların da vacib rolunu qeyd etmişdir [5, s.60-79].  

Kursantların müvәffәqiyyәt göstәricilәrinә tәsir edәn amillәrdәn biri dә mәhz ailәdir. 
Şәxsiyyәtin әsasını qoyan cәmiyyәtin ilkin struktur vahidi ailәdir. Ailә elә bir qurumdur ki, 

burada ailә üzvlәri bütün tәrәflәri vә cәhәtlәri ilә әhatә olunmuşdur. Bütün şәxsi, mәnәvi, әxlaqi 
keyfiyyәtlәr öncә ailәdә formalaşır. Ailәdә böyümәkdә olan nәslin tәrbiyәsi prosesindә valideynlәrin 
şәxsi münasibәtlәri, istifadә etdiklәri әn mükәmmәl tәrbiyә üsulları ailә münasibәtlәrinin tәrbiyәvi 
sәmәrәliliyini tәnzimlәyir vә xüsusi rol oynayır. 

Ailәdaxili vә onun әtrafındakı psixoloji iqlim uşaqların şәxsiyyәtinin formalaşmasında, eyni 
zamanda ünsiyyәt mәdәniyyәtinin inkişafında prioritet istiqamәtlәrdәn biridir. 

Ailә münasibәtlәri, hәr şeydәn әvvәl, uşaqların emosiya vә hisslәrinә tәsir göstәrir. Yaş artdıqca 
uşaqlar hәmin münasibәtlәri mәnimsәyir, nәticәdә, onların xarakter әlamәtlәri formalaşır. 

Pedaqoji istiqamәtdә aparılmış bir çox tәdqiqatlarda M.M.Mehdizadә, Ә.Y.Seyidov, 
M.Ә.Muradxanov, İ.Vәlixanlı, Y.R.Talıbov, H.M.Әhmәdov, Ә.Ә.Ağayev, Ә.Ş.Hәşimov, 

S.M.Quliyev, A.N.Abbasov, H.Ә.Әlizadә, R.L.Hüseynzadә, V.M.Rzayev, K.H.Camalov, 
A.O.Xarçev, A.Q.Xripkova, A.S.Makarenko, A.V.Suxomlinski vә başqaları ailәdaxili münasibәtlәr, 
ailәdә valideyn-övlad münasibәtlәri, uşaqların tәrbiyә edilmәsindә ailәnin vәzifәlәri, onların bu 
sahәdә dövlәt vә cәmiyyәt qarşısında mәsuliyyәt hisslәri, ailә etikasının gözlәnilmәsi vә s. mәsәlәlәr 
araşdırılmışdır. 

Belә ki, kursantların ailә vәziyyәtlәrinin onların müvәffәqiyyәt göstәricilәrinә nә dәrәcәdә tәsir 
etdiyini aydınlaşdırmaq üçün bu mәlumatların statistik tәhlili aparılmışdır. 

Ailә ilә әlaqәdar sosial vә psixoloji yönümdә tәdqiqat aparan, ailә münasibәtlәrinin 
formalaşmasına aydınlıq gәtirәn alimlәrdәn Ә.Bayramov, Ә.Әlizadә, H.Әlizadә, B.Әliyev, 
S.Allahverdiyeva, Ә.Baxşәliyev, Q.Әzimli, Ә.Qәdirov, M.Hәmzәyev vә başqalarını göstәrmәk olar. 
Onlar öz tәdqiqatlarında ailәnin formalaşmasının psixoloji qanunauyğunluqları, şәxsiyyәtin sәrbәst 
dәyәrlәrinin gerçәklәşmәsi istiqamәtindә ailәnin rolu, ailә münaqişәlәrinin psixoloji sәbәblәri vә 
başqa mәsәlәlәr barәdә mühüm fikirlәr söylәmişlәr. 

Ailәnin iki başlıca tipi vardır: sadә vә mürәkkәb. Demoqraflar belә hesab edirlәr ki, hazırda әn 
geniş yayılmış ailә tipi nuklear ailәdir. Nuklear ailә sadә ailәyә deyilir. O iki nәsildәn – ata, ana vә 
uşaqlardan ibarәtdir. Uşaqlardan hәr hansı biri evlәnirsә (әrә gedirsә) vә valideynlәri ilә birlikdә 
yaşayırsa, ailәnin tipi dәyişir, nuklear ailә mürәkkәb ailәyә çevrilir. İki vә daha çox nuklear ailә 
birlikdә yaşayırsa, o mürәkkәb ailә sayılır. 

Demoqrafiyada müasir ailәni sәciyyәlәndirmәk mәqsәdilә sadә (nuklear) vә mürәkkәb ailә ilә 
yanaşı, hәm dә tam vә natamam ailә anlayışlarına da müraciәt edirlәr. 

Tam ailә dedikdә, ata, ana vә uşaqlar olan ailәlәr nәzәrdә tutulur. Valideynlәrdәn hәr hansı 
birinin yoxluğu (ailәdәn getmәsi, әr-arvadlıq münasibәtlәrinin kәsilmәsi, valideynlәrdәn hәr hansı 
birinin ölümü, boşanma, ata-analardan hәr hansı birinin itkin düşmәsi vә s.) natamam ailәni meydana 
gәtirir. Natamam ailәdә verilәn tәrbiyә isә bir çox hallarda kamil, bitkin olmur. 

Respondentlәrin doğulma yeri vә ailә vәziyyәtinin onların tәdris vә intizam göstәricilәrinә 
tәsirini ölçmәk üçün xәtti reqressiyadan istifadә edilmişdir. Kursantların doğulma yerinin onların 
tәdris vә intizam göstәricilәrinә tәsiri öyrәnilmişdir.  

Belәliklә, iştirakçıların doğulma yerinin tәdris göstәricilәrinә (F(1.296) = 3.071, p<0.08, R2 = 
0.010) vә intizam göstәricilәrinә (F(1.303) = 3.551, p<0.06, R2 = 0.012) tәsiri araşdırıldıqda, statistik 
әhәmiyyәtli tәsir aşkarlanmamışdır.  

 
Cәdvәl 1. Respondentlәrin doğulma yerinin tәdris vә intizam göstәricilәrinә tәsiri 

 

 

Qeyri-standart 
faktorlar 

Standart faktorlar 95% CI üçün B 

B SЕ β t P 
Aşağı 
sәrhәd 

Yuxarı 
sәrhәd 

Tәdris 0.002 0.001 0.101 1,752 0.08 0.000 0.005 

İntizam -0.106 0.057 -0.108 -1.884 0.06 -0.218 0.005 

 
R2 әmsalı asılı olmayan dәyişkәnin asılı olan dәyişkәnә tәsirini ölçmәk üçün istifadә olunur. 

Doğulma yerlәrinin tәdris (R2 = 1%) vә intizam (R2 = 1,2%) göstәricilәrinә olan tәsir faizinә 
baxdığımızda çox kiçik rәqәmlәr aşkarlanmışdır. Bu da onu bildirir ki, kursantların doğulduqları 
bölgә ilә onların tәdris göstәricilәri arasında hәr hansı bir asılılıq yoxdur. 

Respondentlәrin ailә vәziyyәtlәrinin tәdris göstәricilәrinә (F(1.296) = 0.030, p<0.86, R2 = 
0.000) vә intizam göstәricilәrinә (F(1.303) = 7.078, p<0.008, R2 = 0.023) tәsiri araşdırıldıqda, tәdris 
göstәricilәrinә deyil, intizam göstәricilәrinә statistik әhәmiyyәtli tәsir aşkarlanmışdır. Hәmçinin ailә 
vәziyyәtinin intizam göstәricilәrinә tәsir faizinә baxdığımızda, R2 = 2,3% nәticә görülmüşdür.  

Cәdvәl 2. Respondentlәrin ailә vәziyyәtinin tәdris vә intizam göstәricilәrinә tәsiri 
 

 

Qeyri-standart 
faktorlar 

Standart faktorlar 95% CI üçün B 

B SЕ β T P 
Aşağı 
sәrhәd 

Yuxarı 
sәrhәd 

Tәdris 0.014 0.081 0.101 0.174 0.86 -0.145 0.173 

İntizam -8.824 3.317 -0.151 -2.660 0.008 -15.351 -2.297 

Statistik әhәmiyyәtli nәticәnin altından xәtt çәkilmişdir. 
 

Respondentlәrin ailә vәziyyәtinin intizam göstәricilәrinә tәsiri statistik әhәmiyyәtlilik daşıyır. 
Bununla yanaşı, ailә vәziyyәtinin intizam göstәricisinә tәsiri tәrs mütәnasib formada aşkarlanmışdır. 

Bu nәticәlәr onu göstәrir ki, natamam ailәli kursantlarla tәrbiyәvi söhbәtlәrin mütәmadi 
aparılması vә onlara nәzarәtin daha güclü olması intizam göstәricilәrinin yüksәk olmasına gәtirib 
çıxarır. Bundan әlavә, natamam ailәdәn olan kursantların ailә vәziyyәtlәrinә görә digәr kursantlardan 
fәrqlәnmәmәk üçün çalışması da bu nәticәlәrin alınmasında başqa bir sәbәbidir. 

İnsanın insan tәrәfindәn qavranılması prosesindә müxtәlif effektlәr müşahidә olunur ki, 
onlardan biri dә oreol effektidir. 

Oreol effektinin mahiyyәti ondan ibarәtdir ki, biz hәr hansı bir adamı yaxşı adam kimi tanıdıqda 
sonradan onun nöqsanlarını, adәtәn, görmürük, davranışını, әmәllәrini, elәcә dә ayrı-ayrı 
keyfiyyәtlәrini yaranmış ilk xoş tәәssürat әsasında qiymәtlәndiririk vә әksinә adam yeni kollektivdә, 
qonşular arasında özünü pis adam kimi tanıtdıqda, onun hәtta yaxşı әmәllәrinә dә inanmırıq [6, 
s.220].  

Bundan başqa, komandirlәrin kursantlarla apardıqları tәrbiyәvi işә dә diqqәt ayırmaq lazımdır. 
Belә ki, Liseyә yeni qәbul olunmuş kursantların şәxsi mәlumatları ilә tanış olduqdan sonra 
komandirlәr natamam ailәli kursantları nәzarәt altına alaraq onlarla mütәmadi tәrbiyәvi vә motivasiya 
söhbәtlәri aparır ki, bu da kursantların intizamının müsbәtә doğru dәyişmәsinә tәkan verir. 

Digәr bir sәbәb kimi hәrbi kollektivdә әsas amillәrdәn hesab olunan nüfuzun qorunmasıdır. 
Artıq natamamlıq yaşamış kursant liseyә daxil olan zaman bunu әtrafdakılara hiss etdirmәmәyә vә 
tam ailәli kursantlardan geri qalmamağa çalışır. Hәmçinin onlarda olan natamamlıq kompleksinin 
nәticәsi olaraq sәhv etmәyә ehtiyat edirlәr. Bunun nәticәsi olaraq onların intizam göstәricilәri digәr 
tam ailәli kursantların intizam göstәricilәrindәn daha yüksәk olur. 

 
Nәticә 

 

Belәliklә, tәhlil edilәn әdәbiyyatlardan alınan nәticәlәrә әsasәn, kursantların Hәrbi Liseydә 
tәhsili müddәtindә müvәffәqiyyәtini onların tәdris vә intizam göstәricisi müәyyәnlәşdirir. 

Hәrbi intizam dedikdә, kursantların günün nizam qaydalarına uyğun olaraq fәaliyyәtinin tәmin 
edilәrәk onlarda sadiqlik, dürüstlük, mәtinlik, dözümlülük vә s. kimi müsbәt keyfiyyәtlәr 
formalaşdırmaq nәzәrdә tutulur. Hәrbi tәhsil vә tәlimin әsas mәqsәdlәrindәn biri dә gәlәcәyin zabiti 
olan kursantlara çәtin, mürәkkәb hәyat vә döyüş situasiyalarını ağrısız vә asanlıqla dәf etmәyә kömәk 
olacaq bilik, bacarıq vә vәrdişlәri aşılamaqdan ibarәtdir.  

Hәr bir şәraitindә olduğu kimi hәrbi tәhsil müәssisәlәrindә dә kursantların müvәffәqiyyәt 
göstәricilәrinә tәsir edәn müxtәlif amillәr vardır. Bu amillәrdәn biri kimi ailә faktoru nәzәrdәn 
keçirilmiş vә aparılan statistik tәhlil nәticәsindә ailә faktorunun tәdrisә olmasa da, intizama müәyyәn 
qәdәr tәsir etdiyi aşkarlanmışdır. Alınan nәticәyә әsasәn onu qeyd etmәk olar ki, natamam ailәli 
kursantların intizam göstәricilәrinin tam ailәli kursantlarla müqayisәdә yüksәk olması natamam ailәli 
kursantların daha çox intizamsızlığa meyilli ola bilәcәyi kimi fikirlәrinin dәyişmәsinә әsas verir. 

Аннотация 
Влияние фактора семьи на успеваемость курсантов 

Рейхан Маниева 
 

В статье анализируются служба курсантов в Военном училище как сложная деятельность 
охватывающий обучение и труда. Известно, что факторы влияющие на успеваемость 
курсантов считается одним из самых актуальных, но малоизученных проблем. 

Для выяснения влияния социально-демографической информации курсантов на их 
учебную и дисциплинарную эффективность было проведено экспериментально-
психологическое исследование и в зависимости от формы семьи полученные результаты по 
дисциплине и учебе были сравнительно проанализированы. В отличие от учебных результатов 
выявлена статистически значимая разница между показателями дисциплины у курсантов 
полных и неполных семей. В статье исследуется причина выявления статистически значимых 
различий в показатели дисциплины у курсантов в зависимости от формы семьи.  

Ключевые слова: кадет, учебная и служебная деятельность, успеваемость, учеба, 
дисциплина, полная семья, неполная семья, статистический анализ, регрессия. 

 
Abstract 

The influence of the family factor on student performance 
Reyhan Manieva 

 

The article analyzes the service of cadets at the Military Lyceum as a complex activity 
encompassing training and labor. It is known that factors affecting the performance of cadets are 
considered one of the most relevant, but little learned problems. 

To determine the impact of socio-demographic information of cadets on their educational and 
disciplinary effectiveness an experimental psychological study was conducted and depending on the 
form of the family, the results of discipline and study were relatively analysed. Unlike the educational 
results, a statistically significant difference between the discipline indicators of full and single-parent 
cadets has been revealed. The article explores the reason for identifying statistically significant 
differences in discipline indicators in cadets depending on the form of the family. 

Keywords: cadet, educational and service activities, academic performance, study, discipline, 
full family, single-parent family, statistical analysis, regression. 

“KOROĞLU” DASTANININ HӘRBİ LEKSİKASI 
 

leytenant Elnarә Cavadova 
Silahlı Qüvvәlәrin Hәrbi Akademiyası 

E-mail: e-cavadova@mail.ru 
 

Xülasә. Mәqalәdә “Koroğlu” dastanının dilindәn danışılır. Bu mәqsәdlә dastanın dilindәki 
hәrbi sözlәr ön plana çәkilir. “Koroğlu” dastanının hәrbi leksikasının zәnginliyini tәsdiq edәn çox 
sayda sözlәr tәhlil edilir. Eyni zamanda bir sıra sözlәrin hәm savaş, müharibә, hәm dә ov, sınaq 
mәqsәdi daşıması ilә bağlı mülahizәlәr dastanın dilindәn alınan örnәklәrlә әsaslandırılır. Qeyd edilir 
ki, dastanın dilindәki hәrbi sözlәrin tarixi çox qәdimdir. Mәsәlәn, “basmaq” (qalib gәlmәk) felinin 
hәrbi mәzmun daşıması göstәrilir vә onun әsasında hansı sözlәrin yaranması bildirilir. Bundan başqa, 
“Koroğlu” dastanının dilindәki hәrbi sözlәr qruplaşdırılır vә bu sözlәrin ictimai-siyasi leksikada 
әhәmiyyәti haqqında danışılır.  

Açar sözlәr: dil, söz, leksika, ifadә, savaş. 
 

Dilin lüğәt tәrkibindә ictimai-siyasi leksikanın da müәyyәn qәdәr yeri vardır. İctimai-siyasi 
mahiyyәt daşıyan sözlәrin öyrәnilmәsi onların aid olduğu tarixi mәrhәlәnin xüsusiyyәtlәrini üzә 
çıxardığından vә hәmin dövrün әdәbi dil normalarına aydınlıq gәtirdiyindәn aktualdır. Cәmiyyәtdә 
gedәn inkişaf vә dәyişmәlәr dilә tәsir edir, iqtisadi, siyasi, mәdәni vә sosial istiqamәtdә leksik-
qrammatik vahidlәr yaranıb formalaşır, belәliklә, dildә bir sıra dәyişmәlәr baş verir. Bu prosesin öncә 
dilin leksikasında baş vermәsi tәbiidir, ona görә ki, dilin lüğәt tәrkibi heç vaxt tarixә biganә 
qalmamışdır.  

Dilin ictimai-siyasi leksika sistemindә hәrbi sözlәr dә iştirak edir. Hәmin sözlәrin araşdırılması 
bir tәrәfdәn ictimai-siyasi leksikanın hәrtәrәfli öyrәnilmәsindә, digәr tәrәfdәn isә aid olduğu әsәrin 
dil-üslub keyfiyyәtlәrinin müәyyәnlәşdirilmәsindә әhәmiyyәtlidir. Xalqımızın bәdii tәfәkkürünü 
ifadә edәn maraqlı folklor örnәklәrindәn biri olan “Koroğlu” dastanının dili, bu baxımdan, diqqәti 
çәkәn qaynaqlardandır. “Koroğlu” eposu Azәrbaycan xalqının ictimai-siyasi görüşlәrinin, ayrı-ayrı 
tarixi hadisәlәrә fәlsәfi-etik baxışlarının axarında zәnginlәşmişdir” [1, s.27].  

Folklor örnәklәri yarandığı dövrün dil-üslub xüsusiyyәtlәrini yetәrincә qoruyub saxlaya 
bilmәsә dә, xalqın tarixini yaşada bilir. “İctimai hadisә olan dil tarixi kateqoriyadır. Bu baxımdan da 
dilin mәnsub olduğu xalqın tarixinin daşıyıcısı olduğunu iddia etmәk, xalqın elm, mәdәniyyәt vә 
mәnәviyyatının inkişaf yolunu özündә әks etdirdiyini söylәmәk heç dә әsassız deyildir. İctimai 
hәyatın müxtәlif sahәlәrini bütün çalarları, әlvanlığı, tam spektri ilә özündә tәcәssüm etdirәn dil 
xalqın hәyatını, onun tarixini, ictimai-iqtisadi, siyasi, elmi vә mәdәni әlaqәlәrini yaşadan әbәdi 
varlığa çevrilir” [2, s.291]. Bu mәnada, “Koroğlu” dastanının dilindәki hәrbi sözlәr әsәrin yarandığı 
dövrün mәnzәrәsini müәyyәn qәdәr tәqdim edә bilir. Dastanda hәrbi anlayışlarla bağlı “qılınc” sözü 
aktivliyi ilә seçilir. Burada haqqında danışılan qılınc adi әşya deyil, ildırım parçasından 
düzәldilmişdir. Әsәrdә “Misri” qılıncın düzәldildiyi daşın Rövşәn (Koroğlu) tәrәfindәn tapıldığı 
göstәrilir. Rövşәn uşaqlıqda çöldә oynayarkәn tapdığı balaca, ağır, parıltılı daşı bir buzova atır. Daş 
buzova dәymәsә dә, onun yeli buzovu öldürür. Atası Alı kişi daşın ildırım parçası olduğunu 
yәqinlәşdirir vә ondan qılınc düzәltdirir: “Usta yeddi günә daşdan bir qılınc qayırdı. Elә ki qılınc 
hazır oldu, usta baxdı ki, nә qılınc?.. Vallah, bu elә bir qılınc oldu ki, almaz kimi par-par parıldayır, 
gün kimi yanır, ay kimi işıq salır” [1, s.53]. Xalq qılıncın seçkinliyini bildirmәk üçün dastana ustanın 
ona sahiblәnmәk istәmәsi epizodunu da daxil etmişdir. Qılıncın özәlliklәri onu Rövşәnә tәqdim edәn 
Alı kişinin nitqindә öz әksini tapır: “Rövşәn, al bu qılıncı belinә bağla. Bu qılınc özgә qılınclara 
bәnzәmәz. Adi qılınc deyil. Bu qılınca ildırım qılınc deyәrlәr. Bu, elә bir qılıncdı ki, qabağında heç 
bir şey dayanmaz. Hәr nәyә vursan, kәsәr, tökәr” [1, s.54].  

Qılıncın qәdim zamanlardan bәri savaş alәti olması mәlumdur. Xalqımızın tarixindә elә hәrbi 
sözlәrlә qarşılaşırıq ki, onlar hәmişә düşmәnә qarşı işlәdilәn savaş alәti anlayışını ifadә etmәyib. 
Hәmin sözlәr әn qәdim dövrlәrdә ov, әrzaq mübarizәsi mәqsәdilә istifadә edilәn әşyaları ifadә etmiş, 
sonralar hәrbi niyyәtlә işlәdilmişdir. Lakin qılıncın hәrbi sursat olması bir çox qaynaqlardan bәllidir. 
“Koroğlu” dastanında qılınc vәtәnpәrvәrlik, xalqsevәrlik, qoruyuculuq amalı ilә düşmәnә qarşı 
sıyrılan alәt olmaqdan başqa, hәm dә sınaq vasitәsidir ki, igidlәrin qәhrәmanlığı onu işlәtmәk bacarığı 
ilә aydınlaşır. Dastanda vәtәnpәrvәrliyin güclü olması Alı kişinin oğluna müraciәtindә dә verilmişdir: 
“Bu qılınc ilә sәn xanlara, bәylәrә, paşalara qan udduracaqsan. Bu qılınc ilә müxәnnәslәr, namәrdlәr, 
qarı düşmәnlәr sәnin әlindәn dad çәkәcәklәr. Bu qılınc ilә sәn qalalar sındıracaqsan, qәflәlәr, 
karvanlar dağıdacaqsan. Ancaq bunun ildırım qılınc olduğunu heç kәsә bildirmә. Bundan sonra bunun 
adına “Misri” qılınc deyәrsәn. Nә qәdәr ki sәn Qıratın belindәsәn, qılınc da sәnin belindәdi, heç bir 
düşmәn sәnә bata bilmәyәcәk” [1, s.54]. 

“Koroğlu” dastanı tәsdiq edir ki, qılıncdan hәmişә yaxşı mәqsәdlәr üçün istifadә edilmәyib. 
Belә ki, Hәsәn xanın qılınca münasibәti Koroğludan fәrqlidir. Xan bu qılınc ilә xalqın sakit, 
zәhmәtkeş nümayәndәsi olan Alı kişiyә hücum etmәk istәyir.  

Dastanın dilindәki “şeşpәr” vә “kәmәd” sözlәri dә hәrbi leksika örnәklәrindәn biridir. Dәli 
Hәsәnlә görüşündә döyüşmәk istәmәyәn, lakin davasız keçinmәyin mümkünsüzlüyünü görәn 
Koroğlu deyir: 

 

Acıqlanma, Dәli Hәsәn, 
Misri qılınca qataram. 
Atılaram şeşpәr kimi 
Bağrın başına bataram. 
 

Namәrd nәdi özün öyә? 
Meydanda mәrd igid söyә? 
Qaçıb çıxar olsan göyә, 
Kәmәnd tullayıb tutaram [1, s.61]. 

 

Dastanın dilindәn belә mәlum olur ki, hәrbi alәtlәr tәkcә düşmәnә qarşı döyüşdә lazım olmur, 
hәm dә dostlarla tanışlıqda, igidlәri Çәnlibelә yığmaqda әhәmiyyәt daşıyır. Vә get-gedә döyüşlәrdә 
işlәnәn hәrbi sursatların sayı çoxalır. Yәni dastandakı hәrbi sözlәr qeyd edilәnlәrlә mәhdudlaşmır. 
Әsәrin ikinci qolunda “Koroğluynan Dәli Hәsәn”, [1, s.59-64] deyilir: “Dәli Hәsәnlә Koroğlu dava 
elәyәsi oldular. Qılınclarını çәkib bir-birinә hücum elәdilәr. Qılıncdan murad hasil olmadı, әmuda әl 
atdılar. Әmuddan murad hasil olmadı, nizәyә әl atdılar. Nizәdәn dә kar aşmadı. Axırda atdan 
düşdülәr, gülәşmәyә başladılar” [1, s.62]. Buradan mәlum olur ki, hazırda idman növlәrinin biri ilә 
bağlı anlayışı ifadә edәn “gülәş” sözü bir zamanlar hәrbi mәzmuna malik olmuşdur.  

“Koroğlu” dastanının dilindә qarşılaşdığımız hәrbi leksika örnәklәrindәn biri dә ox vә 
kamandır. Dastanın beşinci qolunda “Koroğlunun Türkman sәfәri”, [1, s.85-104] “bir qılınca yeddi 
boyun kәsәn” Koroğlu durnalara müraciәtindәn sonra düşünür: “Mәn göylә gedәn bu qatar durnanın 
başçısını vursam, onda düşmanı da basa bilәcәyәm. Bu, mәnim üçün bir sınaq olsun. Bunu deyib 
kamanını çillәyә mindirdi, qatar durnanın başçısını nişan aldı. Ox yayından çıxan kimi durnanın 
başçısının ürәyinin başından keçdi” [1, s.100].  

“Koroğlu” dastanında ox vә yaydan igidlәrin qәhrәmanlıq dәrәcәsini müәyyәnlәşdirmәk üçün 
dә istifadә olunduğu müәyyәn olunur. Bu baxımdan, “Koroğlunun Әrzurum sәfәri” adlanan yeddinci 
qol diqqәti cәlb edir [1, s.110-126]. Bu qolda Koroğlu Dәmirçioğlunun igidliyini dәlilәrә bildirmәk 
üçün bir almanın üzәrinә üzük taxıb onun başına qoyur: “Koroğlu Qıratı yәhәrlәyib mindi, әlinә yay-
ox aldı. Qıratı qızılquş kimi cövlana gәtirdi. Yay-oxu çillәyә mindirdi. Bir-birinin dalınca qırx ox 
atdı. Yaydan çıxan oxların hamısı üzüyün halqasından keçdi, heç biri xata elәmәdi. Yayınmadı. 
Koroğlu oxları atanda Dәmirçioğlu nә yerindәn qımıldanmadı, nә rәngi qaçdı, nә gözlәri qırpındı” 
[1, s.113]. 

Mәlumdur ki, hәrbi sözlәr hәr bir dilin leksik tәrkibindә xüsusi mövqeyә malikdir. Dildә tarix 
baxımından müasir vә qәdim sözlәrin varlığı tәbiidir. “Hәrbi anlayışlara uyğun leksik vahidlәr dә 
dilin әn qәdim dövrlәrindәn yaranmağa başlamışdır”. Belә ki, sinifli cәmiyyәtin yaranması ictimai-
siyasi leksikanın formalaşmasını әsaslandırmışdır. Bir çox qaynaqlar hәrbi sözlәrin qәdim 
zamanlardan başlayaraq müxtәlif tarixi mәrhәlәlәrdә zәnginlәşdiyini göstәrir.  

Araşdırmalardan mәlum olur ki, hәrbi mәzmun daşıyan leksik-qrammatik vahidlәrdәn “ox” 
sözünün tarixi qәdimdir. Mәnbәlәrdә bu әşya hәm ov, hәm dә savaş alәti kimi diqqәti çәkir. 
“Koroğlu” dastanında da oxdan ov mәqsәdilә istifadә mәqamları vardır. “Koroğlunun Türkman 
sәfәri”ndә Koroğlunun Eyvazla gәldiyini görәn Nigar xanım deyir: 

 

Koroğlu oxunu qurub, 
Sevib seçib tәrlan vurub, 
Qıratın tәrkindә durub, 
Eyvazı pişvaz eylәyin [1, s.103]. 

 

Nigar xanımın mәnzum nitqindә “Ox atar namәrd düşmana” misrası da vardır. Hәmin hissәdә 
hәrbi sözlәrdәn olan “ordu” lekseminә dә rast gәlirik: 

 

Ordu basan, qala yıxan, 
Pәncәsindә pәlәng sıxan, 
Qәniminә qarşı çıxan 
Eyvazı pişvaz eylәyin [1, s.104]. 

 

Maraqlıdır ki, “Koroğlunun Türkman sәfәri”ndә savaş mәnalı sözlәrdәn biri dә “xәncәr”dir. Bu 
qolda Koroğlunun Әrәb Reyhanla qarşılaşması sәhnәsindә deyilir: “Koroğlu onu başına qaldırıb yerә 
vurdu, sinәsinә çöküb xәncәrini boğazına dayadı. Әrәb Reyhan bir dәfә dә olsun, nә dinmәdi, nә 
ağlamadı, nә dә aman istәmәdi. Koroğlu xәncәri yerinә qoyub ayağa durdu” [1, s.103]. 

Hәrbi leksika nümunәlәrindәn biri dә “silah” sözünün sinonimi olan “yaraq” leksemidir. Bu 
sözün әsasında dilimizdә “yaraqlanmaq” feli yaranmışdır. “Koroğlu” dastanında yaraq sözü ilә tez-
tez qarşılaşmaq olar: “Koroğlu gördü, Dәmirçioğlu o qәdәr yaraq götürübdü ki, altında tәrpәnә 
bilmir” [1, s.114]. 

Dastanın dilindәki “basmaq” feli qәdim ümumtürk dili vahidlәrindәn biri kimi әsәrin aktiv 
leksikasına daxildir. “Bu feil kökü әsasında türk dillәrindә xeyli hәrbi termin yaranmışdır” [3, s.92]. 
Bu mәnada, basqınçı (basqın edәn, hәrbi müdaxilә mәqsәdilә hücum edәn), basqaq/baskak (igid, 
cәsur, qәhrәman), basmac (quldur) sözlәrini örnәk gәtirmәk olar.  

 
Nәticә 

 

Belәliklә, “Koroğlu” dastanının leksikası üzәrindә aparılan araşdırma XVI–XVII yüzilliklәrdә 
qılınc, әmud, nizә, gülәş, ox, yay, kaman, çillә, şeşpәr, xәncәr, ordu, qala (mәlumdur ki, qәdim 
dövrlәrdә qalalar düşmәndәn müdafiә mәqsәdi daşıyırdı) kimi hәrbi sözlәrin dilimizin fәal 
leksikasına aidliyini göstәrir. Dastanın dilindә hәrbi sözlәrin işlәnmәsi XVI–XVII yüzilliklәrdә 
ictimai-siyasi leksikanın varlığını vә zәnginliyini tәsdiq edir. 

Аннотация 
Военная лексика эпоса “Кёроглу” 

Эльнара Джавадова 
 

В статья говорится о языке эпоса “Кёроглу”. С этой целью военные слова на языке эпоса 
находятся на переднем крае. Анализируются многочисленные слова, подтверждающие 
богатство военного словаря эпоса “Кёроглу”. Размышления о назначении ряда слов В статье о 
войне, войне, охоте, а также ряд соображений, касающихся эпоса с моделью, полученной из 
характер испытаний. Отмечается, что история военных слов в языке эпоса очень древняя. 
Например, глагол “завоевать”, как показано, несет военное содержание, а слова основаны на 
том, что означает слово и его вооруженные силы. Кроме того, сгруппированы военные слова 
в эпосе “Кёроглу”, и обсуждается важность этих слов в социально-политической лексике. 
Делается вывод о невозможности представить социально-политическую лексику без военных 
слов. 

Ключевые слова: язык, слово, лексика, выражение, война. 
 

Abstract 
The military vocabulary of “Koroglu” epos 

Elnara Cavadova 
 

The article is about the language of the epos "Koroglu". To this end the military words in the 
language of the epos are forefront. Numerous words are analyzed that confirm the richness of the 
military vocabulary of the Koroghlu epos. Reflections on the purpose of a number words In the article 
of war, war, hunting, as well as a number of considerations regarding the epos with a model derived 
from the nature of the tests. It is noted that the history of military words in the language of the epos 
is very ancient. For example the verb “conquer” is shown to carry military content and the words are 
based on that is what the word and its military. In addition, military words in the "Koroglu" epos 
language are grouped, and the importance of these words in the socio-political lexicon is discussed. 
It is concluded that it is impossible to imagine socio-political lexicon without military words. 

Keywords: language, word, lexics, expression, war. 

Xülasә. Mәqalәdә hәrbi informasiya әmәliyyatlarının konseptual mәsәlәlәrinә baxılır. 
İnformasiya әmәliyyatlarının mәqsәdi, vәzifәsi vә tәrkibi müәyyәnlәşdirir. Avtomatlaşdırılmış 
idarәetmә sistemlәrinin (AİS) funksional vә informasiya komponentlәri analiz edilir.  

Açar sözlәr: informasiya müharibәsi, informasiya әmәliyyatları, kiber әmәliyyatlar, AİS, 
informasiya tәhlükәsizliyi doktrinası.  

 
Avtomatlaşdırılmış idarәetmә sistemlәrindә (AİS) kompüter şәbәkәsi vә verilәnlәr bazası kimi 

müasir informasiya texnologiyalarının (İT) istifadәsi zamanı informasiyanın dәyәri artır, belә ki, 
informasiya mәlumatlanma dәrәcәsini artırmağa, müxtәlifsәviyyәli komandanlıq, hәrbi idarәetmә 
orqanları vә kәşfiyyat arasında qarşılıqlı әlaqәni yaxşılaşdırmağa vә bununla da öz informasiya 
üstünlüyünü reallaşdırmağa imkan verir.  

İT-nin inkişafı vә onlar әsasında yaradılanların AİS-ә tәtbiqi, qoşunların sürәtlә informasiya 
yüklü silah, hәrbi texnika (HT), yüksәk dәqiqlikliyә malik kәşfiyyat vә mәhvetmә vasitәlәri ilә tәmin 
edilmәsi, informasiya mübarizәsi silahlı qüvvәlәrin ümumi qәbul edilmiş vә әnәnәvi idarәetmә 
modelindә köklü dәyişikliklәrә sәbәb oldu.  

Әsas tәrkib hissәsi informasiya vә texnoloji üstünlüyün nailiyyәtlәri olan әmәliyyatlar ön plana 
çıxdı. Bu tendensiyalar özünü NATO-nun Balkanlar, Әfqanıstan vә İraqda apardığı hәrbi 
әmәliyyatlar zamanı daha aydın şәkildә göstәrdi [1].  

Hazırda NATO-ya üzv ölkәlәr, ÇXR vә Rusiya kimi böyük hәrbi potensiala malik dövlәtlәr 
özünün kiber tәhlükәsizliyinin tәmin edilmәsi probleminә çox ciddi yanaşırlar. Sözügedәn oblastda 
liderlik, sözsüz ki, informasiya qarşıdurması strategiyasının әsaslarını hәlә 1992-ci ildә irәli sürmüş 
ABŞ-a mәxsusdur [2-5]. 

ABŞ-ın Silahlı Qüvvәlәrinin qәrargah rәislәri komitәsi tәrәfindәn tәsdiq edilmiş “İnformasiya 
әmәliyyatları” sәnәdindә Amerika hәrbi rәhbәrliyinin informasiya әmәliyyatlarının hazırlanması, 
hәyata keçirilmәsi, informasiya qarşıdurmasının mәqsәdi vә әsas prinsiplәrinә dair baxışları, 
hәmçinin belә әmәliyyatların sülh vә müharibә şәraitindә hazırlanmasına cavabdeh olan vәzifәli 
şәxslәrin vәzifә borcları göstәrilmişdir [6]. Sәnәddәn göründüyü kimi, informasiya әmәliyyatları 
düşmәn tәrәfin informasiya-kommunikasiya şәbәkәlәrinin vә kompüter sistemlәrinin müdafiәsini, 
eyni zamanda düzgün qәrar qәbul etmәsini çәtinlәşdirmәk vә yaxud tamamilә mümkünsüz etmәk 
üçün maddi vә mәnәvi resurslarına tәsir göstәrәn kompleks tәdbirlәri әhatә edir. Belә әmәliyyatlar, 
әsasәn, 5 tәrkib hissәsindәn ibarәtdir [7]:  

‒ radioelektron mübarizә (electronic warfare); 
‒ psixoloji әmәliyyatlar (psychological operations); 
‒ informasiya-kommunikasiya şәbәkәlәrindә әmәliyyatlar (computer network operations); 
‒ hәrbi dezinformasiya (military deception); 
‒ operativ tәhlükәsizlik (operations security). 
Sülh vә müharibә şәraitindә informasiya әmәliyyatlarının uğurlu başa çatması üçün vacib olan 

kömәkçi elementlәri dә tәyin olunmuşdur: 
‒ informasiya dayanıqlılığı (information assurance); 
‒ fiziki tәsir (physical attack); 

‒ әks-kәşfiyyat (counter intelligence); 
‒ fiziki tәhlükәsizlik (physical security); 
‒ verilәnlәrin toplanması vә istifadә olunması (combat camera); 
‒ ictimaiyyәtlә әlaqә (public affairs); 
‒ mülki-hәrbi әmәliyyatlar (civil-military operations); 
‒ ictimai diplomatiyanın Müdafiә Nazirliyinin strukturları tәrәfindәn dәstәklәnmәsi (defense 

support to public diplomacy) [8]. 
ABŞ-ın Müdafiә Nazirliyinin D 3600.01 direktivi informasiya әmәliyyatlarının әsas funksiya 

vә mәqsәdlәrini tәyin etdi ki, bu direktiv tam olaraq radioelektron mübarizәnin, informasiya-
kommunikasiya şәbәkәlәrindә әmәliyyatların, psixoloji әmәliyyatların, hәrbi dezinformasiya vә 
operativ tәhlükәsizliyin kompleks tәtbiq olunmasını göstәrir [8]. İnformasiya әmәliyyatları 
“informasiya tәsiri, sәhv qәrar qәbuletmә, kompüter sistemlәrinin işinin pozulması, informasiyanın 
tәhrif olunması, verilәnlәr bazasının dağıdılması vә düşmәnin onlardan istifadәsinin qarşısının 
alınması, öz informasiyasının vә informasiya infrastrukturunun müdafiәsini tәmin etmәklә eyni 
zamanda düşmәnin verilәnlәr bazasından vә kompüter sistemlәrindәn informasiyanın çıxarılması” 
mәqsәdilә aparılır. Sәnәd informasiya әmәliyyatlarının üç kateqoriyaya bölünmәsini ehtiva edir 
(Şәkil 1). Belә direktiv sәnәdlәr silahlı qüvvәlәrin bütün növlәri üçün verilmişdir [9, s.14, 15]. 

 
Şәkil 1. ABŞ Silahlı Qüvvәlәrinin informasiya әmәliyyatlarının kateqoriyaları 

 

2009-cu ildә ABŞ-da Silahlı Qüvvәlәrinin kibernetik komandanlığı yaradılmışdır 
(USCYBERCOM). Bu komandanlığın yaradılması zamanı bütün növ silahlı qüvvәlәrin kiber-
komandanlığını özündә birlәşdirәn birlәşmiş döyüş komandanlığı modelindәn istifadә edilmişdir 
(Şәkil 2) [10].  

ABŞ Ali komandanlığının fikrincә, belә struktur ABŞ-ın bütün növ silahlı qüvvәlәrinin 
imkanlarından effektiv istifadә etmәk imkanı verir vә ümumqoşun әmәliyyatları aparılarkәn onların 
maraqları nәzәrә alınır.  

Tәşkilati cәhәtdәn komandanlığın tәrkibinә mәrkәzi qüvvәdәn әlavә quru qoşunlarının 
(Cyberspace Task Force), HHQ-nin (AFCOC), HDQ-nin (FLTCYBERCOM), dәniz piyadaları vә 
sәrhәd mühafizәsinin analoji komandanlıqları da daxildir. Onlar hәm öz kompüter şәbәkәlәrinin 
müdafiәsini, hәm dә ABŞ SQ-nin maraqları daxilindә kibernetik әmәliyyatların aparılmasını tәmin 
edir.  

Quru qoşunları kiberkomandanlığının әmәliyyatlar, döyüş hazırlığı vә mobilizasiya 
(Directorate of Operations, Readiness and Mobilization – DORM) idarәsinin tәrkibindә 
yaradılmışdır. Gözlәnilir ki, imkanları genişlәndirmәk mәqsәdilә bu idarәnin daxilinә aşağıdakı profil 
hissәlәr köçürülәcәkdir: 

‒ quru qoşunların strateji komandanlığının kosmik vә raket әleyhinә komandanlığı (Space 
And Missile Defense Command / Army Forces Strategic Command); 

‒ kәşfiyyat vә ordu tәhlükәsizliyi komandanlığı (Intelligence And Security Command); 
‒ telekommunikasiya texnologiyalarının inkişafı komandanlığı (Network Enterprise). 

Şәkil 2. ABŞ SQ kibernetik komandanlığının strukturu 

 
Yeni tәşkilat qarşısında informasiya sistemlәrinin idarәsi, kiberfәzada әmәliyyatların hәyata 

keçirilmә siyasәtinin işlәnilmәsi üzrә quru qoşunları (QQ) qәrargahının sәylәrinin birlәşdirilmәsi 
tapşırıqları qoyulmuş vә hәmçinin kiberfәzada hәrbi әmәliyyatların aparılmasına perspektivli taktiki 
vә strateji vasitәlәrin yaradılması üçün resursların tәmin edilmәsi vә tәlәblәrin tәsdiq olunması 
tapşırılmışdır [11].  

Hazırda ABŞ-ın Quru Qoşunlarının döyüş hazırlığı vә doktrinaları üzrә komandanlığının 
(TRADOC) kompleks imkanlarının inkişafı qrupu (Integrated Capabilities Devolopment Team – 
ICTD) tәrәfindәn ABŞ QQ-nin 2010 – 2024-cü illәr üçün kiberfәzada qarşısına qoyulan mәsәlәlәr 
spektrini tәyin edәn baza sәnәdlәri işlәnilmişdir, әsasәn dә tammiqyaslı kiber vasitәlәrlә – 
әmәliyyatların keçirilmәsi (Cyber Electronics In Full-Spectrum Operations Concept) konsepsiyası 
yaradılmış vә onların perspektiv istiqamәtlәri müәyyәnlәşdirilmişdir.  

Kollektiv kibermüdafiә konsepsiyasını işlәmәklә paralel NATO-da bununla bağlı işlәr görüldü. 
2010-cu ilin noyabrında Alyansın sammitindә “Kiber müdafiә oblastında hәrәkәt planları”nı 
hazırlamaq qәrara alınmışdır. Burada NATO-nun kiber insidentlәrә reaksiya mәrkәzinin 
yaradılmasına mühüm yer ayrılacaqdır.  

2009-cu ilin oktyabrında ABŞ konqresi üçün Northrop Grumman qrupunun hazırladığı “ÇXR-
in kiber müharibә aparması vә kompüter şәbәkәlәrindә istifadә imkanları” mәruzәsindә göstәrilir ki, 
Çin Xalq Azadlıq Ordusunda (ÇXAO) detallarına qәdәr dәqiq işlәnilmiş düşmәnin kompüter 
infrastrukturuna hücumun tәtbiq doktrinası mövcuddur. Artıq ÇXAO-da hәrbi konflikt zamanı bu 
әmәliyyatları yerinә yetirәn xüsusi hissәlәr yaradılmışdır. Bu hissәlәrdә olan döyüşçülәrin sayı gizli 
saxlanılır, lakin ekspertlәrin rәyinә görә, onların sayı 30 mindәn az deyil. Şәbәkә fәzasında hücum 
әmәliyyatlarının koordinasiyası üzrә tapşırıqlar ÇXAO-nun baş qәrargahının radioelektron 
mübarizәyә cavabdeh olan 4-cü şöbәsinin üzәrinә qoyulmuşdur [9;12]. 

Rusiya Federasiyasının informasiya sferasında milli tәhlükәsizliyә tәhdidlәrin 
neytrallaşdırılması vә maraqların müdafiәsi üçün “Rusiya Federasiyasının informasiya tәhlükәsizliyi 
doktrinası”na әsasәn, dövlәtin informasiya tәhlükәsizliyini tәmin edәn sistem yaradılmışdır ki, bu 
sistemdә Müdafiә Nazirliyi icra hakimiyyәtinin federal orqanları vә digәr dövlәt orqanları ilә birlikdә 
әsas elementlәrdәn biridir.  

Rusiya Federasiyasının milli tәhlükәsizliyinin tәmin edilmәsi maraqları mәsәlәlәri hәll 
edilәrkәn Silahlı Qüvvәlәr informasiya tәsiri obyektinә çevrilir. Bu şәraitdә Silahlı Qüvvәlәr öz 
informasiya tәhlükәsizliyini kifayәt qәdәr yüksәk sәviyyәdә tәmin etmәlidir ki, bu da ölkәnin milli 
tәhlükәsizliyinә tәminat verәcәkdir.  



Milli Tәhlükәsizlik vә Hәrbi Elmlәr – National Security and Military Sciences  
№2 (6)/2020 

MİLLİ TӘHLÜKӘSİZLİK NATIONAL SECURITY 
 

52 

Rusiya Federasiyasının Silahlı Qüvvәlәrinin informasiya obyektlәrinin növlәri Şәkil 3-dә 
göstәrilmişdir [13].  

 
 

Şәkil 3. RF-in informasiya obyektlәrinin növlәri 
 

ABŞ SQ-dә şәbәkә qarşıdurması informasiya qarşıdurmasının ayrı bir növü kimi qeyd 
olunmuşdur. Bunun üçün qüvvә vә vәsaitlәrin çoxsәviyyәli strukturu yaradılır: 

‒ birinci sәviyyә – sadә şәbәkәlәrә qarşı aktiv hәrәkәtlәr; 
‒ ikinci sәviyyә – çoxsәviyyәli strukturlaşmış idarәetmә sistemlәrinә qarşı “hәrtәrәfli 

hücumların” hәyata keçirilmәsi; 
‒ üçüncü sәviyyә – kriptodayanıqlı, yaxşı mühafizә olunan AİS-ә koordinasiyalı “zәrbәlәrin” 

endirilmәsi. 
NATO-ölkәlәrinin әksәriyyәtindә, elәcә dә Aİ-nin Silahlı qüvvәlәrindә bu istiqamәtdә 

informasiya qarşıdurması mükәmmәllәşdirilir.  
AİS-nin kiber tәhlükәsizliyinin tәmin edilmәsi – informasiyanın mühafizәsi, kompüter vә 

şәbәkәlәrin xarici tәsirlәrdәn qorunması, düşmәn tәrәfdәn zәdәlәnmәsi vә ya tamamilә sıradan 
çıxarılması kimi tәdbirlәri nәzәrdә tutur. Belә infrastrukturun әn zәif elementlәri Şәkil 4-dә 
göstәrilmişdir [14].  

Şәbәkә qarşıdurması inkişafının nәzәrdәn keçirilәn aspektlәrindәn belә nәticәyә gәlmәk olar 
ki, AİS-in kiber tәhlükәsizliyi AİS-dә saxlanılan, emal edilәn vә ötürülәn informasiyanın 
informasiya-texniki xarakterli tәhlükәlәrdәn mühafizә vәziyyәtidir.  

AİS-in kiber tәhlükәsizlik subyektlәri dedikdә, yüksәkranqlı hәrbi idarәetmә orqanları, onlara 
aid olan qoşun vә hissәlәr, hәmçinin, müxtәlif tip hәrbi birlәşmәlәr (MTHB) vә onların struktur 
bölmәlәri başa düşülür. 

AİS-in kiber tәhlükәsizlik obyektlәri (xarici vә daxili tәhlükәlәrdәn mühafizә olunmalı 
informasiya obyektlәri) aşağıdakılardır: 

‒ dövlәt sirri olan mәlumatları saxlayan AİS-in informasiya resursları vә digәr informasiyalar; 
‒ silahlı qüvvәlәrin bütün növlәrinin avtomatlaşdırılmış sistemlәri, qoşun növlәri, MTHB vә 

onların struktur bölmәlәri; 
‒ informasiya – hesablama sistemlәri; 
‒ AİS-in hesablama texnikası vasitәlәri; 
‒ telekommunikasiya vә rabitә vasitәlәri sistemlәri; 
‒ informasiya vә telekommunikasiya texnologiyaları; 
‒ texnoloji proseslәr; 
‒ texnoloji informasiya vә idarәetmә informasiyası; 
‒ proqram tәminatı (ümumi sistem vә xüsusi proqram tәminatları (PT)); 
‒ informasiyanın mühafizәsi vasitәlәri (İMV); 
‒ İMV-in effektivliyinә nәzarәt vasitәlәri. 

Şәkil 4. Hәrbi tәyinatlı AİS-in infrastruktur elementlәri 

 
AİS-in informasiya-texniki xarakterli tәhlükәsi dedikdә, AİS-in vәziyyәtinә, onun obyektlәrinә, 

işlәdiyi mühitә vә ya informasiyasına yolverilmәz ziyan vuran vә ya onun funksiyasını tәlәb olunan 
keyfiyyәtlә apara bilmәyәcәk, informasiya-texniki tәsirlәr göstәrәn şәrait vә faktorların cәmi başa 
düşülür.  

AİS-in kiber tәhlükәsizliyinin tәmin olunmasının elmi-texniki problemlәrinin nәzәrdәn 
keçirilmәsi zamanı onları mәqsәdәuyğun şәkildә iki yerә ayırmaq lazımdır: daxili vә xarici. Hәrbi 
tәyinatlı AİS-in kiber tәhlükәsizliyinin xarici elmi-texniki problemlәrinin sәbәbi dövlәtin 
yurisdiksiyasından kәnarda yerlәşәn istәnilәn subyektlәr tәrәfindәn aparılan, onun döyüş hazırlığının 
zәiflәmәsinә gәtirәn mütәşәkkil texniki-informasiya tәsirlәridir. Әsas problemlәr sırasında 
aşağıdakılar qeyd olunmalıdır: 

‒ bir sıra ölkәlәrdә informasiya qarşıdurması konsepsiyasının işlәnilmәsi, bu ölkәlәr 
tәrәfindәn informasiya silahının yaradılması, hәmçinin hәmin ölkәlәr tәrәfindәn informasiya 
sferasında üstünlük әldә etmәk maraqları naminә kәşfiyyatın müxtәlif növlәrinin aparılması; 

‒ dövlәtin informasiya obyektlәrinә xarici dövlәtlәr tәrәfindәn texniki-informasiya tәsiri; 
‒ qabaqcıl ölkәlәrin texnoloji üstünlüyünün artması, digәr ölkәlәrin özlәrinin informasiya 

infrastrukturu obyektlәrinin işlәmәsi üçün xarici texnika alınması asılılığının genişlәnmәsi vә xarici 
ölkәlәrin yerli, rәqabәtәdavamlı müasir informasiya texnologiyalarına qarşı әks-tәsir imkanlarının 
artması. 

AİS-in kiber tәhlükәsizliyinin tәmin olunmasının daxili elmi-texniki problemlәrinin sәbәbi 
dövlәtin yurisdiksiyasında istәnilәn subyektlәr tәrәfindәn aparılan, onun döyüş hazırlığının 
zәiflәmәsinә gәtirәn mütәşәkkil texniki-informasiya tәsirlәridir. 

Belәliklә, AİS-in kiber tәhlükәsizliyinin tәmin edilmәsi AİS-in obyektlәrinә tәhlükәni aşkar vә 
lәğv edәn (neytrallaşdıran), risklәri vә mümkün olan ziyanı azaldan informasiya tәhlükәsizliyi 
subyektlәrinin fәaliyyәti olmalıdır.  

Bu zaman hәrbi tәyinatlı AİS-in kiber tәhlükәsizliyinin tәmin olunmasının әsas mәsәlәlәri 
aşağıdakılardır: 

‒ AİS-in kiber tәhlükәsizliyinә tәhdidlәrin vә onların mәnbәlәrinin sistematik olaraq aşkar 
edilmәsi vә aradan qaldırılması; 

‒ informasiya sahәsindә vahid dövlәt siyasәtini hәyata keçirәn AİS-in kiber tәhlükәsizliyinin 
tәmin olunmasının yeni üsul vә metodlarının işlәnilmәsi mövcud olanların isә mükәmmәllәşdirilmәsi 
dә nәzәrә alınmaqla tәhlükәlәrin aşkar olunması, qiymәtlәndirilmәsi, proqnozlaşdırması, 
neytrallaşdırması vә tamamilә lәğv edilmәsi sistemlәrinin inkişafı vә tәkmillәşdirilmәsi; 

‒ AİS-in kiber tәhlükәsizliyinә olan tәhdidlәrә effektiv әks-tәsir; 
‒ AİS-in kiber tәhlükәsizliyinin tәmin olunması oblastında hәrbi-texniki siyasәtin әsas 

istiqamәtlәrinin vә hәmçinin bu siyasәtin hәyata keçirilmәsi ilә bağlı tәdbir vә mexanizmlәrin 
işlәnilmәsi; 

‒ AİS-in kiber tәhlükәsizliyinin tәmin olunması sisteminin effektivliyinin 
qiymәtlәndirilmәsinin metod vә kriteriyalarının işlәnilmәsi; 

‒ AİS-in kiber tәhlükәsizliyinin tәmin olunması üzrә normativ-hüquqi bazanın 
mükәmmәllәşdirilmәsi; 

‒ AİS-in kiber tәhlükәsizliyinin tәmin olunması oblastında hәrbi idarәetmә orqanlarının 
fәaliyyәtinin koordinasiyası; 

‒ AİS-in kiber tәhlükәsizliyinin tәmin olunmasının elmi-praktiki әsaslarının işlәnilmәsi; 
‒ AİS-in kiber tәhlükәsizliyinin tәmin olunmasına istiqamәtlәnmiş proqramların işlәnilmәsi 

vә hәyata keçirilmәsi; 
‒ baza informasiya mühafizә olunan kompüter texnologiyalarının yaradılması; 
‒ informasiyanın sızması, әlә keçirilmәsi, mәhv olunması, tәhrif edilmәsinә sәbәb olan 

informasiya tәsirlәrinin aşkarlanması, qarşısının alınması, tamamilә lәğv edilmәsi vә AİS-in 
fәaliyyәti zamanı informasiya ötürülmәsinin dayanması; 

‒ kriptoqrafik vasitәlәr dә daxil olmaqla informasiya tәhlükәsizliyi vasitәlәrini istifadә 
etmәklә informasiya mühafizәsinin tәşkili; 

‒ informasiyanın tәhlükәsizliyi tәlәblәrinә uyğun Müdafiә Nazirliyinin informasiya 
mühafizәsi vasitәlәrinin sertifikatlaşdırma sistemlәrinin tәkmillәşdirilmәsi; 

‒ informasiya mühafizәsi, proqram tәminatı vasitәlәrinin, onların işlәnilmәsi 
texnologiyalarının sertifikasiyası vә informasiya tәhlükәsizliyi tәlәblәrinә uyğun olaraq tәtbiq 
olunması; 

‒ AİS-in mühafizә vasitәlәrinin, üsul vә metodlarının qarşı tәrәfin informasiya-texniki 
tәsirlәrinә qarşı tәkmillәşdirilmәsi; 

‒ kadrların hazırlanma sisteminin tәkmillәşdirilmәsi. 
Göstәrilәn mәsәlәlәrin hәlli zamanı sistem mühәndisliyinin aşağıdakı әsas prinsiplәrini rәhbәr 

tutmaq lazımdır: 
‒ kifayәtlilik – kiber tәhlükәsizliyin tәmin olunmasına lazım olan xәrclәrin (kompleks 

tәdbirlәr) sәviyyәsinin AİS – ә mümkün ziyandәymә qiymәtinә uyğunluğu; 
‒ komplekslik – AİS-in kiber tәhlükәsizliyinin tәmini vasitәlәrinin, müxtәlifnövlü metod vә 

üsulların kompleks şәkildә istifadә olunması; 
‒ kәsilmәzlik – AİS-in kiber tәhlükәsizliyinin tәmini sisteminin istәnilәn şәraitdә onların 

mühafizәsinin tәmin edilmәsi; 
‒ operativlik – AİS-ә tәhlükә törәdәn faktor vә şәraitin dәyişmәsinә vaxtında reaksiya 

verilmәsi; 
‒ sistemlilik – AİS-in kiber tәhlükәsizliyinin tәmin olunmasına sistemli yanaşmanın hәyata 

keçirilmәsi; 
‒ mәqsәdyönümlülük – AİS-in tәhlükәsizliyinin tәlәb olunan sәviyyәyә çatdırılması üçün 

mәqsәd vә tәdbirlәrin informasiya tәhlükәsizliyinin tәmin edilmәsinin ümumi fikrinә mütlәq tabe 
olunması.  

Nәticә 
 

AİS-in kiber tәhlükәsizliyinin tәmin olunması sisteminin mükәmmәllәşdirilmәsi üzrә fәaliyyәt 
sisteminin hüquqi, tәşkilati, texniki vә iqtisadi әsasları ilkin dәrin elmi nәticәlәr әsasında 
işlәnilmәlidir. Xarici tәcrübә vә bu mәsәlәlәr haqqında digәr dövlәt strukturlarının fәaliyyәt tәcrübәsi 
öyrәnilmәli vә ümumilәşdirilmәlidir. Bu işdә ilk növbәdә aşağıdakı tәdbirlәr hәyata keçirilmәlidir: 

‒ AİS-in kiber tәhlükәsizliyinin әsaslarının elmi-praktiki inkişafı; 
‒ AİS-in kiber tәhlükәsizliyinin tәmin olunmasının normativ vә hüquqi bazasının 

tәkmillәşdirilmәsi vә inkişafı; 
‒ AİS-in kiber tәhlükәsizliyinin tәmin olunmasının müasir vasitәlәrinin, üsul vә metodlarının, 

hәmçinin kompüter hücumlarının aşkar edilmәsi vә xәbәrdarlıq sistemi tәrkibindәn proqram vә ya 
aparat-proqram hәllәrinin inkişafı;  

‒ AİS-in kiber tәhlükәsizlik sisteminin tәşkilati-ştat strukturunun tәkmillәşdirilmәsi; 
‒ AİS-in kiber tәhlükәsizliyinin tәmin olunması oblastında mütәxәssislәrin hazırlıq sisteminin 

inkişafı.  

Аннотация 
Кибербезопасность автоматизированных систем  

управления военного назначения 
Элчин Керимов, Севиндж Мусаева 

 

В статье рассмотрены концептуальные вопросы военных информационных операций. 
Определены цели, задачи, составляющие информационных операций. Проанализированы 
функциональные и информационные компоненты автоматизированных систем управления 
(АСУ) военного значения.  

Ключевые слова: информационная война, информационные операции, кибероперации, 
АСУ, доктрина информационный безопасности.  

Abstract 
The cyber security of military-oriented Automated Management Systems 

Elchin Kerimov, Sevinj Musaeva 
 

In the paper, the conceptual issues of military information operations have been considered. 
The purpose, task and contents of information operations have been defined. Functional and 
information components of military-oriented Automated Management Systems have been analyzed.  

Keywords: information war, information operation, cyber operations, AMS, information 
security doctrine.  

UOT 327 
 

CӘNUBİ QAFQAZDA ENERJİ TӘHLÜKӘSİZLİYİ 
HİBRİD TӘHDİDLӘR KONTEKSTİNDӘ 

 
mayor Xәyal İskәndәrov 

Silahlı Qüvvәlәrin Hәrbi Akademiyası 
E-mail: xayal1333@gmail.com 

 
Xülasә. Enerji tәhlükәsizliyinә hibrid tәhdidlәr, müxtәlif bölgәlәrdә onlara qarşı müqavimәtin 

artırılması son on ildә tәdqiqatçılar üçün әn aktual mövzulardan biri olmuşdur. Mәqalәdә Cәnubi 
Qafqaz bölgәsindә vә ondan kәnarda enerji tәhlükәsizliyinә tәhdidlәri qiymәtlәndirilir. Retrospektiv 
tәhlillәr әsasında tәhdid vә risk faktorları müәyyәnlәşdirilir, enerji tәhlükәsizliyi üçün şәrti vә struktur 
risklәr nәzәrdәn keçirilir. Xәzәrin enerji ehtiyatlarının nәqlini nәzәrdә tutan transmilli enerji 
layihәlәrinә baxılır. Hibrid tәhdidlәrin enerji sektorunda tәlәb vә tәklifin tәhlükәsizliyinә mümkün 
tәsirlәri tәhlil edilir.  

Açar sözlәr: hibrid tәhlükә, enerji tәhlükәsizliyi, Cәnubi Qafqaz, infrastruktur, enerji marşrutu. 
 

Giriş 
 

Gürcüstanda baş verәn hadisәlәr, Qәrblә Rusiya, eyni zamanda İran arasında davam edәn 
gәrginlik birbaşa vә ya dolayı yolla enerji tәhlükәsizliyinә tәhdid yaradır, çünki Cәnubi Qafqaz 
hәmişә toqquşan maraqların oyun meydançası olmuşdur. Qısa vә ortamüddәtli perspektivdә enerji 
ehtiyatlarının tәdarükünü poza bilәcәk hibrid tәhdidlәr xüsusilә mürәkkәbdir, onları 
müәyyәnlәşdirmәk vә ya qarşısını almaq çox çәtindir, çünki klassik tәhdid metodları ilә yanaşı, 
müasir texnologiyaların imkanlarından da istifadә edir [1]. Buna görә dә dayanıqlılığı artırmaq üçün 
enerji tәhlükәsizliyi sahәsindәki boşluqlar ciddi şәkildә araşdırılmalıdır. Hazırda Rusiya vә Qәrb 
arasında, bilinәn vә bilinmәyәn döyüş meydanlarında, kiber mәkanın virtual alәmindәn tutmuş 
insanların zehinlәrinә qәdәr siyasi vә normativ mübarizә davam etmәkdәdir. Rәsmi Kremlә görә 
Rusiya onu siyasi cәhәtdәn tәcrid etmәk, sarsıtmaq, qeyri-sabit vәziyyәtә salmaq istәyәn vә “super 
güc” kimi inkar edәn Amerikanın rәhbәrlik etdiyi kompaniyaya cavab olaraq belә bir mövqe nümayiş 
etdirir. Qәrbә görә isә Moskva 1945-ci ildәn sonrakı qlobal nizamın arxitekturasına vә tәcәssüm 
etdirdiyi dәyәrlәrә xәlәl gәtirәn neo-imperialist bir kompaniyaya başlamışdır [2]. 

Enerji tәhlükәsizliyi mәsәlәsi geniş şәkildә müzakirә olunsa da, Cәnubi Qafqaz bölgәsi ilә 
әlaqәdar enerji tәhlükәsizliyinә hibrid tәhdidlәr hәrtәrәfli öyrәnilmәmişdir. Bu problemin aktuallığını 
sübut edir. Mәqalәdә mәqsәd Cәnubi Qafqaz regionunda vә ondan kәnarda enerji tәhlükәsizliyinә 
tәhdidlәri tәhlil etmәkdir. İstifadә olunan tәdqiqat metodları müqayisәli analiz vә sintezdir. 

 
Enerji tәhlükәsizliyi konsepti. Risk vә tәhdidlәr 

 

Enerji tәhlükәsizliyinә tәhdidlәr XXI әsrin әvvәllәrindәn etibarәn dövlәt vә qeyri-dövlәt 
aktorlarını, tәbii vә texnogen fәlakәtlәri, daha vacib kiberhücumları әhatә etmәklә çoxşaxәli xarakter 
daşıyır [3]. Enerji tәhlükәsizliyi 2000-ci illәrә qәdәr, әsasәn, neftin fasilәsiz tәdarükünü nәzәrdә tutsa 
da, son on ildә tәbii qaz enerji tәhlükәsizliyindә mühüm rol oynayır. Hazırda enerji mәnbәlәri 
müxtәlif olduğundan, onun tәhlükәsizliyinә tәhdidlәr dә müxtәlifdir.  

Enerji tәhlükәsizliyinә yeni tәhdidlәr geosiyasi dәyişikliklәrlә sıx bağlıdır. Daxili tәhlükәlәr 
xarici tәhdidlәr qәdәr ölkәnin rifahına ciddi tәsir göstәrir. Lakin bu tәhdidlәrin qarşısı alına vә ya 
azaldıla bilәr. Tәhdidlәrin müәyyәnlәşdirilmәsi vә onların enerji tәhlükәsizliyinә tәsirinin 
qiymәtlәndirilmәsi bu tәhdidlәrә qarşı mübarizәdә әn vacib addımdır. 

Ken Koyama enerji tәhlükәsizliyi ilә әlaqәli tәhdid vә risk faktorlarını iki qrupa bölür [4]: 
1. Gözlәnilmәyәn risklәr: 

‒ enerji tәchizatının pozulması: 
a) müharibә, inqilab, terror, iğtişaşlar vә ya neft hasil vә istehlak edәn ölkәlәrdә baş verәn hәr 

hansı digәr siyasi hadisә nәticәsindә; 
b) ümumi enerji tәchizatı zәncirinin bir hissәsindә qәza, tәbii fәlakәt vә ya gözlәnilmәz hәr 

hansı hadisәnin baş vermәsi nәticәsindә; 
‒ istehlakçıların tәlaşa düşmәsi (qiymәt artımının sürәtlәnmәsi, bazarda qarışıqlıq vә s.). 
2. Struktur risklәr: 
‒ müәyyәn müddәt әrzindә tәtbiq olunan siyasi-iqtisadi sanksiya vә embarqolar; 
‒ istehsalçının bazar gücü; 
‒ resursların tükәnmәsi; 
‒ enerji resurslarına tәlәbin uzun müddәtdә davam etmәsi; 
‒ istehsalı mәhdudlaşdıran investisiya çatışmazlığı; 
‒ әtraf mühitin qorunması mәsәlәlәrindәn qaynaqlanan enerji tәchizatı problemlәri. Bazarın 

tәnzimlәnmәsi vә ya digәr institusional amillәr. 
Cәnubi Qafqaz regionu ilә bağlı daha dәqiq nәticәlәr әldә etmәk üçün mәqalәdә hәr iki risk 

qrupuna aid olan müxtәlif nümunәlәr tәhlil olunmuşdur. 
Gözlәnilmәyәn risklәr. Bu risklәr enerji tәchizatının hәm qısamüddәtli, hәm dә uzunmüddәtli 

pozulması ilә nәticәlәnir. Filip Verleger qeyd edir ki, 1973-cü ildәn başlayaraq dünya bazarında neftin 
tәchizatına mәnfi tәsir göstәrәn on doqquz hadisә baş vermişdir (Cәdvәl 1) [5]. 

 
Cәdvәl 1. Dünya bazarında neftin tәchizatına mәnfi tәsir göstәrәn hadisәlәr (1973–2018) 

 

Hadisә Başlama tarixi 
Müddәt 
(hәftә) 

Qiymәt 
dәyişikliyi 

() 

Tәchizat 
itkisi 
() 

Әrәb Embarqosu Oktyabr 1973 4 231.6 -3.3 

İranın neft tәtili Oktyabr 1979 2 15.1 0.2 

Sәudiyyә Әrәbistanının neft hasilatını 
artırmaqdan imtina etmәsi 

Yanvar 1979 2 64.5 -2.5 

Sәudiyyә Әrәbistanının böyük şirkәtlәrә neft 
tәchizatını azaltması 

May 1979 1 30.7 -0,2 

ABŞ-ın İrandakı sәfirliyindә girov götürmә Noyabr 1979 14 17.8 -0,3 

İranİraq müharibәsinin başlaması Sentyabr 1980 2 28.4 -1,5 

İraqın Küveytә hücumu Avqust 1990 6 58.4 -0,5 

OPEC-in birtәrәfli qaydada istehsalı azaltması Yanvar 1999 12 43.5 0.1 

Venesuela neft tәtili Noyabr 2002 2 117.5 -5.1 

Katrina / Rita qasırğaları Avqust 2008 4 11.2 -1.2 

Nigeriya istehsalında gözlәnilmәz azalma 2007-ci ilin әvvәllәri 4 18.8 -1.1 

Çindә neftә olan tәlәbin artması 2007-ci ilin sonları 6 31.1 0.7 

Aİ-nin 10 mq/l kükürd dizelini tәtbiq etmәsi 2008-ci ilin yazı 6 45.2 -1.3 

Liviya istehsalının çökmәsi Yanvar 2011 3 27.7 -0.7 

İkinci Liviya istehsalı Yanvar 2014 3 15.8 1.3 

OPEC-in 2017-ci ildә istehsalı azaltması Yanvar 2017 davam edir 7.8 -1.7 

Harvey qasırğası Sentyabr 2017 3 12.7 -0.6 

Venesuelanın istehsalının çökmәsi Noyabr 2017 davam edir 12.7 0.5 

Venesuela aktivlәrinin “Conoco Philips” şirkәtinә 
birlәşdirilmәsi 

May 2018 davam edir  -0.9 

Cәdvәldәn göründüyü kimi, enerji tәdarükünün әn qısa müddәtә dayanması bir hәftә, әn uzun 
müddәtә isә üç ildәn çox olmuşdur. Bundan әlavә, neft tәdarükünü azaltmaq üçün mövcud 
müqavilәnin 2020-ci ilin sonuna qәdәr uzadılmasına qәrar verilmişdir. 

Enerji tәchizatının siyasi mәsәlәlәrdәn qaynaqlanan kәsilmәsinin müvafiq tarixi nümunәlәri 
vardır. 2006 vә 2009-cu illәrdә Rusiya  Ukrayna qaz mübahisәlәri Avropada tәbii qaz tәchizatı 
çatışmazlığına sәbәb oldu. 2005-ci il Katrina qasırğası zamanı Meksika Körfәzinin neft qurğularına 
ciddi ziyan dәydi. 2019-cu ildә Sәudiyyә Әrәbistanının neft infrastrukturuna edilәn hücum, neft 
qiymәtlәrinin artımı  qlobal enerji bazarında tәxminәn 30 ilin әn böyük sıçrayışı ilә nәticәlәndi. 
Şübhәsiz ki, enerji tәchizatındakı fasilәlәr ölkәlәrin sosial-iqtisadi inkişafına mәnfi tәsir göstәrir. 
Belәliklә, enerji istehsal edәn vә tranzit ölkәlәrdә siyasi sabitliyin olması çox vacibdir. Bundan әlavә, 
enerji nәqlinin fasilәsizliyini tәmin etmәk üçün kritik enerji infrastrukturunun hibrid tәhdidlәrә 
(dövlәt vә qeyri-dövlәt aktorları, tәbii vә texnogen fәlakәtlәr, kiberhücumlar) qarşı dayanıqlılığı 
artırılmalıdır. 

Struktur risklәr. Bu risklәrә aydınlıq gәtirmәk üçün Cәnubi Qafqazda, eyni zamanda 
regiondan kәnarda baş verәn hadisәlәrә nәzәr salmaq lazımdır. Tәtbiq olunan siyasi-iqtisadi 
sanksiyalar nәticәsindә İranın qlobal enerji bazarından tәcrid edilmәsi struktur risklәr üçün әn yaxşı 
nümunәdir. Bu sanksiyalar tәkcә İrana tәsir göstәrmir, eyni zamanda qlobal enerji bazarı üçün ciddi 
risk yaradır. Belә ki, 2019-cu ilin iyul ayında sanksiyalar sәbәbindәn İran neftinin ixracı gündә 
100.000 barelә qәdәr azaldı. Vaxşurinin hesabatlarına görә, İran gündә 225.000–350.000 barel neft 
ixrac edә bilәr [6]. Qeyd etmәk lazımdır ki, 2011-ci ilin sonlarında ABŞ sanksiya tәtbiq etmәzdәn bir 
qәdәr әvvәl İranın neft hasilatı tәqribәn gündә 3,6 milyon barel idi. 2012-ci ilin әvvәlindә Aİ İran 
neftinә qadağa qoymağa başladı. Nәticәdә, hasilat 2,6 milyon barelә düşdü. 2016-cı ilin әvvәlindә 
sanksiyalar qaldırıldı vә İranın neft hasilatı artmağa başladı. 2018-ci ilin әvvәlindә ABŞ sanksiyaları 
bәrpa edәnә qәdәr İranın xam neft hasilatı 3,8 milyon barelә çatmışdı. Nәzәrә alaq ki, neft hasilatı 
hәlә dә azalmaqdadır. İşçi qüvvәsi vә kapital çatışmazlığı sәbәbindәn 2019-cu ildә Venesuelanın neft 
ixracı 32% azalaraq, gündәlik 1.001 milyon barelә, son 75 ildә әn aşağı sәviyyәyә çatmışdır [7]. 

Bazar gücünün manipulyasiyası  enerji şirkәtlәrinin tәchizatı azaltmaqla bazarda enerji 
resurslarının qiymәtini öz xeyirlәrinә artırması çox ciddi struktur risklәrindәn biridir. Bazar gücünә 
sahib olan şirkәtlәr çox vaxt “qiymәt qoyanlar” kimi tәsvir olunur. Tamar Pataraianın fikrincә, Rusiya 
kimi enerji istehsal edәn ölkәlәr resursların daşınmasında inhisarını qorumaq vә qazanclarını 
artırmaq, istehsal vә tranzit qiymәtlәrinә tәsir göstәrmәk mәqsәdilә hәr üsuldan istifadә edirlәr. Buna 
görә dә Rusiya enerji marşrutlarının şaxәlәndirilmәsi layihәlәrindә iştirak edәn ölkәlәrә qarşı çıxır 
[8]. Bundan әlavә, “Gazprom” bazar gücü ilә enerji bazarlarını manipulyasiya edә, Avropa ölkәlәrinә 
tәsir göstәrmәk mәqsәdilә bazarlarda süni qıtlıq yarada bilәr. Bu taktika 2006, 2009 vә 2014-cü 
illәrdә Ukraynaya qarşı tәtbiq edilmişdir. 

Enerji tәhlükәsizliyi üçün başqa bir struktur risk enerji ehtiyatlarının tükәnmәsidir. Hazırda 
Cәnub Qaz Dәhlizi (CQD) Aİ-nin istifadә olunmamış enerji mәnbәlәrinә çıxışını tәmin edir, çünki 
enerji resurslarına tәlәbat artmaqdadır. “Dünya Enerji Baxışı” adlı hesabat 2040-cı ilә qәdәr enerjiyә 
tәlәbatın hәr il 1% artacağını proqnozlaşdırır. ABŞ-ın Enerji Mәlumat İdarәsi, dünyanın enerji 
istehlakının 2050-ci ilә qәdәr tәxminәn 50% artacağını iddia edir [9]. Lakin enerji tәhlükәsizliyi 
konsepti mütәmadi olaraq artan tәlәbatla birlikdә enerji istehsal edәn vә tranzit ölkәlәrin sabitliyini 
nәzәrdә tutur vә bu da öz növbәsindә beynәlxalq әmәkdaşlığı şәrtlәndirir. Ülviyyә Aydın vә Dina 
Аzğәliyevanın qeyd etdiyi kimi: “Ukrayna vә Türkiyәdәki siyasi sabitliyin kәskin pislәşmәsi, 
Azәrbaycan, Qazaxıstan vә Türkmәnistanda enerjiyә tәlәbatın tәhlükәsizlik riskini artırır. Nәticәlәr 
yalnız Aİ ilә Xәzәr hövzәsi ölkәlәri arasında deyil, eyni zamanda Gürcüstan vә Türkiyә kimi tranzit 
ölkәlәrlә dә әmәkdaşlığın vacibliyini göstәrir. Alternativ olaraq, mәsәlәn, Trans-Xәzәr Boru Kәmәri 
ilә, siyasi sabitliyi aşağı olan ölkәlәrdәn yan keçәn enerji marşrutları nәzәrdәn keçirilә bilәr” [10].  

Enerji tәhlükәsizliyi üçün әsas risklәrdәn biri, tәchizatı mәhdudlaşdıran sәrmayә 
çatışmazlığıdır. Azәrbaycan Cәnubi Qafqazda enerji ixrac edәn ölkәdir. Rәsmi Bakı regionda 
reallaşmış istәnilәn layihәnin iştirakçısıdır. Qeyd etmәk lazımdır ki, bu layihәlәr müxtәlif ölkәlәr vә 

tәşkilatlarla әmәkdaşlıq sayәsindә hәyata keçirilmişdir. Mәsәlәn, Aİ-nin maliyyәlәşdirdiyi Nabukko 
boru kәmәri layihәsi 2013-cü ildә Rusiyadan yan keçmәklә Xәzәr dәnizindәn Avropaya qaz nәql 
etmәli idi [11]. Belәliklә, bu proseslәr Rusiya – Ermәnistan – İran üçbucağında yerlәşәn Azәrbaycan 
– Gürcüstan  Türkiyә ittifaqının yaradılmasını şәrtlәndirir. Bu gün Bakı  Tbilisi  Ceyhan, Bakı  
Tbilisi  Әrzurum, TANAP, TAP vә Bakı  Tbilisi  Qars kimi regional layihәlәr bu strateji ittifaqı 
güclәndirәn әsas iqtisadi, siyasi vә geosiyasi faktorlar hesab olunur. Gürcüstan vә Türkiyәdә tәbii 
sәrvәtlәrin kifayәt qәdәr olmaması Azәrbaycanın bölgәdәki geostrateji әhәmiyyәtini daha da artırır 
[12]. Әlbәttә ki, bu layihәlәrin iştirakçıları enerji marşrutlarını şaxәlәndirmәyә çalışan Qәrb 
ölkәlәridir. Lakin rus tәdqiqatçılar bu layihәlәrә “Rusiya sәrhәdindә yeni antimoskva enerji bloku” 
yaratmaq cәhdi kimi baxırlar.  

 
Enerji tәhlükәsizliyi hibrid tәhdidlәr kontekstindә 

 

Bütün ölkәlәrin gәlәcәyi kritik enerji infrastrukturundan asılıdır. 2014-cü il Ukrayna 
böhranından sonra Avropanın ümumilikdә Rusiyanın enerji sektorundan vә xüsusәn tәbii qazından 
asılılığı mәsәlәsi yenidәn gündәmә gәldi. 2014-cü ilin iyununda Rusiyanın Ukraynaya enerji 
tәchizatını dayandırması vә Avropaya qaz tәchizatında fasilәlәrin yaranmasına sәbәb olan qiymәt 
artımı enerji marşrutlarının diversifikasiyası vә Rusiyadan idxalın azalması ilә bağlı mәsәlәlәri 
yenidәn gündәmә gәtirdi [13]. Baxmayaraq ki, Xәzәr hövzәsi bugünkü dünya neft hasilatının yalnız 
2%-ni istehsal edir, ABŞ Enerji Departamenti vә Enerji Mәlumat İdarәsinin (EIA) hesabatlarına 
әsasәn, Xәzәr nefti dünya ehtiyatlarının tәqribәn 15%-ni tәşkil edir. Eyni şәkildә, tәbii qaz istehsalı 
dünya hasilatının yalnız 3%-ni tәşkil edir, lakin Enerji İqtisadiyyatı üzrә Beynәlxalq Assosiasiya 
faktiki sәviyyәni 6%-ә yaxın qiymәtlәndirir [14]. Bütün bu faktlar Xәzәr hövzәsinin qlobal enerji 
tәhlükәsizliyindә әhәmiyyәtini sübut edir. Enerji resurslarını Xәzәr hövzәsindәn quru yolu ilә 
Avropaya nәql etmәyin üç variantı mümkündür: Rusiya, İran vә Azәrbaycan üzәrindәn. İran vә 
Rusiyanın cәlb olunduğu strateji problemlәri nәzәrә alaraq, Azәrbaycan, Gürcüstan vә Türkiyәdәn 
keçәn boru kәmәrlәrinin Avropanın enerji tәhlükәsizliyindә әhәmiyyәti getdikcә artır. Bu da Cәnub 
Qaz Dәhlizinin (CQD) reallaşmasında әsas faktordur. CQD-yә Azәrbaycandakı Şahdәniz 2 qaz 
yatağı, Cәnubi Qafqaz Boru Kәmәri (AzәrbaycanGürcüstan), Türkiyәdәn keçәn TANAP vә TAP 
daxildir (Şәkil 1).  

 

 
Şәkil 1. Cәnub Qaz Dәhlizi [15] 

Regionun geoiqtisadi roluna gәldikdә, S.E.Kornell, S.F.Starr, M.Tsereteli Cәnubi Qafqazı 
Süveyş, Panama, Hörmüz vә ya Malakka boğazları ilә müqayisә edir [16]. Coğrafi mövqeyi 
baxımından Cәnubi Qafqaz bu regionlarla oxşar xüsusiyyәtlәrә malikdir. Hәm Rusiya, hәm dә İrana 
tranzit ölkә kimi inamın itmәsi bu regionun әhәmiyyәtini artırır. Bәzi tәdqiqatçıların fikrincә, 
regionun tranzit kimi rolu diqqәt mәrkәzindәn kәnarda qalmış vә ya yetәrincә 
qiymәtlәndirilmәmişdir. Cәnubi Qafqazdan vә Orta Asiyadan Avropaya davamlı enerji nәqli regional 
dövlәtlәrin iqtisadi vә siyasi müstәqilliyi üçün vacibdir. Xәzәr dәnizini Türkiyә üzәrindәn Avropaya 
birlәşdirәn boru kәmәrlәri sisteminin yaradılması, eyni zamanda enerji inhisarçılığını da 
mәhdudlaşdırır. Qazaxıstanın neft, Türkmәnistanın qaz ehtiyatlarının böyük hissәsi hәlә istifadә 
edilmәmişdir vә Cәnubi Qafqazın bu enerji resurslarının nәqlindә tranzit kimi potensialı böyükdür. 

Regionda Azәrbaycan vә Gürcüstan üçün enerji tәhlükәsizliyi, әsasәn, tәlәbin vә nәqlin 
tәhlükәsizliyi ilә bağlıdır. Tәlәbin tәhlükәsizliyi enerji istehsalı vә nәqlindәn gәlәn sabit vә müntәzәm 
gәlirlәri nәzәrdә tutur. Nәqlin tәhlükәsizliyi enerji infrastrukturuna başvermә ehtimalı olan istәnilәn 
miqyasda tәhdidi (fәrdi cinayәt, tәxribat, terror vә kiberhücumlardan tutmuş, böyük dövlәtlәrarası vә 
regional müharibәlәrә qәdәr) ifadә edir. Enerjinin nәql olunduğu coğrafi mәkanların hәssaslığını 
nәzәrә alaraq, tranzit yollarının tәhlükәsizliyi enerji tәhlükәsizliyinin vacib hissәsi hesab olunur. 

Xәzәr hövzәsindәn Avropaya neft vә qaz nәql edәn boru kәmәrlәri (planlaşdırılan layihәlәr 
daxil olmaqla) әhәmiyyәtli olduğu qәdәr dә hәssasdır. Rusiyanın bәzi dairәlәrindә bu layihәlәrin 
reallaşmasına qarşı zaman-zaman qısqanclıq nümayiş etdirilmişdir [17]. Hәlәlik, Cәnubi Qafqaz qaz 
bazarının Rusiya üçün ciddi tәhlükә olduğunu söylәmәk real deyil, çünki enerji resursları arasında 
çox ciddi fәrq var. Buna baxmayaraq, regional enerji layihәlәrinin gәlәcәk perspektivlәri vә onların 
genişlәndirilmәsini (Şәkil 2) Rusiya üçün ciddi çağırış hesab etmәk olar. İstәnilәn halda, Cәnubi 
Qafqazın enerji layihәlәrinә Rusiyadan birbaşa tәhlükә, әn azından yaxın gәlәcәk üçün real deyil. 

 

 
Şәkil 2. Cәnub Qaz Dәhlizinin potensial genişlәndirilmәsi [18] 

 

BTC, BTӘ, Bakı–Supsa boru kәmәri, TANAP vә TAP-ın keçdiyi region dünyanın әn hәssas 
vә riskli bölgәlәrindәn biridir. Azәrbaycanın dünya okeanına çıxışının olmaması Gürcüstan 
әrazisindәn geoiqtisadi koridor kimi istifadәsini şәrtlәndirir. Ancaq regionda Dağlıq Qarabağ, 
Abxaziya vә Cәnubi Osetiya kimi münaqişәlәr hәlә dә mövcuddur vә Türkiyәnin şәrqindә PKK terror 
qruplaşmaları ilә qarşıdurma davam etmәkdәdir [19]. Bu risklәri nәzәrә alaraq boru kәmәrlәri yeraltı 
qurulur. Yeraltı boru kәmәrlәrinin tikintisi maliyyә cәhәtdәn baha başa gәlsә dә, boru kәmәrlәrini bir 
sıra fiziki tәhlükәlәrdәn qoruyur. Lakin bu tәdbirlәr boru kәmәrlәrinin tәhlükәsizliyini tәmin etmәk 
üçün kifayәt deyil [20]. 



Milli Tәhlükәsizlik vә Hәrbi Elmlәr – National Security and Military Sciences  
№2 (6)/2020 

MİLLİ TӘHLÜKӘSİZLİK NATIONAL SECURITY 
 

62 

Tamar Pataraianın iddiasına görә, Rusiya mütәmadi olaraq enerji idxal edәn ölkәlәrdә belә bir 
tәәssürat yaratmağa çalışır ki, Cәnubi Qafqaz regionu enerji resurslarının tәhlükәsiz vә davamlı 
nәqlini tәmin etmәk iqtidarında deyil [21]. Mövcud tәhlükәsizlik dilemması sәbәbindәn regionun 
Qәrb birliyi ilә hәr hansı әlaqәsi Rusiya Federasiyasının postsovet mәkanında nüfuzunun itirilmәsi 
kimi qiymәtlәndirilir. Rusiya postsovet mәkanında Aİ-nin maraqlarını tarazlaşdırmaq vә regional 
nәzarәt mexanizminә sahib olmaq üçün Avrasiya İqtisadi İttifaqını (Aİİ) yaratmışdır. Şübhәsiz ki, 
Rusiya Cәnubi Qafqazın enerji infrastrukturu üzәrindә üstünlüyünü itirsә, bu rәsmi Moskva üçün 
әhәmiyyәtli iqtisadi vә siyasi itkilәrlә nәticәlәnәcәkdir. Bundan әlavә, regional güc vә Avropanın 
әsas enerji tәminatçısı statusunu itirmәk, artıq siyasi vә iqtisadi sanksiyalarla mübarizә aparan 
Rusiyaya daha ciddi zәrbә vuracaqdır [22]. Buna görә “dondurulmuş münaqişәlәr” enerji 
layihәlәrinin reallaşmasına mane olmaq vә Gürcüstanın Qәrb institutlarına inteqrasiyasını 
әngәllәmәk üçün әn yaxşı vasitәdir. Abxaziya vә Cәnubi Osetiya “respublikalarını” de-fakto 
tanınması vә sәrhәdlәrindә rus qoşunlarını yerlәşdirmәsi Rusiyanın regionla bağlı ambisiyasını 
nümayiş etdirir.  

Bölgәdә qeyri-sabitlik yaradan vә enerji tәhlükәsizliyinә әsas tәhdid hesab olunan bir neçә 
sәbәb var. Neft vә qaz kәmәrlәri regionun iki ölkәsindәn (Azәrbaycan vә Gürcüstan) keçir vә hәr iki 
ölkәdә eyni problem mövcuddur: әrazi bütövlüyün pozulması. Maraqlısı budur ki, NATO üzvlüyünә 
can atan vә qәrbyönlü xarici siyasәt yürüdәn Gürcüstan hibrid müharibәnin yeni bir formasının 
qurbanı ola bilәr. Bәzi Qәrb ölkәlәrinә görә boru kәmәrlәrinin davamlılığına zәmanәt vermәk üçün 
Gürcüstan vә Azәrbaycan NATO-ya daxil olmalıdır. Bununla belә, Azәrbaycan Qoşulmama 
Hәrәkatına üzv olduğundan NATO-ya üzvlüyü nәzәrdәn keçirmir vә Gürcüstandakı mövcud 
dondurulmuş münaqişәlәr onun Alyansa üzvlüyünә mane olur. On ildәn çoxdur ki, Qәrb ölkәlәri 
Gürcüstana NATO üzvlüyü vәd edirlәr. Lakin bu istiqamәtdә hәlә dә hәr hansı bir irәlilәyiş yoxdur. 
Bu baxımından, NATO-nun Gürcüstandakı tәrәfdarları arasında Qәrbin imicinә ciddi xәlәl gәlmişdir. 
Saakaşvilli hakimiyyәtdәn getdikdәn sonra baş verәn qütblәşmә, Gürcüstanın NATO-ya daxilolma 
ehtimalını mümkünsüz edir. Qәrb cәmiyyәti hәm Azәrbaycanın, hәm dә Gürcüstanın әrazi 
bütövlüyünü yekdilliklә dәstәklәyir. Ancaq işğal altındakı әrazilәrә nәzarәti bәrpa etmәk üçün heç 
bir ciddi tәdbir görülmәmişdir. Bu o demәkdir ki, Qәrb ölkәlәrini daha ehtiyatlı davranmağa mәcbur 
edәn bir sıra sәbәblәr var. Başlıca sәbәb, Rusiyanın birbaşa vә ya dolayı olaraq hәmin münaqişәlәrә 
müdaxilә etmәsidir. Bu gün Azәrbaycan enerji tәhlükәsizliyini tәmin etmәyә qadirdir vә digәr 
ölkәlәrin dә enerji tәhlükәsizliyindә mühüm rol oynayır. Buna baxmayaraq, zaman-zaman boru 
kәmәrlәrini terrorla hәdәlәyәn Ermәnistan tәhdidi mövcuddur. Cәnubi Qafqaz regionunda enerji 
tәhlükәsizliyi üçün gözlәnilmәyәn risklәrә iki nümunә göstәrmәk olar: 1) 2008-ci il Rusiya  
Gürcüstan müharibәsi vaxtı, rus hәrbi tәyyarәlәrinin BTC vә Bakı  Supsa neft boru kәmәrlәri 
yaxınlığında bomba atması nәticәsindә enerjinin müvәqqәti kәsilmәsi; 2) 2016-cı ilin aprelindә 
Ermәnistanla Azәrbaycan arasında cәbhә bölgәsindә baş verәn eskalasiya. Aprelin 5-dә Dağlıq 
Qarabağdakı separatçı rejimin “müdafiә nazirliyi” bәyan etdi ki, İskәndәr, Skud-B vә Toçka-U 
sistemlәrindәn istifadә etmәklә Azәrbaycanın neft obyektlәrinә hücum etmәyә hazırlaşır [23]. Ancaq 
bu reallaşmadı. Ermәnistan artıq Azәrbaycanın işğal olunmuş әrazilәrinә hava hücumu vә raketdәn 
müdafiә sistemlәri yerlәşdirmişdir, hәmçinin Azәrbaycanın neft-qaz infrastrukturuna mümkün 
hücum senarilәrini simulyasiya etmәk üçün Qarabağda mütәmadi hәrbi tәlimlәr keçirir. Bu, öz 
növbәsindә Azәrbaycanın enerji infrastrukturunun tәhlükәsizliyinә tәhdiddir. 

Әrazi münaqişәlәrindәn başqa, Cәnubi Qafqaz regionunda tәhlükәsizliklә bağlı digәr 
problemlәr dә mövcuddur. Enerji resursları müxtәlif risklәrә mәruz qalır, hәtta onların arasında 
birbaşa әlaqә olmazsa “domino effekti” yarana bilәr. Enerji tәhlükәsizliyinә әsas tәhdidlәr 
aşağıdakılardır: siyasi qeyri-sabitlik, tәtil vә etirazlar, tәxribat, terror vә kiberhücumlar, embarqolar, 
enerji marşrutlarının tәsadüfi vә ya qәsdәn bağlanması, qәzalar vә s. Bu tәhdid vә ya tәhlükәlәr 
birbaşa enerji resurslarının davamlılığını hәdәfә alsa da digәr sahәlәrә dә xeyli tәsir göstәrә bilәr [24]. 
Mәsәlәn, 6 avqust 2008-ci ildә BTC boru kәmәrinin Türkiyәnin Refahiye qәsәbәsindәn keçәn 
hissәsindә baş vermiş partlayış kiberhücumla әlaqәlәndirilir (Şәkil 3). 

Şәkil 3. 6 avqust 2008-ci ildә Türkiyәnin Refahiye şәhәrindә baş verәn partlayış [25]  

 

Enerji nәqlinin dayanması ilә nәticәlәnәn partlayış yalnız 7 avqust 2008-ci ildә söndürülmüşdü. 
Boru kәmәrinin fәaliyyәti 25 avqust 2008-ci ildә bәrpa olunmuşdu. Kiberhücum Rusiya vә Gürcüstan 
arasında müharibә başlamazdan bir qәdәr әvvәl baş vermişdi. Bloomberg yazır: “Kiberhücum boru 
kәmәrinә dәyәn ziyandan başqa, BP, Azәrbaycan Respublikası Dövlәt Neft Fondu vә digәrlәrinә 
milyonlarla dollara başa gәldi. Hücumla bağlı mәsuliyyәti kürd separatçılar üzәrlәrinә götürsә dә, 
ABŞ-ın bir sıra kәşfiyyat rәsmilәri BakıTbilisiCeyhan boru kәmәrinә qarşı çıxmasını әsas gәtirәrәk 
Rusiyanı ittiham etmişdilәr” [26]. 2015-ci ilin dekabr ayında Xәzәr dәnizindәki neft platformasında 
baş vermiş yanğın Azәrbaycan Dövlәt Neft Şirkәti istehsalının 60 faizinә tәhlükә yaratmışdı [27]. 

Maraqlar Cәnubi Qafqazın sәrhәdlәri daxilindә mәhdudlaşmır vә regional problemlәr qlobal 
tәsir göstәrә bilәr. Mәsәlәn, Ermәnistanın (açıq düşmәn, çünki başqa gizli rәqiblәr dә var) 
Azәrbaycan vә ya Gürcüstandan keçәn boru kәmәrlәrini partlatmaqla tәhdid etmәsi NATO ölkәsi 
Türkiyәyә vә Aİ vә NATO üzvü olan Yunanıstan, Rumıniya vә ya İtaliya kimi digәr ölkәlәrә dә tәsir 
edir. Hibrid hücum zamanı, әsasәn, milli boşluqlardan istifadә olunsa da, ona cavab reaksiyası 
müştәrәk (regional) tәdbirlәr tәlәb edir, bu da öz növbәsindә enerji istehsal vә istehlak edәn, eyni 
zamanda tranzit ölkәlәr arasında çoxşaxәli әmәkdaşlığı şәrtlәndirir. Belәliklә, enerji tәhlükәsizliyi 
dövlәtlәrin sәrhәdlәrini aşan bir problemdir vә ona olan hibrid tәhdidlәr bütün enerji sistemi vә kritik 
enerji infrastrukturunun hәssaslığı ilә sәciyyәlәnir. 

 
Nәticә 

 

Cәnubi Qafqaz cәmi üç kiçik ölkәdәn ibarәtdir vә Azәrbaycan Respublikası regional enerji 
tәhlükәsizliyini tәmin etmәk üçün kifayәt qәdәr resurslara malikdir. Ancaq bölgәnin geosiyasәti buna 
imkan vermir. Ermәnistan bu fürsәtdәn yararlana bilmir, çünki Azәrbaycan әrazisinin 20 faizini işğal 
etmiş vә Xәzәrin enerji ehtiyatlarının nәqli üçün tranzit ölkә olmaq şansını itirmişdir. Bunun әvәzinә, 
Azәrbaycan Avropanın enerji tәhlükәsizliyinә mühüm töhfә verir. Tranzit ölkә kimi digәr variantların 
Rusiya vә İran olduğunu nәzәrә alsaq, Avropa üçün Gürcüstan Azәrbaycanın neft vә qaz nәqli üçün 
әn etibarlı tranzit ölkәdir. Bundan әlavә, Azәrbaycan enerji ixrac edәn ölkә olmaqla yanaşı, onun 
coğrafi mövqeyi, Transxәzәr boru kәmәri reallaşdığı tәqdirdә, Mәrkәzi Asiyanın enerji resurları üçün 
tranzit ölkә olmasına imkan verir. Xarici aktorların yaratdığı tәhdidlәrdәn әlavә region üç 
“dondurulmuş münaqişә” sayәsindә separatizm tәhlükәsi ilә üz-üzәdir. Cәnubi Qafqazın üzlәşdiyi 
çәtinliklәrin mümkün hәll variantlarından biri dә Qәrb ölkәlәri vә tәşkilatlarından tam dәstәyin 
alınmasıdır. Bu dәstәk nә demәkdir? Qәrb Ermәnistanın enerji marşrutlarını tәhdid etmәsinin 
qarşısını almaq mәqsәdilә regional birliyi yaratmaqda israr etmәli, NATO vә Aİ strukturları, elәcә dә 
müxtәlif tәrәfdaşlıq mexanizm vә proqramları vasitәsilә mövcud әlaqәlәri genişlәndirmәli, enerji 
istehsal edәn vә tranzit ölkәlәrin hibrid tәhdidlәrә dayanıqlılığının artırılmasına kömәklik 

göstәrmәlidir. Ermәnistanın, elәcә dә Gürcüstandakı separatçı rejimlәrin Avropaya enerji tәchizatını 
pozmağa cәsarәt etmәsi hazırkı vәziyyәt üçün inandırıcı deyil. Buna baxmayaraq, onlar Avropa enerji 
bazarında xaos yaratmaqda maraqlı olan bәzi digәr aktorlar tәrәfindәn istifadә oluna bilәrlәr. Bu, 
Avropa ölkәlәrinin (Xәzәr enerji ehtiyatlarına ehtiyacı olan) tәchizat tәhlükәsizliyini tәmin etmәk 
üçün düşünmәli olduğu әn ciddi tәhlükәdir. 

Аннотация 
Энергетическая безопасность на Южном Кавказе в контексте гибридных угроз 

Хаял Искандаров 
 

Гибридные угрозы энергетической безопасности, усиление их сопротивления в разных 
регионах были одной из самых актуальных тем для исследователей в последнее десятилетие. 
В этой статье автор стремится оценить угрозы энергетической безопасности в регионе 
Южного Кавказа и за его пределами. На основании ретроспективного анализа выявлены 
угрозы и факторы риска, представлены условные и структурные риски для энергетической 
безопасности. Рассмотрены транснациональные энергетические проекты, связанные с 
транспортировкой каспийских энергоресурсов. Анализируется возможное влияние гибридных 
угроз на безопасность спроса и предложения в энергетическом секторе. 

Ключевые слова: гибридная угроза, энергетическая безопасность, Южный Кавказ, 
инфраструктура, энергетический маршрут. 

 
Abstract 

Energy security in the South Caucasus in the context of hybrid threats 
Khayal Iskandarov 

 

Hybrid threats to energy security, increasing resistance to them in different regions have been 
one of the most pressing topics for researchers in the last decade. In this article, the author seeks to 
assess the threats to energy security in the South Caucasus region and beyond. Based on the 
retrospective analysis, threats and risk factors are identified, conditional and structural risks to energy 
security are presented. Transnational energy projects involving the transportation of Caspian energy 
resources are considered. The possible effects of hybrid threats on supply and demand security in the 
energy sector are analyzed. 

Keywords: hybrid threat, energy security, South Caucasus, infrastructure, energy route. 

ELMİ MӘQALӘLӘRİN TӘRTİB EDİLMӘSİNӘ DAİR TӘLӘBLӘR 
 

Tәqdim edilәn mәqalәlәr jurnalın elmi istiqamәtinә (hәrbi-nәzәri elmlәr, hәrbi xüsusi elmlәr, 
hәrbi tәbabәt, milli tәhlükәsizlik) uyğun, aktual elmi problemlәrә aid tәdqiqatların ilk dәfә dәrc 
olunması üçün nәzәrdә tutulmuş materiallara malik olmalıdır. Mәqalәlәr üç dildә (Azәrbaycan, rus 
vә ya ingilis) tәqdim edilә bilәr. 

Mәqalә MS WORD mәtn redaktorunda 12-lik Times New Roman şrifti ilә yığılmalı, sәtirlәr 
arası mәsafә 1 olmalıdır. Mәqalәnin birinci sәhifәsinin yuxarı sol tәrәfindә UOT (UDK) indekslәr 
göstәrilmәlidir. Mәtnin әvvәlindә mәqalәnin adı, müәllif(lәr) haqqında mәlumat (onların adı tam 
şәkildә, elmi dәrәcәsi, elmi adı vә hәrbi xidmәtdә olanlar üçün hәrbi rütbәsi), müәllif(lәr)in işlәdiyi 
müәssisә(lәr) vә hәmin müәssisә(lәr)in ünvan(lar)ı, müәllif(lәr)in elektron poçt ünvan(lar)ı vә telefon 
nömrәlәri qara rәngli qalın şriftlә verilmәlidir. Bu mәlumatlardan sonra üç dildә (Azәrbaycan, rus, 
ingilis) 5–6 sözdәn ibarәt açar sözlәr, daha sonra isә mәqalәnin yazıldığı dildә qısa xülasә (100 sözdәn 
çox olmamaqla) göstәrilmәlidir. Xülasәdә tәdqiqat işinin mahiyyәti, müәllif(lәr)in aldıqları elmi 
nәticәlәr, işin elmi cәhәtdәn yeniliyi, tәtbiqi әhәmiyyәti vә s. yığcam şәkildә öz әksini tapmalıdır. 

Mәqalәnin mәtni 6–10 sәhifә (A4 formatında) hәcmindә olmalı, sәhifәlәrdә isә bütün 
tәrәflәrdәn 20 mm boş mәsafә saxlanmalıdır. Sәhifәlәrin nömrәsi sәhifәnin aşağı hissәsinin sağ 
tәrәfindә qoyulmalıdır. Cәdvәllәr, qrafiklәr, diaqramlar, şәkillәr vә fotolar mәtnin daxilindә 
yerlәşdirilmәklә mәqalәyә daxil edilә bilәr. 

Elmi mәqalәdә mövzu üzrә qısa tәhlil verilmәli, onun aktuallığı әsaslandırılmalı, hәll olunmalı 
mәsәlәlәr açıqlanmalı vә onların hәlli yolları göstәrilmәli, әldә edilәn nәticәlәr, işin elmi cәhәtdәn 
yeniliyi, tәtbiqi әhәmiyyәti, iqtisadi sәmәrәsi vә s. aydın şәkildә verilmәlidir.  

Elmi mәnbәlәrә edilәn istinadlar mәtndә kvadrat mötәrizәdә verilmәlidir (mәsәlәn, 1 vә ya 
1, s.119). Mәqalәnin sonunda verilәn әdәbiyyat siyahısı istinad olunan әdәbiyyatların mәtndәki 
ardıcıllığı ilә nömrәlәnmәlidir. Әdәbiyyat siyahısında son 10 ildә nәşr edilmiş elmi mәqalәlәrә, 
monoqrafiyalara vә digәr etibarlı mәnbәlәrә üstünlük verilmәlidir. İstinad olunan mәnbәnin 
biblioqrafik tәsviri verilәrkәn Azәrbaycan Respublikasının Prezidenti yanında Ali Attestasiya 
Komissiyasının tәlәblәri әsas götürülmәlidir.  

“İstifadә edilmiş әdәbiyyat”dan sonra mәqalәnin adı, müәlliflәr haqqında mәlumat vә xülasә 
(mәqalәnin yazıldığı dildәn әlavә, yuxarıda qeyd edilmiş daha iki dildә) verilmәlidir.  

Müәllif(lәr) mәqalәni çapa tövsiyә edәn kafedra vә ya tәşkilatın iclas protokolundan çıxarışı, 
mәqalәnin A4 formatında çap olunmuş nüsxәsini, mәqalәnin elektron variantı yazılmış CD vә ya 
DVD diski, elәcә dә mәqalә müәllif(lәr)i ilә әlaqә saxlamaq üçün telefon nömrәlәrini tәqdim 
etmәlidir.  

Redaksiyaya daxil olmuş mәqalәlәr anonim rәyçilәrin rәyindәn (2 müsbәt rәydәn) sonra sahә 
redaktoru vә ya redaksiya heyәtinin mütәxәssis üzvlәrindәn biri tәrәfindәn çapa tövsiyә olunacaq. 
Tәqdim olunan mәqalәnin dәrc olunmasından imtina edildiyi halda jurnalın redaksiyası yazılı şәkildә 
müәllifә imtina cavabı göndәrәcәkdir. 

 
ТРЕБОВАНИЯ К ОФОРМЛЕНИЮ НАУЧНЫХ СТАТЕЙ 

 

Представленные для публикации в журнале статьи должны соответствовать научным 
направлениям (военно-теоретические науки, военно-специальные науки, военная медицина, 
национальная безопасность) журнала и содержать материалы отражающие результаты 
исследований научно-актуальных проблем, предназначенные для первичной публикации. 
Статьи могут быть представлены на одном из следующих языков – азербайджанском, русском 
или английском. 

Статья должна быть подготовлена в редакторе MS WORD, шрифт Times New Roman – 
12. Междустрочный интервал – одинарный. На левой верхней части первой страницы должны 
быть указаны индексы УДК (UOT). В начале статьи должны быть указаны в полужирным 
черным шрифтом название статьи, сведения об авторе(ах) (полное имя, учёная степень, учёное 
звание) и воинское звание для военнослужащих, место работы с указанием адреса(ов), адрес 

электронный почты и номер телефона. Далее должны быть приведены ключевые слова на 
азербайджанском, русском и английском языках (состоящих из 5–6 слов), а затем краткая 
аннотация (не более 100 слов) на языке набранной статьи. В аннотации должны кратко 
отражаться сущность исследования, полученные научные результаты автора(ов), научная 
новизна работы, ее прикладное значение, и т.д. 

Статья должна быть в объеме 6–10 страниц (в формате A4 машинописного текста). Поля 
страницы со всех сторон 20 мм. В статье могут быть размещены таблицы, графики, 
диаграммы, рисунки и фотографии.  

В статье приводиться краткий анализ по содержанию работы, а также обосновывается 
актуальность темы, раскрывается решаемые задачи и указываются способы ее решения. Кроме 
этого, должны быть изложены полученные результаты, новизна работы, ее прикладное 
значение и т.д.  

Ссылки на научные источники должны указываться в квадратных скобках (например, 1 
или 1, с.119). Указанный список литературы в конце статьи должен нумероваться в порядке 
последовательности цитируемой литературы в тексте. В списке литературы предпочтение 
должно отдаваться научным статьям, монографиям и другим надёжным источникам 
последних 10 лет.  

Библиографическое описание цитируемого источника должно соответствовать 
требованиям Высшей Аттестационной Комиссии при Президенте Азербайджанской 
Республики.  

После раздела “Использованная литература”, кроме языка, на котором написана статья, 
пишется название статьи, сведения об авторе(ах) и аннотация еще на двух других языках, 
указанных выше.  

Автор(ы) вместе со статьей должен(ы) предоставить выписку из протокола заседания 
кафедры или учреждения рекомендовавшего ее для публикации, один экземпляр 
напечатанной статьи, его электронный вариант, написанный на диске CD или же DVD, а также 
контактные телефонные номера. 

Поступившие в редакцию статьи после рецензирования (2 положительных заключения) 
по представлению редактора по специальности или одного из членов редакции будут 
рекомендованы в печать. При отказе печатать статью редакция журнала в письменной форме 
уведомит об этом автора(ов). 

 
RULES FOR COMPILING SCIENTIFIC ARTICLES 

 

Artıcles, submitted to be published in this journal must be appropriate to the norms and 
standards of researches being covered by its scope (military theoretical sciences, military special 
sciences, military medicine, and national security). The articles can be submitted in three (Azerbaijan, 
Russian and English) languages. 

An article should be typed in MS WORD text edited in Times New Roman – with 12 shrift, 1 
inter-line space. UDC (UOT) indexes are to be put on the left top of the first page. The topic of the 
article, information about the author, (full name, scientific degree, scientific position, military rank 
for servicemen), the names of the institutions, where the authors work for, the address of the very 
institutions, authors’ e-mail account and phone numbers must be given in bald black colour. After 
this information, keywords in three languages (Azerbaijan, Russian, English) consisting of 5–6 words, 
then abstract (no more than 100 words) in the language in which the article is produced are to be 
written. The essence of the study, scientific results achieved by the author(s), scientific significance, 
practicality are to be briefly written in the abstract.  

The text of the article is to be 6–10 pages (A4 format) and the dimension of the pages must be 
from all sides 20 mm. Numbering of the pages would be on the right bottom of each page. Schemes, 
graphics, diagrams, pictures and photos may be included by inserting them in the text of the article. 

Brief analysis is to be given, the topicality of the subject is to be proved, the issues which are 
going to be solved must be clarified and the ways of the solution, the results, economic efficiency and 
etc. are to be clearly shown in a scientific article.  

The references linked to the scientific sources, must be noted in bracket at the end of the 
sentence, which is extracted from a source. (For example, 1 or 1, p.119). The list of the reference 
at the end of the article is to be in the same sequence with the citations in the article. The sources of 
the late 10 years should be preferred in the reference list.  

While giving the bibliographic description, the requirements of the Supreme Attestation 
Commission under the President of the Republic of Azerbaijan should be met.  

The abstract of the article is to be designed in two more languages besides the language, the 
article is written. The abstracts in various languages must be appropriate to the content of the article. 
Scientific results, topicality of the subject, essence for applicability are to be reflected in the abstract. 
The abstracts must be scientifically and grammatically edited. In either abstract, the full name of the 
article and the author must be put on.  

Contact number is to be noted at the end of the article to keep in touch with the author. While 
the author submits the article, an excerpt from a protocol of the organization or department where he 
or she works, a printed copy of the article, herewith a burnt digital copy on CD or DVD are to be 
handed over as well. 

Only twice reviewed papers will be published in the journal after being considered by the editor. 
When paper is rejected then author will be informed about it. 

